
GİRİŞ 

Mövzunun aktuallığı və işlənmə dərəcəsi. Tələbələrin sosiallaşması 

pedaqoji problemlər arasında özünəməxsus yer tutur. Dövlətin təhsil siyasəti tələb 

edir ki, ölkəmizdə sosial fəallığa, peşə səriştəliliyinə, yüksək mədəniyyətə, 

müstəqilliyə, təşəbbüskarlığa, məsuliyyət hissinə malik vətəndaşlar yetişsin.  

Ali təhsil müəssisələri sosiallaşma institutları funksiyasını yerinə yetirərək, 

əmək bazarında rəqabətəqabil mütəxəssislər hazırlamalıdırlar. 

 Şəxsiyyətin sosiallaşması problemi bir çox elm sahələri mütəxəssislərini, o 

cümlədən pedaqoq və psixoloqları, sosioloq və filosofları özünə cəlb etmişdir. 

Onlardan S.V. Başirova [108], İ.A. Karelina [126], Y.V. Kablinova [123], N.S. 

Şutilina [140], O.V. Vasilenko [114] və b. adlarını qeyd edə bilərik. Haqqında söz 

açılan alimlər sosiallaşmanın mahiyyətinə, məqsəd və vəzifələrinə, mexanizm və 

amillərinə münasibət bildirmişlər. 

 Respublikamızda A.N. Abbasov, F.A. Rüstəmov, H.Ə. Əlizadə, P.B. Əliyev, 

M.S. Kazımov və B.S. Ağayeva sosiallaşmanın ayrı-ayrı məsələlərinə öz 

tədqiqatlarında bu və ya digər dərəcədə diqqət yetirmişlər. 

 Tələbələrdə sosiallaşmanın formalaşdırılması özbaşına meydana gəlmir. 

Həmin məqsədlə bir sıra vasitələrdən istifadə olunur. Nəticədə milli və mənəvi 

mədəniyyətin formalaşdırılması  gənclərdə sosiallaşmanın təşəkkül tapmasına 

kömək göstərir. 

   Xarici ölkələrdə, o cümlədən Rusiyada ümumtəhsil məktəbləri şagirdlərində, 

kollec və ali təhsil müəssisələri tələbələrində ayrıca götürülməklə mənəvi 

mədəniyyətin formalaşdırılması mühüm tədqiqatların obyekti olmuşdur. Bu 

baxımdan  J.B. Baldanovanın [107], R.B. Qodjiyevanın [117], O.Y. Zubovun [120], 

S.K.  Maqometovanın [129], S.Q. Maxmadaliyevin [130],  R.A. Saxabutdinovanın 

[136],   N.V. Maxovanın [ 131],  S.P. Razikovanın [135] və b. tədqiqatlarını qeyd 

etmək mümkündür. 

 Təhsilalanlarda mənəvi mədəniyyətin formalaşdırılması kimi önəmli 

problemə  Azərbaycan pedaqoqlarından Ə.Ş. Həşimov, Y.R. Talıbov, Ə.Ə. Ağayev,  

A.N. Abbasov, F.A. Rüstəmov,  P.B. Əliyev, T.H. Hüseynova və b.  öz 

münasibətlərini bildirmişlər. 

            T.H. Hüseynova  2018-ci ildə  fəlsəfə doktoru elmi dərəcəsi almaq üçün 

“Kiçikyaşlı şagirdlərdə mənəvi mədəniyyətin formalaşması üzrə işin sistemi” 

mövzusunda dissertasiya [54] müdafiə etmişdir. Dissertasiyada mənəvi 

mədəniyyətin elmi-nəzəri və pedaqoji əsaslarını müəyyənləşdirməyi; təlim 

prosesində və  dərsdənkənar tədbirlər zamanı ibtidai sinif şagirdlərinin mənəvi 

mədəniyyətinin formalaşdırılmasının imkanlarına və yollarına aydınlıq gətirməyi 

qarşısına məqsəd qoymuşdur.  

 T.H. Hüseynova  həmin məsələlərin həllinə nail olmaq üçün mənəvi 

mədəniyyətin mahiyyəti və elmi-nəzəri əsasları üzərində dayanmış;  problemin elmi, 

pedaqoji, metodik ədəbiyyatda və məktəb təcrübəsində qoyuluşunu öyrənmiş; 

kiçikyaşlı məktəblilərdə mənəvi mədəniyyətin formalaşdırılması işində sinif 

müəlliminin peşəkarlığı və səriştəliliyini əsas amillər kimi  nəzərdən keçirməyi 

planlaşdırmışdır. 

 Bundan başqa, təlim prosesində ibtidai siniflərin Azərbaycan dili, həyat 

bilgisi, musiqi və təsviri incəsənət dərslərində mənəvi mədəniyyətin 

formalaşdırılmasının imkanlarını;  asudə vaxtın təşkili zamanı kiçikyaşlı 

məktəblilərdə mənəvi mədəniyyətinin inkişaf etdirilməsinin yollarını araşdırmışdır. 

 Haqqında danışılan dissertasiyanın mövzusu bizim tədqiqatın mövzusuna bu 

və ya digər dərəcədə yaxındır. Lakin fərqli cəhətləri daha çoxdur. Əvvəla, T.H. 

Hüseynova  ümumtəhsil məktəblərinin ibtidai siniflərini (şagirdləri), biz isə ali təhsil 

müəssisələrinin I və II tədris ili tələbələrini;  T.H. Hüseynova - Azərbaycan dili, 

həyat bilgisi, musiqi və təsviri incəsənət fənlərini, biz isə Azərbaycan tarixi, uşaq 

ədəbiyyatı və ailə pedaqogikası fənlərini əhatə etmişik.  T.H. Hüseynova - kiçikyaşlı 

məktəblilərdə  mənəvi mədəniyyətinin, biz isə, milli-mənəvi mədəniyyətin 

formalaşdırılması əsasında tələbələrdə sosiallaşmanın təşəkkülü problemlərini 

tədqiqata cəlb etmişik. 

            Apardığımız tədqiqatlardan görünür ki, tələbələrin təxminən 12 %-i öz sosial 

rollarını yerinə yetirməyə hazır deyildir. Onların 14 %-ində təşəbbüskarlıq, 

təşkilatçılıq keyfiyyətləri və məsuliyyət hissi  lazımi şəkildə öz əksini tapmamışdır. 

Tələbələrin 58 %-ində özünü təkmilləşdirmə və özünütəsdiqə cəhd müşahidə 

olunub, lakin ictimai fəallıq lazımi səviyyədə deyildir. Onların yalnız 16 %-i ətraf 

aləmlə möhkəm sosial əlaqələr qurub, sosial təcrübəyə yiyələnib, müxtəlif 

istiqamətlərdə özünü təkmilləşdirib.  

Ali məktəblərimizdə tələbələrdə sosiallaşmanın formalaşdırılması 

istiqamətində səmərəli işlər görülür, müxtəlif tədbirlər həyata keçirilir. Sosiallaşma 

bütün aktuallığı ilə diqqət mərkəzinə gəlir.  

         Nədir sosiallaşma?  

         Sosiallaşma problemi XIX əsrin sonlarından diqqət mərkəzindədir, ötən 

yüzilliyin 30-cu illərindən etibarən öyrənilməyə başlayıb, 70-ci illərdən sonra 

aktuallığı müstəsna dərəcədə artıb. Sosiallaşma dedikdə, təhsilalanların, o cümlədən 

tələbələrin müxtəlif sosial rolları  mənimsəmələri üçün şəraitin yaradılması prosesi 

başa düşülməlidir.  Həmin rollara daxildir: peşəkarlıq, ictimai və ailə sahibi rolu və 

s. Şəxsiyyətin sosiallaşmasının nəticəsi – sosiallaşmaq (sosiallaşmış olmaq) 

deməkdir. Şəxsiyyətin inteqrativ xarakteri əsas sosial rolları yüksək səviyyədə ifa 

etməyi nəzərdə tutur. 

Tələbələrdə sosiallaşmanın təşəkkül tapmasında milli-mənəvi dəyərlər 

müstəsna dərəcədə mühüm əhəmiyyətə malikdir. 

 Ali məktəblərdə məhz milli-mənəvi dəyərlərdən faydalanmaqla təlim 

prosesində mühazirələrdə və seminar məşğələlərində və auditoriyadankənar 

tədbirlər zamanı təhsilalanların - gənc oğlanların və qızların sosiallaşmasına nail 

olmaq mümkündür. Hazırda milli-mənəvi baxımdan kamilləşmə, əxlaqın 

saflaşdırılması dövlət əhəmiyyətli problem kimi meydana çıxır. 

Mənəvi dəyərlər, bir çox əsrlər boyu filosofların, sosioloqların, pedaqoqların, 

psixoloqların diqqət mərkəzindədirlər. Bu proses XX əsrdə xüsusi məna  kəsb 

etməyə başladı. Aparılmış məqsədyönlü, sistemli və fasiləsiz iş nəticəsində insanlar, 

o cümlədən tələbə gənclər anlayırdılar ki, mədəniyyətin və sivilizasiyanın 

mahiyyətini əşyalar, var-dövlət, zinət şeyləri, imarətlər, bahalı maşınlar deyil, sevgi, 

mərhəmət, xeyirxahlıq, yaxşılıq, qarşılıqlı yardım kimi mənəvi dəyərlər, ailə, ata 

yurdu, sülh və s. kimi anlayışlar təşkil edir. 

 Milli-mənəvi mədəniyyətin mənbəyi milli-mənəvi dəyərlərdir. Milli-mənəvi 

dəyərlərdən danışarkən Ümummilli liderimiz H. Əliyev aşağıdakı məsələləri diqqət 

mərkəzinə gətirirdi: “Gənclərin tərbiyəsində milli, dini adət və ənənələrimizdən 

istifadə etmək lazımdır. Əsrlərin dərinliyindən bu günə gəlib çatan adət-

ənənələrimiz həmişə adamları saflığa, təmizliyə dəvət etmişdir. Milli və dini adət-

ənənələrimiz məhz bu prinsiplərə əsaslanır. Bu gün biz də gəncləri paklıq, saflıq, 

yüksək əxlaq, yüksək mənəviyyat ruhunda tərbiyə etməliyik. Bununla biz nəinki 

cəmiyyətimizi qoruyacağıq, həm də gələcək nəsli sağlam saxlayacaq və həmin 

nəsildə cəmiyyətimiz, xalqımız üçün zərərli halların kök salmasının qarşısını 

alacağıq” [34, c.2, s. 121] .  

 Ulu öndər bu fikirləri  1994-cü il avqustun 31-də Bakı şəhərinin təhsil işçiləri 

ilə görüşündəki giriş sözündə diqqət mərkəzinə gətirmişdir 

          Azərbaycan Respublikasının  Prezidenti cənab İlham Əliyev də milli-mənəvi 

dəyərlərimizi yüksək qiymətləndirir. Cənab İ. Əliyev deyir: “Azərbaycan gənci 

Azərbaycan dəyərləri, ənənəvi dəyərlər əsasında tərbiyə almalıdır, vətənə bağlı 

olmalıdır Azərbaycan dəyərlərini hər şeydən üstün tutmalıdır, ... fəxr etməlidir ki,  

Azərbaycan vətəndaşıdır” [58, s. 17].  

           Ağıllı, dərrakəli, tərbiyəli şəxs başqalarının yaşadığı həyatı yaşayır, eyni 

münasibətlər qurur, lakin onun həyat fəaliyyətinin mahiyyətinmi əhatə edən, 

zənginləşdirən mənəviyyatdır, əxlaqi saflıqdır. Bu, bir həqiqətdir ki, ümumbəşər 

mənəvi dəyərlər həmişə şəxsiyyət idealları və kamilləşmə kimi, başlıca məqsəd  və  

insani cəhdlərin obyekti kimi özünü göstərib və göstərməkdədir. Tələbələrin 

sosiallaşması üçün vacibdir və ilk növbədə lazımdır ki, onlarda mənəvi mədəniyyət 

təşəkkül tapsın.    

           Aparılmış məqsədyönlü, sistemli, fasiləsiz iş nəticəsində tələbələr milli-

mənəvi kateqoriyaları mənimsəyirlər. Səmərəli göstəriciləri əldə etmək üçün ali 

təhsil müəssisələrinin pedaqoji kollektivləri səfərbər olmalı,  innovativ 

metodlarından faydalanmalıdırlar. Görülən bütün işlər ona doğru yönəlməlidir ki,  

tələbələrin sosiallaşması mümkün olsun. 

           Milli və mənəvi mədəniyyətin formalaşma prosesi tələbələrin sosiallaşma 

prosesi ilə qarşılıqlı əlaqədə və qarşılıqlı şərtlənmədə həyata keçirilir. Azərbaycan 

Respublikasının ali məktəblərində  - institut və universitetlərində təlim-tərbiyə 

prosesi həm də sosial mühitin təsiri altında  inkişaf edir. Odur ki, mühazirə və 

seminar məşğələlərində, auditoriyadankənar tədbirlərdə nəzərdən keçirilən 

mövzuların həyatla, əməklə, ölkəmizdə aparılan dinc quruculuq işləri ilə 

əlaqələndirilməsinə xüsusi fikir verilir.   

        Milli və mənəvi mədəniyyətin  təşəkkülü şərtlərinin müəyyənləşdirilməsində  

əsas istiqamətlərdən biri tərbiyəvi mühitin formalaşdırılmasıdır. Mühazirə və 

seminar məşğələlərinin də, auditoriyadankənar tədbirlərin də təşkilində 

təhsilləndirici, tərbiyələndirici və inkişafetdirici funksiyalar diqqət mərkəzində 

dayanmalıdır. Yalnız belə olan təqdirdə milli və mənəvi mədəniyyətin 

formalaşdırılması tələbələrdə sosiallaşmanın əsası kimi çıxış edə bilər. Yüksək 

göstəricilər o zaman qazanılar ki,  milli-mənəvi mədəniyyətin tərbiyə olunmasının 

mahiyyəti, məqsəd və vəzifələri, səmərəli yolları aydın təsəvvür edilsin. 

 Deyilənlərdən belə qənaətə gəlmək mümkündür ki, müəllimlər tərbiyə işinin 

metodikasına, pedaqoji ustalığa yiyələnməklə tələbələrdə milli-mədəniyyəti tərbiyə 

edə və bu əsasda onların sosiallaşmasına nail ola bilərlər. 

         Hazırda cəmiyyətin də, ailənin də marağı və mənafeyi ona doğru yönəlib ki, 

yeniyetmə və gənclər həm fiziki, həm də mənəvi baxımdan sağlam yetişsinlər, 

əxlaqca saf, mənəviyyatca kamil olsunlar, valideynlərinin və Vətənin ümidlərini 

doğrultsunlar. 

         Haqqında danışılan məsələlər bilavasitə tələbələrə də aiddir. Tələbələr 

cəmiyyətimizin ictimai həyatında öncül yerlərdən birini tutur. Odur ki, onların bir 

mütəxəssis və ləyaqətli vətəndaş kimi yetişmələri qayğısına qalmaq lazımdır. 

          Etiraf etmək lazımdır ki, tələbələrin böyük əksəriyyəti pedaqoji təsirlərə 

müsbət münasibət bəsləsələr də, yaxşı tərbiyə alsalar da,  özünütəhsillə məşğul 

olsalar da, bir qisim tələbələr öz davranışları, öz hərəkətləri, xoşagəlməz qarşılıqlı 

münasibətləri ilə narahatlıq doğururlar. 

Başqa hallar da var. Ali məktəblərin pedaqoji kollektivlərinin üzvləri arasında 

da elə müəllimlər vardır ki, öz fəaliyyətlərini yalnız dərs demək, mühazirə oxumaq, 

seminar məşğələsi aparmaqla məhdudlaşdırır, tələbələrin gündəlik qayğıları, 

çətinlikləri, davranışı ilə maraqlanmırlar. 

Ali təhsil müəssisələrində tələbələrlə müxtəlif istiqamətli tərbiyə işləri 

aparılır. Tərbiyə prosesi bir sistem təşkil edir. Bu sistemdə  tələbələrdə milli və 

mənəvi mədəniyyətin formalaşdırılması  üzrə iş özünəməxsus yer tutur və öz 

aktuallığı ilə diqqət mərkəzinə gəlir. 

Ümummilli liderimiz H. Əliyev gənc nəsildə milli və mənəvi mədəniyyətin 

formalaşdırılmasına böyük əhəmiyyət verirdi. Ulu öndər, demək olar ki, bütün 

çıxışlarında bu məsələni diqqətdə saxlayırdı. Ümummilli liderimiz Heydər Əliyevin 

sözləridir:“Respublikamız müstəqil dövlət kimi Azərbaycanın öz milli ideologiya 

konsepsiyasını yaradaraq, inkişaf etdirərək, şübhəsiz ki təhsil sahəsini də milli 

məqsədlər, mənafelər əsasında qurmalıdır (34,  c. 2, s. 117) ... Müstəqil 

Azərbaycanın gələcəyi gənclərin əlindədir, gənclərə veriləcəkdir.  Məktəbdə 

gənclərimizi nə qədər yaxşı, hərtərəfli hazırlasalar, müstəqil Azərbaycanın gələcəyi 

də o qədər müvəffəqiyyətli, uğurlu, parlaq olacaqdır (34,  c. 2, s. 117). Bizim milli 

ideologiyamızın konsepsiyası olmalıdır. Şübhəsiz ki, bu konsepsiya tarixi 

keçmişimiz, milli, mədəni, dini ənənələrimiz üzərində qurulmalıdır (34, c. 2, s. 118). 

İnstitut və universitetlərin, təhsil akademiyalarının müsbət təcrübəsi ilə 

fərqlənən  professor-müəllim heyəti  tələbələrdə milli-mənəvi mədəniyyətin 

formalaşdırılmasına sosiallaşmanın əsası kimi yanaşır və səmərəli göstəricilərə nail 

olurlar.  

 Problemin aktuallığını nəzərə alaraq, dissertasiya mövzumuzu aşağıdakı 

şəkildə müəyyənləşdirməyi məqsədəuyğun hesab etdik:  “Tələbələrdə milli-mənəvi 

mədəniyyətin formalaşdırılması onlarda sosiallaşmanın əsası kimi”.  

Tədqiqatın obyekti – tələbələrdə milli və mənəvi mədəniyyətin 

formalaşdırılması prosesidir. 

          Tədqiqatın predmetini  tələbələrin sosiallaşmasının əsası olaraq milli və 

mənəvi mədəniyyətin formalaşdırılmasının təşkilatı-pedaqoji imkanları təşkil edir.  

Tədqiqatın məqsədi - ali məktəb tələbələrində milli və mənəvi mədəniyyətin 

formalaşdırılması və bu əsasda onlarda sosiallaşmanın təşəkkülünün nəzəri və 

praktik əsaslarını müəyyənləşdirməkdən ibarətdir. 

   Tədqiqatın vəzifələri. 

-tələbələrdə milli və mənəvi mədəniyyətin formalaşdırılması üzrə işin nəzəri 

əsaslarına aydınlıq gətirmək;   

            -şəxsiyyətin milli və mənəvi mədəniyyətinin formalaşdırılmasının tarixi, 

fəlsəfi və sosial-pedaqoji aspektlərini işləmək;    

           -tələbələrdə milli və mənəvi mədəniyyətin formalaşdırılması üzrə işin 

mahiyyətini,  məqsəd və vəzifələrini müəyyənləşdirmək;  

    -tələbələrin sosiallaşmasını dövlətin təhsil siyasətinin tələbi kimi nəzərdən 

keçirmək;     

         -tələbələrin milli və mənəvi mədəniyyətinə sosial-pedaqoji problem kimi 

yanaşmaq; 

        -tələbələrin sosiallaşmasında milli-mənəvi mədəniyyətin rolunu 

aydınlaşdırmaq;    

   -tələbələrdə milli və mənəvi  mədəniyyətin  formalaşdırılması üzrə işin 

praktik məsələlərini tədqiq etmək;    

            -milli və mənəvi mədəniyyətin formalaşdırılması üzrə aparılan işləri 

tələbələrin sosiallaşmasının başlıca şərti kimi araşdırmaq; 

 -təlim prosesində (mühazırələrdə və seminar məşğələlərində)  tələbələrdə 

milli və mənəvi mədəniyyətin formalaşdırılması üzrə işin imkanlarını və yollarını 

müəyyən etmək; 

 -auditoriyadankənar tədbirlər zamanı tələbələrdə milli və mənəvi 

mədəniyyətin formalaşdırılması üzrə işin imkanlarını və yollarını aydınlaşdırmaq; 

         -eksperimentin təşkili, aparılması və nəticələri barədə məlumat vermək.   

         Araşdırmalar zamanı aşağıdakı tədqiqat metodlarından istifadə olunmuşdur: 

          1. Nəzəri təhlil və tərkib. Nəzərdən keçirilən problemin tədqiqi vəziyyəti 

barədə təsəvvür əldə etmək üçün  elmi-pedaqoji, psixoloji və metodik ədəbiyyat 

öyrənilmişdir.   

         2. Pedaqoji müşahidə. Tədqiqatla bağlı Azərbaycan Dillər 

Universitetində, Sumqayıt Dövlət Universitetində və  Gənclər Dövlət 

Universitetində Azərbaycan tarixi, uşaq ədəbiyyatı və ailə pedaqogikası üzrə 

mühazirə və seminar məşğələləri, auditoriyadankənar tədbirlər müşahidə 

olunmuş, onların təhlili aparılmış, iş təcrübəsi ümumiləşdirilərək dissertasiyada 

əks etdirilmişdir. 

         3. Pedaqoji müsahibə ali təhsil müəssisələrinin müəllimləri, tərbiyə işləri 

prorektorlar, fakültə dekanları, pedaqogika və  psixologiya müəllimləri və 

tələbələrlə keçirilmişdir. 

       4. Sənədlərin öyrənilməsi. Tələbələrin təşkilatçılıq fəaliyyətinə aid 

sənədlər, fakültə elmi şurasının protokolları, mühazirə və seminar 

məşğələlərinin dinlənilməsi zamanı aparılmış qeydlər, ali məktəbin, 

eksperimental və kontrol qrupların auditoriyadankənar tədbirlərə aid fəaliyyət 

planları öyrənilərək onların təhlili aparılmışdır.     

         5. Riyazi-statistik metodlar.  Toplanmış məlumatlar sistemləşdirilmiş və 

qruplaşdırılmışdır. Həmin əsasda ümumiləşdirilmələrin aparılması öyrənilən 

pedaqoji hadisə və proseslər arasında kəmiyyət asılılıqlarının 

müəyyənləşdirilməsinə; iş metodları isə tələbələrin milli və mənəvi 

mədəniyyətinin formalaşmasına və bu əsasda onlarda sosiallaşmanın təşəkkül 



 

11 

 

tapması səviyyəsinin diaqnostikasına, eksperimentin göstəricilərinin 

qiymətləndirilməsinə, nəzəri ümumiləşdirmələrə, nəticələrin etibarlılığına şərait 

yaratmışdır. 

         6. Pedaqoji eksperiment. Tədqiqat zamanı eksperimentin müəyyənedici, 

öyrədici və yoxlayıcı mərhələlərindən istifadə olunmuşdur. Eksperiment 2017-

2022-ci illərdə   aparılmışdır. 

         Müdafiəyə çıxarılan müddəalar.  

 1. Ali təhsil müəssisələrində təlim-tərbiyə mühitinin optimallaşdırılması, 

milli dəyərlərə önəm verilməsi, milli adət və ənənələrimizdən faydalanmaq 

tələbələrdə milli və mənəvi mədəniyyətin formalaşmasına və bu əsasda onlarda 

sosiallaşmanın təşəkkülünə imkan verir.  

2. Yüksək səviyyədə təşkil olunan təlim prosesi (mühazirələr və seminar 

məşğələləri), auditoriyadankənar tədbirlər tələbələrdə milli və mənəvi mədəniyyətin 

formalaşdırılmasına, nəticədə onlarda sosiallaşmanın yüksək səviyyədə təşəkkülünə 

şərait yaradır.   

3. Sosiallaşmanın modeli aydın təsəvvür edilməlidir. Bu model özündə 

aşağıdakıları birləşdirir: 4.1. Tələbələrin sosiallaşmasının məqsədi. 4.2. Şəxsiyyətin 

sosiallaşmasına kömək edən və iki blokdan ibarət olan məzmun: a) tələbənin təlim 

fəaliyyəti; b) tələbənin auditoriyadankənar fəaliyyəti. 4.3. Professor-müəllim 

heyətinin fəaliyyəti. 4.4. Sosiallaşma metodları (tələbənin şüurunu formalaşdıran 

metodlar: söhbət, mühazirə, disput, nümunə; fəaliyyətin təşkili və ictimai davranış 

təcrübəsini formalaşdıran metodlar: ictimai rəyin formalaşdırılması, alışdırma, 

tapşırıq, tərbiyəvi vəziyyətin yaradılması və s.; davranışın və fəaliyyətin 

stimullaşdırılması: yarış, rəğbətləndirmə, cəzalandırma və s.). 4.5. Sosiallaşmanın 

formaları (fərdi, kollektiv, qrup halında).  4.6. Sosiallaşmanın vasitələri. 4.7. 

Sosiallaşma prosesinin nəticələri: tələbənin təhsili, tərbiyəsi, özünütəhsili, 

özünütərbiyəsi, yenidəntərbiyəsi və  özünüdərki.   Bunun obrazı özündə 3 

komponenti birləşdirir: 1) özünü tanı; 2) özünü qiymətləndirmə; 3) özünə münasibət. 

           Tədqiqatın elmi yeniliyi - milli və mənəvi mədəniyyətin formalaşdırılması 

əsasında tələbələrdə sosiallaşmanın təşəkkül tapması üzrə aparılan işlərin mahiyyəti 

və məzmunu müəyyənləşdirilmiş, “milli-mənəvi mədəniyyət” və “sosiallaşması” 

anlayışlarına aydınlıq gətirilmişdir.  

Bundan başqa, sosiallaşmanın təşəkkülünü təmin edən pedaqoji xüsusiyyətlər,  

məqsəd, məzmun, texnologiya, forma, metod və meyarları özündə birləşdirən model 

işlənib hazırlanmışdır; 

         -tələbələrdə milli-mənəvi mədəniyyətin formalaşdırılmasına nəzəri yanaşma 

təmin edilmişdir; 

          -tələbələrdə milli-mənəvi mədəniyyətin formalaşdırılmasını təmin edən 

pedaqoji şərtlər işlənib hazırlanmış və eksperimentdə yoxlanılmışdır. 

Tədqiqatın nəzəri əhəmiyyəti. Dissertasiyada irəli sürülən elmi ideyalar   

milli-mənəvi dəyərlərdən faydalanmaqla tələbələrin sosiallaşması problemini elmi 

əsaslarda  qurmağa kömək edəcəkdir. 

Tədqiqatın praktik əhəmiyyəti.  

Tədqiqat dissertasiyada nəzərdən keçirilən problemin səmərəli təşkilində ali 

məktəblərin pedaqoji kollektivlərinə öz  köməyini göstərəcəkdir.   

             Tədqiqatın aprobasiyası və tətbiqi. Təklif olunan iş sistemi Gəncə Dövlət 

Universitetində tətbiq edilmişdir. Tədqiqatın əsas məzmunu, başlıca elmi ideyaları 

və nəticələri ilə bağlı Azərbaycan Respublikası Prezidenti yanında Ali Attestasiya 

Komissiyasının tövsiyə etdiyi jurnallarda 6 və xarici ölkədə 1 məqalə; 

respublikamızda 2, xarici ölkələrdə 2 konfrans materialı nəşr olunmuşdur.   

           Dissertasiya işi Azərbaycan Respublikasının Təhsil İnstitutunda 

yerinə yetirilmişdir. 

          Dissertasiyanın quruluşu. Dissertasiya girişdən, 9 paraqrafı özündə 

birləşdirən iki fəsildən, nəticə və istifadə edilmiş ədəbiyyatın siyahısından ibarətdir. 

         Dissertasiyanın giriş hissəsi 11 səhifədən və 11000 işarədən, I fəsli - 66 

səhifədən və 132 işarədən, II fəsli - 59 səhifədən və 78000 işarədən, nəticə - 3 

səhifədən və 6000 işarədən, istifadə edilmiş ədəbiyyat siyahısı - 13 səhifədən və ? 

işarədən; dissertasiya ümumilikdə 147 səhifədən və 236000 işarədən ibarətdir.   

             I FƏSİL. TƏLƏBƏLƏRDƏ MİLLİ-MƏNƏVİ MƏDƏNİYYƏTİN 

FORMALAŞDIRILMASI ÜZRƏ İŞİN NƏZƏRİ ƏSASLARI   

 

 1.1. Şəxsiyyətin milli-mənəvi mədəniyyətinin formalaşdırılmasının tarixi, 

fəlsəfi və sosial-pedaqoji aspektləri 

 

 Şəxsiyyətin istər milli və mənəvi mədəniyyətinin, istərsə də sosiallaşmasının 

formalaşdırılması problemləri tarixən aktual olmuşdur. Odur ki, ilk növbədə 

şəxsiyyətin milli və mənəvi mədəniyyətinin formalaşdırılmasının tarixi, fəlsəfi və 

sosial-pedaqoji aspektlərinin nəzərdən keçirilməsi zərurətə çevrilir. 

 İnsan cəmiyyətinin meydana gəldiyi ilk dövrlərdən adamlar bir-birləri ilə 

ünsiyyətə girməyə, yaşayış uğrunda mübarizə aparmaq üçün birləşməyə tələbat hiss 

etmiş, birgəyaşayış qaydalarını yerinə yetirmək üçün müvafiq adət və ənənələr  

yaratmalı olmuşlar. Onlar aylar, illər, əsrlər boyu tədricən öz davranışlarında yaxşı 

və pis hərəkətləri seçib ayırmış, xeyrin nə, şərin, xeyirxahlığın nə, bədxahlığın nə 

olduğunu anlamış, qiymətləndirmişlər. Sinifli cəmiyyətin meydana gəlməsi  ilə 

insanlar arasındakı mübarizə və əxlaq normaları da sinfi səciyyəyə malik olmuşdur. 

Həmin əxlaq normalarından bu və digər sinif nümayəndəsinin mənafeyi baxımından 

faydalanılırdı. Hakim sinif öz hakimiyyətini, ağalığını məzlum sinfin iradəsinə 

yeritmək məqsədilə əxlaqdan bəhrələnirdi. Odur ki, hakim sinif özünün fəlsəfi-etik 

nəzəriyyəsini formalaşdırarkən onun məzmununu özünün mənafeyinə 

uyğunlaşdırırdı. 

 Şəxsiyyətin şüurunun inkişaf mərhələlərində əxlaq təlimi, mənəvi mədəniyyət 

məsələləri, adətən fəlsəfənin tərkib hissələrindən biri kimi aydınlaşdırılmışdır. Ayrı-

ayrı fəlsəfi görüşlər müxtəlif əxlaqi nəzəriyyələr, mənəviyyat və mənəvi 

mədəniyyətlər üçün meydan açmışdır. Cəmiyyətin iqtisadi həyatı dəyişdikcə bir şüur 

forması olmaq etibarı ilə əxlaq da  dəyişərək yeni məzmun daşımağa başlamışdır. 

Çox əsrlər sonra etika mənəvi davranışların motivini elmi baxımdan əsaslandırmağa 

müvəffəq olmuş, yeni ictimai münasibətlər yeni əxlaqi keyfiyyətləri yaratmışdır. 

Zəmanəmizdə əxlaqın saflaşdırılması, milli və mənəvi mədəniyyətin 

formalaşdırılması mümkün olmuşdur. 

 Hakim sinfin ideoloqları tarixən öz siniflərinin mənafelərini təmin edə biləcək 

əxlaq təlimlərinə üstünlük vermişlər. Həmin təlimlər hakim və məhkum sinif 

təmsilçilərinin eyni hüquqlara malik olmadıqlarını sübuta yetirməyə, yaratdıqları 

əxlaqı məhkum sinfə qəbul etdirməyə can atmışlar. Həmin əxlaq əzilən sinfi əsarətdə 

saxlamağa yönəlmişdi. 

 Məlum olduğu kimi, antik yunan filosofu Aristotel quldarlıq sinfinin ideoloqu 

idi. Onun fikrincə, qulların xoş həyat sürməyə hüquqları yoxdur. Qullar azad 

olduqları təqdirdə mənalı insan həyatı yaşayacaqlar. Aristotelə görə,  mənəviyyatın 

əsas meyarını var-dövlət təşkil edir. Xeyirxahlıq, ülvilik varlı insana,  şöhrət və 

nüfuz sahibinə aiddir. Yoxsul  insanın  xeyirxah və şöhrətli olması qeyri-

mümkündür. 

 Beləliklə, hakim sinfin ideoloqları mənəviyyatı, həyatı, insan təbiətini   və 

əqlini Allahla, ümumi xoşbəxtliklə, semantika ilə, proqmatizmlə,  pozivitizmlə, 

alturizmlə əlaqələndirirdilər. Etik təlimlər tarixən filosofların ictimai və siyasi 

görüşləri ilə başlı olaraq yaranmışdır. Ona görə də həmin təlimlər hakimiyyətdə olan 

zümrənin arzularını, mənafe və maraqlarını özündə birləşdirmiş, ictimai şüurun bu 

və ya digər formalarına təsir etmiş, beləliklə də, cəmiyyətdə ictimai münasibətlərin 

dəyişməsinə səbəb olmuşdur. 

 Mütəfəkkirlər, filosoflar mənəvi mədəniyyətin rolunu həmişə yüksək 

qiymətləndirmişlər. Konfutsinin (b.e.ə. 551-479) nöqteyi-nəzərincə, mənəvi 

mədəniyyətin əsasında humanizm dayanmalıdır. Qədim Çin filosofuna görə,  

humanizm çox dəyərli və mühüm mənəvi prinsip olub ailədə və eyni zamanda 

cəmiyyətdə insanlar arasındakı qarşılıqlı münasibətləri müəyyən edir, cəmiyyətdə 

vəzifə daşıyanlara, ailədə də ailə başçılarına hörməti nəzərdə tutur. Konfutsinin 

tələbə belə idi ki,  vəzifəsindən asılı olmayaraq hər bir şəxs mənəvi mədəniyyətə 

yiyələnməli, elə davranmalıdır ki, vəzifəsi ilə əməlləri arasında uyğunsuzluq halları 

özünü göstərməsin. Böyük Çin mütəfəkkirinə görə, insanlar təbiətcə bir-birinə son 

dərəcə yaxındırlar, sadəcə, onların tərbiyəlilik səviyyəsi fərqlidir, daha doğrusu 

tərbiyəvi təsirlərə hərəsi bir cür reaksiya verir. 

 Konfutsinin ardıcılı Xan Fey (b.e.ə.280-230) belə təsəvvürdə idi  ki, hər bir 

şəxs dünyaya xudbin olaraq gəlir. Bu, o demək idi ki, hamının içində bir şeytan var. 

Pislik toxumu səpmək, tor qurmaq, şər işlər görmək insanın təbiətindədir. Kasıb 

kənd adamı torpağı əkib, becərib, məhsulu biçdiyinə görə torpaq yiyəsi zəhməti 

müqabilində ona nə isə verirsə, bu, o demək deyildir ki, bunu onu çox sevdiyinə görə 

verir. Xeyr, onların hər biri öz mənafeyindən çıxış edirdi. Sahibkar torpağın da, 

yoxsul kəndlinin də ağası idi.  Kəndlini həmişə özündən asılı vəziyyətdə saxlayırdı.   

 Sokrat (b.e.ə.469-399) düzlük və doğruluqsevər, həqiqət tərəfdarı olmuşdu. 

İnsanların qüsurlarını çəkinmədən  üzlərinə deyərdi. Odur ki, bir çoxları onu 

xoşlamırdı.   

   Sokrat mənəvi mədəniyyətə yiyələnmədə “Özünü tanı” kəlamına öncül yer 

verirdi. Dahi filosofa görə,  xeyir bilikdə öz ifadəsini tapırsa,  şər cəhalətin  nəticəsi 

kimi meydana gəlir. Var-dövlətə gəldikdə isə, sərvət, ümumiyyətlə, xeyir gətirmir. 

Sokratın qənaəti belə idi ki, adamlar əxlaqsız hərəkətlərin nə olduğunu aydın 

təsəvvür etsəydilər, pis hərəkətlərə yol verməzdilər. Nöqsanları doğuran 

bilməməzlikdir.  Naqis əməl insanın  səhvi kimi meydana gəlir.   

 Bəzi şəxslər biliklərinin çox olduğunu deyərək bihudə yerə öyünürlər. 

Belələrini tənqid edən Sokrat deyirdi: “Bircə onu bilirəm ki, mən heç nə bilmirəm”.    

          Bu, təvazökarlığın bariz nümunəsidir. Mənəvi mədəniyyətə yiyələnmiş 

insanlar, o cümlədən tələbələr  lovğalıqdan, xudpəsəndlikdən uzaq dururlar. 

 Platon (b.e.ə.428/427- 348/347) Sokratın şagirdi idi. Platonun fikri belə idi ki,  

bizim yaşadığımız və duyduğumuz dünya gerçək deyil, çünki dəyişkəndir. Bütün 

şeylərin əsl mahiyyəti onların görüntülərində yox, səbəblərində və ya ideyalardadır 

[137, s. 246-248]. 

 Platon insanları üç təbəqəyə ayırırdı. Birinci təbəqəyə ağıl sahibləri olan 

insanları;  ikinci təbəqəyə emosional insanları; üçüncü təbəqəyə  dünyaya bağlı   

insanları aid edirdi.   

https://az.wikipedia.org/wiki/E.%C9%99._428
https://az.wikipedia.org/wiki/E.%C9%99._427
https://az.wikipedia.org/wiki/E.%C9%99._348
https://az.wikipedia.org/wiki/E.%C9%99._347

            Sokratın “Özünü dərk et!” çağırışı bütün zamanlarda tələb olunandır və bəşər 

nəsli nə qədər mövcud olacaqsa, o qədər də davam edəcəkdir.  

            Platon digər filosofları qabaqlayaraq, ilk dəfə olaraq belə bir sual irəli sürdü:  

Bütün dəyərlər mənəvidirmi?   

            Bu suala özü də cavablandırdı və ona mənfi cavab verdi.  

            Əslində isə, dəyərlərin mənəviliyinə nail olmaq mümkündür. 

Platona görə, maddi varlıq insanda əvvəldən mövcuddur, insanın mühüm 

keyfiyyətidir. Mənəviyyat hazır nəticə deyildir. Kiminsə tərəfindən bəxş edilmiş və 

yekun bir proses deyildir. Daim davam edən, bitməyən və sərhədi dəqiq bilinməyən 

əbədi prosesdir.  

İnsan özünün mənəviyyatını, daxili aləmini daim zənginləşdirməlidir.  

Mənəviyyatla bağlı ideyanın sonrakı inkişafı Aritotelin (b.e.ə. 384-322) adı ilə 

əlaqədardır.  Aristotelə görə, yüksək əqli dəyərlərə təfəkkür təkan verir. Təfəkkür 

məqsəd bildirən hərəkətdir. Mənəviyyat daxili mənbəyə malik və məqsədli bir 

hərəkətdir. Aristotelin qənaətincə,  mənəviyyatın formalaşması üçün yalnız mənəvi 

mahiyyətin vacibliyi deyil, eyni zamanda əməli müdriklik, mühakimə lazımdır ki, 

insan çoxsaylı dəyərlər içərisindən əsil mənəvi dəyərləri seçə bilsin.  

          Antik yunan filosofu Aristotel Platondan dərs almışdı. Aristotel Platonun bəzi 

ideyalarını qəbul etmirdi. Xüsusən özünün “Etika” əsərində onun rahatlıq ideyasını 

pisləyir və göstərirdi ki, bu ideyanın həyatla heç bir əlaqəsi yoxdur. Aristotel 

bildirirdi ki,  Platon və həqiqət mənə çox əzizdir, fəqət müqəddəs borcum həqiqətin 

tərəfində durmağı məndən tələb edir. 

          Aristotelin qənaətincə, cəmiyyət üzvlərinin mənəviyyatı ictimai həyatın 

gerçəkliyini diqqət mərkəzinə gətirir.  

 Aristotelin fikrincə, təfəkkür əqlə dəyər verir. Təfəkkür - məqsədlə sıx surətdə 

bağlı olan hərəkət deməkdir.  Əgər mənəviyyat - təfəkkürdürsə, deməli, mənəviyyat 

- həm də hərəkətdir.   

           Belə görünür ki, mənəviyyat hərəkət və əməlin daxili mənbəyini və məqsədin 

həyata keçirilməsini özündə ehtiva edirsə, bu,  mənəvi fenomenin əbədiliyi və  yoxa 

çıxmaması  barədə danışmağa əsas  verir. Odur ki,  mənəviyyatı formalaşdırmaq 

üçün heç təkcə mənəvi mahiyyətə dair biliklər deyil, həm də  praktik müdriklik və 

düşüncə tələb olunur. Bütün bunlar da çoxsaylı mənəvi dəyərlər arasından həqiqi, 

əsl mənəvi dəyərləri seçməyə imkan verir. 

         Mənəvi mədəniyyətlə bağlı qədim yunan filosofu Demokritin (b.e.ə. 460-?70) 

fikirləri son dərəcə mütərəqqi və hətta deyərdik ki, müasirdir. Həyatsevərlik onun 

etikasının əsasında dayanırdı. Demokrit öz sələflərindən və xələflərindən fərqli 

olaraq dindar deyildi, din əleyhinəydi.  Demokrit belə bir ideyanın tərəfdarı idi ki, 

Yer üzündə bütün şeylər qanunauyğun surətdə baş verir. Allah-taalanın bu sahədə 

rolu yoxdur.   Mənəviyyatın başlıca meyarı var-dövlət, sərvətdir deyən Aristoteldən 

fərqli olaraq Demokritin  etikasının əsasında insanları əzab-əziyyətdən qurtarmaq 

kimi humanist bir prinsip dayanırdı. Dahi filosofa görə, etika, hər bir şəxsə həyatda 

mövcud olmağı, yaşamağı öyrətməli, həyatdan zövq almağı, əziyyət, məhrumiyyət, 

zülm və dərd-sərdən uzaq durmağı başa salmalıdır. Cəmiyyət elə qurulmalıdır ki, 

Yer üzünün əşrəfi olan insanlar öz tələbatlarını ödəyə bilsinlər. Həyatda vacib olan 

tələblər öncül yer tutmalıdır. Təkcə bədənin tələbləri barəsində yox, eyni zamanda 

hissi tələblər haqqında düşünülməlidir.  

  Demokrit bu fikirdə idi ki,  əsl rahatlıq şəxsiyyətə o vaxt müyəssərdir  ki, insan 

orqanizmindəki odlu atomlar nizamla və bərabər şəkildə hərəkətdə olsun. Bu 

mənada  insan qəlbini elə hala gətirməlidir ki, arzusunda olduğu məqsədə yetsin. 

Şəxsiyyətin qəlbinin və xarakterinin nizamlanması əsasında  ağıllı hərəkət təşəkkül 

tapır. 

 O zamanlar Abder şəhərində bir-birinə zidd iki etik təlim meydana gəlmişdi - 

Demokrit və Protaqor təlimi. Protaqor mənəviyyatı cəmiyyətin marağına tabe 

edərək, ona ictimai hadisə kimi yanaşırdı. Demokrit isə, əksinə, mənəviyyatın 

cəmiyyətdən və fərdiyyətdən asılı olmadığını bəyan edirdi. Beləliklə, o, etikanı, 

mənəviyyatı, mənəvi mədəniyyəti şəxsin, şəxsiyyətin daxili aləmi ilə əlaqələndirir, 

fərdiyyəti cəmiyyətdən ayırırdı. Təbii ki, Demokrit öz fikirlərində haqlı idi. Onun 

qənaəti belə idi ki, etika şəxsiyyətin mənəvi idealını fərdiyyətin daxili 

ahəngdarlığına, ruhi şadlığına, qəlbindəki atomların hərəkətindəki müntəzəmliyə, öz 

xarakterini tənzimləməyə  gətirib çıxarır, şüur da adamların ehtirasının ağası kimi 

özünü göstərərək, xeyir və şərin, yaxşılıq və pisliyin meyarları kimi çıxış edir. 

 Mənəvi mədəniyyətlə bağlı Demokritin görüşlərindəki başlıca məsələlərdən 

biri aşağıda qeyd edəcəklərimizdir: “Bilmək lazımdır ki, insan həyatı mənasız və 

qısa müddətlidir, özü də bu həyat çoxlu bədbəxtliklərlə, çətinliklərlə bağlıdır; odur 

ki, yalnız müəyyən miqdar maddi nemət əldə etmək lazımdır ki, o, insanın istəklərini 

zəruri işlər görməyə yönəltsin” [128, s.  149] 

 Mənəviyyatın əsaslarından, mənəvi mədəniyyətdən danışarkən aşağıdakı 

məsələlər Demokritin diqqət mərkəzində dayanırdı. Qəlb rahatlığı, dinclik, daxili 

aləmin sakitliyi, xoş əhval -  şəxsiyyətin sağlamlığı, güzəranı və  həyatı üçün xüsusi 

önəm daşıyır. Şəxsiyyət məhz belə normal mühitdə inamlı olur, o, ölümdən, cəza 

alacağından  ehtiyatlanmır,  Allah qarşısında titrəməkdən qorxmur. Dahi filosof 

qəlbin bu halını  küləksiz, fırtınasız, günəş işığından parlayan sakit dəniz səthinə 

oxşadırdı. 

 Mənəvi mədəniyyətdən, əxlaqın saflaşdırılması məsələsindən danışılarkən 

istər-istəməz Demokritin qənaətləri yada düşür. O, xeyirsiz şeylərdən zövq 

almamağı  məsləhət görürdü. Bildirirdi ki, müəyyən əndazədə hərəkət etmək sənin 

həyatını şən,  mənalı və məzmunlu, firavan edər.  İfratı aşan hər şey insanı bezdirər. 

 Antik yunan filosofunun qənaətincə, xoşbəxtlik sənə məxsus qoyun  

sürüsündə və qızılda deyildir. Xoşbəxtliyi başqa bir şeydə axtarıb-aramaq 

faydasızdır. Demokritə görə,  hər bir şəxsin xoşbəxtliyi, firavanlığı, xoş günləri onun 

özündən asılıdır.  

  Demokritin mənəvi mədəniyyətlə sıx bağlı olan aşağıdakı fikirlərini diqqət 

mərkəzinə gətirək: “Yaxşı adam o şəxs deyil ki, yalnız pislik etməsin; o gərək heç bir 

pislik barədə düşünməsin də. Düşmən səni təhqir edən adam deyil, buna qəsdən sövq 

edəndir. Əsil xeyirxah adam elədiyi yaxşılığı aldığı muzd üçün etməz, o həmişə 

xeyirxah iş görər. Düz və əyri adam yalnız elədikləri işlər üçün deyil, həmçinin nə 

barədə düşündükləri üçün də tanınar. Biabırçı iş görən adam, hər şeydən əvvəl özü-

özündən utanmalıdır. Tək başına qaldıqda belə, nalayiq hərəkət etmə. Özgələrindən 

daha çox özündən utanmağı bacar. Layiq olmayan işi tutma. Pis işlərdən qorxu üçün 

deyil, öz borcunu başa düşdüyün üçün çəkinməlisən. Doğruçuluq, borcu yerinə 

yetirmək deməkdir “[128, s. 149]. 

  Antik yunan filosoflarından heç birisi Demokrit qədər mənəvi mədəniyyətlə 

bağlı doğru-düzgün və çoxsaylı fikirlər irəli sürməmişdir. Odur ki, istər-istəməz 

onun qənaətlərinə dissertasiyada daha çox yer veririk. 

 Böyük filosof azla kifayətlənməyi insanlara məsləhət bilirdi. Deyirdi ki, çox 

şeyin dalınca düşən şəxs Ezop itinin gününə düşər (həmin itin ağzında bir parça ət 

varmış. Şəklini suda görüb elə bilir ki, orada başqa bir it də var, o da ağzında ət 

tutub. Acgözlük edərək həmin ətə də yiyələnmək həvəsinə düşür və özünü suya atır. 

Nəticədə ağzındakı ət suya düşür və axar çat əti götürüb aparır. Beləliklə, ətsiz qalır). 

 Göründüyü kimi, Demokrit artıqtamahkarlığı pisləyir. 

 Demokritin fikrincə, düzgün davranış - yaxşı fikirləşmək, yaxşı danışmaq və 

yaxşı fəaliyyət göstərməkdir. 

 O, düzlük və doğruçuluğu mənəvi mədəniyyətdə mühüm keyfiyyətlər kimi 

nəzərdən keçirirdi. Odur ki, həqiqəti deməyi çox yaxşı bir əlamət sayır, doğrunu 

deməyi - azadlığa, yalan danışmağı - qul olmağa bərabər tuturdu. Sözün bir sıra 

hallarda qılıncdan daha iti kəsərə malik olduğu qənaətinə gəlirdi. Bir işi görməzdən 

əvvəl düşünüb-daşınmağı vacib bilirdi. Özgəsinin paxılı olanları, başqasının 

uğuruna sevinməyənləri, onları gözügötürməyənləri öz-özlərinə düşmən hesab 

edirdi. Əldə edilməsi mümkün olmayan şeylər barədə fikirləşən, özünü bu yolda 

oda-közə vuranları qınayır, onlara acıyır, nahaq yerə özlərinə əzab-əziyyət 

verdiklərini söyləyirdi. 

 Demokritin mühüm önəm verdiyi məsələlərdən biri də şəxsiyyətin özündə 

dözümlülük, mətanət və  mərdlik kimi mühüm keyfiyyətləri tərbiyə etməsi idi. Onun 

qənaətincə, mərdlik - taleyin qəfil zərbələrinə dözməyə şərait yaradır. 

 Demokritin etik görüşləri, mənəvi mədəniyyətə yiyələnməyin zəruriliyi ilə 

bağlı fikirlərini diqqət mərkəzinə gətirməklə belə qənaətə gəldik ki, böyük filosof 



 

21 

 

zəngin həyat təcrübəsinə, dərin müşahidəçilik qabiliyyətinə, iti təfəkkürə və ağıllı, 

heyrətamiz məntiqə malik olmuşdur. Odur ki, o, şəxsiyyətin  rəftar və davranışına 

dair, mənəvi aləmini, mənəviyyatını və mənəvi mədəniyyətini təşkil edən bir 

mükəmməl, bitkin təlim yarada bilmişdir.  

 Con Lokkin (1632-1704) qənaətinə görə,  hər bir şəxs nəfsin deyil, ağlın tələb 

etdiyi şəkildə fəaliyyət göstərməlidir. Hər bir yaxşılıq və xeyirxahlığın əvvəli və 

əsası öz istəklərinə qələbə çalmağı, öz meyllərini təzyiq altında saxlamağı bacara 

bilməkdən ibarətdir. 

 Niderland filosofu Benedikt  Spinoza (1632-1677) şəxsiyyətin təəssüratının 3 

başlıca affektə malik olduğuna diqqəti yönəldirdi: 1) rahatlıq (və ya şadlıq); 2) 

narahatlıq (və ya qəm-qüssə) və 3) istək (və ya arzu). B. Spinozaya görə,  rahatlıq 

şəxsiyyətin azdan çoxa, böyüyə sarı təkmilləşməsindən yaranır; narahatlıq da onun 

çox təkmilləşmədən aza keçməsində təzahür edir. Rahatlıq tapan şəxs özünün 

hərəkət və əməllərində nəyə isə nail olur,  öz arzusuna bu və ya digər dərəcədə çatır. 

 Spinoza paxıllığı tənqid edir, gözü götürməməzliyi pisləyir, nifrəti çox 

yaramaz iş sayır, qayğı göstərməyi təqdir edirdi. 

 Alman filosofu İmannuel Kant (1724-1804) əxlaqi dəyərlərin rolunu yüksək 

qiymətləndirirdi.  Onun qənaəti belə idi ki, əxlaqi sərvətlər insanın borc hissi ilə sıx 

surətdə bağlı olub fəaliyyət göstərdiyi təqdirdə mövcuddur. Eyni zamanda fəaliyyət 

hələ kifayət etmir. Əxlaqın mahiyyəti qanun anlayışından irəli gəlməlidir.  

          Kant əxlaqi qanunun mövcudluğunu lazım bilirdi.   

 Alman filosofu Hegelin (1770-1831) qənaətincə,  insan davranışları və  

mənəvi keyfiyyətləri mütləq ideyanın təzahürü kimi meydana çıxır.  

          Lakin Hegelin  əxlaqi görüşləri heç də birmənalı deyildir. O, bir sıra hallarda 

mübahisə doğuran, qəbuledilməz nəticələrə gəlirdi. Belə ki,  Hegel  alman millətini 

başqa millətlərdən üstün tuturdu. Bu, təbii ki, etik normalara zidd baxışdır, mənəvi 

mədəniyyətlə, xüsusən milli və mənəvi mədəniyyətlə bir araya sığmaz bir ideyadır.  

Və yaxud,  Hegel göstərirdi ki, xalqın fərdi şəxsiyyət olması mümkünsüzdür,   ona 

görə ki,  o özü barədə təmiz bilik və təfəkkürə malik deyildir. 

 Alman filosofu Feyerbax (1804-1872)  Hegelin idealist sistemini tənqid 

atəşinə tutsa da, öz təsəvvüründə canlandırdığı əxlaq, mənəviyyat, mənəvi 

mədəniyyət və humanizm də mücərrəd və seyirçi səciyyəyə malik idi.  

 Mirzə Fətəli Axundzadə (1812-1878) öz əsərlərində zəlilliyi, köləliyi, məkri, 

hiyləni, qorxaqlığı, yaltaqlığı, riyakarlığı, ikiüzlülüyü pisləyirdi. Həmin mənfi 

keyfiyyətlər, təbii ki, mənəvi mədəniyyətlə bir araya sığmır. 

          Görkəmli əxlaq nəzəriyyəçisi Cons Lebbok göstərirdi ki,  yaşamaq ancaq 

mövcud olmaq demək deyildir, həyat zəkaya müvafiq ömür sürmək deməkdir. Bəzi 

adamlar həyatda heç bir məqsəd güdmədən yaşayırlar. Onların ömrü çay üzərində 

küləyin ora-bura qovduğu saman çöpünə bənzəyir. Onlar həqiqi yolu keçmirlər, 

onları külək istədiyi səmtə doğru qovur.  

            Tələbələr arasında mənəvi mədəniyyətin, xüsusən milli və mənəvi 

mədəniyyətin, sosiallaşmanın formalaşdırılması məqsədi ilə bu kimi fikirlərdən 

faydalanmaq məqsədəuyğundur. 

 Mənəvi mədəniyyətin mühüm cəhətlərindən biri əxlaqı borcun yerinə 

yetirilməsindən ibarətdir. Tarixən elə filosoflar və əxlaq nəzəriyyəçilər vardı ki, 

onlar qəbul olunması, sadəcə, qeyri-mümkün sayılan bir müddəanı irəli sürərək, 

onun müdafiəsində dayanmışlar. Həmin müddəa nədən ibarətdir? Haqqında 

danışılan müddəaya görə, insanın bu və ya digər borcu, o cümlədən mənəvi borcu 

yerinə yetirməsi ondan ötrü cəzadır.  

           Qədim filosofların və əxlaq nəzəriyyəçilərinin nöqteyi-nəzərincə,   istənilən 

borc şəxsiyyətə xaricdən edilən təzyiqdən başqa bir şey deyildir. Bu səbəbdən də  bu 

və ya digər borcun yerinə yetirilməsi guya ayrı-ayrı şəxslərin məcburən dözməli 

olduqları iztirabdır. 

 Borcun, o cümlədən mənəvi borc hissinin bu şəkildə izah edilməsinin heç bir 

əsası yoxdur. Problemə səhv yanaşılır.  Əslində isə, mənəvi borc xaricdən insana zor 

gücünə qəbul etdirilən bir şey deyil. Borc, o cümlədən  mənəvi borc şəxsiyyətə 

daxilən xas olan əxlaqi şüurun  təcəssümüdür. Mənəvi borcu düzgün anlamaq hər 

bir şəxsi fəzilətli əxlaqi davranış, rəftar və hərəkətlərə yönəldən daxili motivlərdir. 

Şəxsiyyətin digərlərinə münasibəti onun mənəvi borcunda öz əksini tapır. Elə isə, 

mənəvi borc nədir? Mənəvi borc dedikdə, şəxsiyyətin (bizim tədqiqatda tələbələrin 

- T.Q.)  özünə, ailəsinə, kəndinə, şəhərinə, ölkəsinə, xalqına, insanlığa münasibəti 

anlaşılmalıdır. 

 Məhz bu səbəbdən də  hər hansı bir şəxsin  xoşbəxtlik arzusu təbii və eyni 

zamanda mühüm bir haldırsa, bu və ya digər insanın digərlərinin səadətinə səy 

göstərməsi də vacibdir. İnsan özünü insanlıq üçün daxilən hazırlamalı, xeyirxah 

əməllər carçısı olmalıdır. Hər bir  şəxs öz hərəkət və əməllərinin nə ilə 

nəticələnəcəyini  qabaqcadan bilməli, naqis əməllərdən uzaq durmalı, öz hisslərini 

idarə etməyi bacarmalıdır.  

 Abbasqulu ağa Bakıxanov öz əsərlərində yaxşılığı şəxsiyyətin çox dəyərli 

keyfiyyəti, ən gözəl xasiyyəti kimi təqdim edirdi. O, Təhzibi-əxlaq əsərində yazırdı: 

“Əxlaqi gözəllik haqqında demək lazımdır ki, bu xasiyyət hər kəsdə fitri olarsa, onun 

dostu çox olar.  Çünki o, səbəbsiz heç kəsi incitməz” [21, s. 44]. 

 A. Bakıxanov bədxahlığa pis əməllərin və eyni zamanda alçaq əxlaqi sifətlərin 

məcmusu kimi yanaşırdı. Belə hesab edirdi ki,  bədbəxt, zülmkar adam heç zaman 

xoşbəxt ola bilməzlər. Böyük mütəfəkkir insanlara həmişə yaşılıq edən xeyirxah 

şəxslə, insanlara həmişə pislik edən bədbəxt adamın müqayisəsini apararaq 

göstərirdi: İnsan etdiyi yaxşılığı yadına saldıqca elə bir zövq alır ki, heç bir dövlət 

ona çatmaz, lakin pis iş tutmuş adam pis əməlini düşündükdə xəcalət çəkər. Pis işin 

sahibi əməlini büruzə verməzsə də, batində onun cəzasının qorxusundan asudə 

olmaz [21, s. 32-33]. 

 Beləliklə, əxlaqi borca əməl edilməsi bəzilərinin düşündükləri kimi iztirab 

deyil,  xalis həzz mənbəyidir. İnsan  təkcə özünün deyil, digərlərinin də  mənafeyini 

düşünməlidir. Mənəvi borcu yerinə yetirmədən həqiqi xoşbəxtliyin olması mümkün 

deyildir. 

 Tələbələrlə tərbiyə işləri aparılarkən onlara başa salınmalıdır ki, mənalı həyat 

ən böyük sərvətdir. İnsan digər canlılarla müqayisədə  eyni zamanda ictimai 

varlıqdır.  Odur ki, o, kor-koranə ömür sürmür,  şüurlu şəkildə öz həyatının mənası 

barədə fikirləşir.  Elə bu səbəbdən də əxlaq nəzəriyyəsində xüsusi problem - insan 

həyatının mənası problemi mövcuddur. Sağlam düşüncəyə yiyələnmiş elə şəxs 

olmaz ki, həyatın mənasının nə olması ilə bağlı özünə sual verməsin.  İnsanlar nə 

üçün mövcuddurlar, həyatın mənası olurmu, olursa nədədir, hansı həyat tərzini 

seçmək məqsədəuyğundur? 

           Paraqrafda deyilənlərdən görünür ki, dissertasiyada nəzərdən keçirilən 

problemin səmərəliliyinə nail olmaqdan ötrü şəxsiyyətin milli və mənəvi 

mədəniyyətinin formalaşdırılmasının tarixi, fəlsəfi və sosial-pedaqoji aspektlərinə 

bələd olmaq lazımdır. 

 

            1.2. Tələbələrdə milli-mənəvi mədəniyyətin formalaşdırılması: mahiyyəti,  

                                         məqsəd və vəzifələri 

 

             Ötən əsrin sonlarında-indiki yüzilliyin əvvəllərində ölkəmizdə həyatın 

bütün sferalarında çox böyük keyfiyyət dəyişiklikləri baş vermişdir. Qlobal 

proseslər köklü surətdə, həmçinin əxlaq, etika, mənəvi-əxlaqi sferalarda da özünü 

göstərmişdir.  On illər davam edən mənəvi vaakumdan sonra ənənəvi dəyərlərə 

qayıdış baş verdi.  

 Azərbaycan Respublikasının Nazirlər Kabinetinin 2011-ci il 21 yanvar tarixli 

9 nömrəli qərarı ilə təsdiq edilmiş Ali təhsil müəssisəsinin nümunəvi 

nizamnaməsində deyilir: 

“- ali təhsilin tələblərinə cavab verən hər bir insanın intellektual, mədəni və 

mənəvi inkişafı; 

-təhsil prosesinin yüksək səviyyədə təşkili; 

-elmi tədqiqat həyata keçirmək; 

-yüksək ixtisaslı elmi, pedaqoji, elmi kadrların yetişdirilməsi; 

- ixtisasartırma və yenidən hazırlığın təmin edilməsi; 

- qanunla müəyyən edilmiş qaydada təhsil, mədəni-maarif, nəşriyyat, müalicə 

və diaqnostika, maliyyə-iqtisadi, iqtisadi, elmi və istehsal sahələrində ticarət 

fəaliyyəti ilə məşğul olmaq; 

- dövlətlərarası fəaliyyət və xarici əlaqələrin təmin olunması” [7] tələb edilir. 

 Nizamnamədə ali təhsil müəssisəsinin tərbiyəedici funksiyalarına da 

münasibət bildirilmişdir. Tələbələr ali ixtisas təhsilinin əsas peşə təhsil 

proqramlarına daxil olan humanitar və sosial-iqtisadi fənlər; təbiət və ya 

fundamental elmlər; istiqamət və ya ixtisasın ümumi peşə hazırlığı fənlər; ixtisas 

fənləri bloku; xüsusi fənlər blokları üzrə bilik və bacarıqlara  malik olmaqla yanaşı, 

eyni zamanda onlarla tərbiyə işləri də aparılmalı, gənclərin asudə vaxtının təşkili də 

diqqət mərkəzində dayanmalıdır.  

           Bu barədə Nizamnamənin “Təhsilverənlərin vəzifələri” adlanan  altıncı 

maddəsinin altıncı bəndində  təhsil sahəsində dövlət siyasətinin həyata 

keçirilməsində onların iştirakı;   tələbələr arasında fəal vətəndaş mövqeyinə nail 

olmaq,  azərbaycançılıq və vətənpərvərlik  ruhunda tərbiyə almaq, müstəqil həyata 

və işə hazırlanmaq; təhsilalanlarda müstəqilliyə, ölkəmizin Əsas Qanununa -   

Konstitusiyasına, dövlət rəmzlərinə, mədəniyyətinə, dilinə; adət və ənənələrinə, 

milli və ümumbəşəri dəyərlərə, cəmiyyətə, xarici aləmə qayğı ilə yanaşmaq; 

pedaqoji etikanı və əxlaq normalarını yerinə yetirmək, müəllimin nüfuzunu 

qorumaq; təhsil alan hər bir şəxsin  şərəf və ləyaqətinə hörmət bəsləmək; tələbələri 

fiziki və zehni zorakılıqdan istənilən formasından hifz etmək, zərərli, xoşagəlməz  

pis vərdişlərin qarşısını almaq və s. məsələlər öz ifadəsini tapmışdır.  

            “Təhsil haqqında” ölkəmizin  Qanunu tələbələrlə, o cümlədən təhsilalanlarla 

aparılan maarifləndirmə işinin vacibliyini vurğulayır.   Qanunun dördüncü maddəsi 

“Təhsilin əsas məqsədi” adlanır. Təhsilin əsas məqsədi belə müəyyən edilmişdir: 

müstəqil və yaradıcı düşünərək, vətənpərvərlik və azərbaycançılıq ideyalarına sadiq 

olan milli ənənələrə və demokratiya prinsiplərinə, insan hüquq və azadlıqlarına 

hörmət edərək, AR qarşısında məsuliyyətlərini dərk edən vətəndaşları və şəxsləri 

maarifləndirmək; milli mənəvi və bəşəri dəyərləri qoruyan və tərəqqi etdirən, xüsusi 

dünyagörüşlü, dəyişiklikləri qiymətləndirə bilən, nəzəri və praktik biliklərə sahib 

olan müasir və rəqabətli mütəxəssislərin hazırlanması; sistemləşdirilmiş bilik, 

bacarıqların əldə edilməsini və davamlı peşə inkişafını təmin etmək, tələbələri 

ictimai həyata və məhsuldar işə hazırlamaq [96, s.  11-12]. 

          Hazırda bəzi gənclərdə, o cümlədən ali məktəb tələbələrində milli və mənəvi 

mədəniyyətin, əxlaqi-mənəvi dəyərlərin formalaşdırılması və inkişaf etdirilməsi,   bu 

fəaliyyətin obyektiv tələbatı arasında bəzi ziddiyyətlər mövcuddur. Həmin 

ziddiyyətləri nəzərdən keçirək: 

          - tərbiyə işinin roluna nisbətən az diqqət yetirilir; 

          -təhsil bir sıra hallarda tələbələrin yaradıcı imkanlarına zəif təsir göstərir; 

         -tələbələrdə milli-mənəvi mədəniyyətin dəyər yönümlərinin formalaşdırılması 

sahəsində sosial-ictimai təsisatlar (təhsil sistemi, ailə) yeni pedaqoji təfəkkürün 

tələbləri səviyyəsində fəaliyyət göstərmirlər; 

        -müasir mərhələdə sosiallaşmanın əsası olmaq etibarilə  milli və mənəvi 

mədəniyyətin formalaşdırılması ilə bağlı  lazımi səviyyədə elmi yanaşma işlənib 

hazırlanmamışdır;   

         -ali məktəb müəllimləri ilə söhbətlərdən görünür ki, onlar hələ də tələbələrin 

daha çox proqram materialını mənimsəmələrinə nail olmağa çalışırlar; 

          -tələbələrdə milli-mənəvi mədəniyyətin formalaşdırılması və inkişaf 

etdirilməsinə yönələn  pedaqoji şərtlər, priyom və vasitələr, auditoriyadankənar işin 

səmərəli formaları lazımınca işlənib hazırlanmamışdır; 

         -maddi rifah bəzi gənclərin, o cümlədən tələbələrin həyatında əhəmiyyətli yer 

tutur, mədəniyyət və təhsil bəzən onlar tərəfindən ən zəruri, və gərəkli dəyər kimi 

qiymətləndirilmir;   

        - tələbələr təhsilə bir sıra hallarda yalnız gələcəyin (gələcək həyatlarının)  

maddi təminat üsulu kimi baxırlar. Bu zaman ruhi-mənəvi və milli-mənəvi 

komponent arxa plana keçir  və s.   

Əslində mədəniyyətin hər bir komponenti müstəsna dərəcədə əhəmiyyətlidir. 

Bu komponentlər konkret məzmuna malik biliklərin, hisslərin və mənəvi davranışın  

vəhdətini özündə birləşdirir. 

          Belə ki, idrak komponenti  insan və ətraf aləmə dair  bilikləri əhatə edir. Bu 

komponentin reallaşması  idrak və emosional-iradi komponentlərin qarşılıqlı əlaqəsi 

ilə mümkündür. 

          Emosional-iradi komponentə daxildir: emosiya, hisslər, hiss-həyəcanlar, 

əhval-ruhiyyə, maraqlar, motivlər, yönəlmələr və s. İnsanın mədəniyyətindən xəbər 

verən digər şəxsin unikallığına münasibət şəxsiyyətə imkan verir ki, o özünü, öz 

inamını, dünyada, ətraf aləmdə öz mövqeyini qiymətləndirə bilsin.  

          Fəaliyyət-yaradıcıyönlü komponent tələbələri müxtəlif xarakterli işlərə 

istiqamətləndirir. Bu isə, tələbələrə öz qabiliyyətlərini, istedadlarını, bacarıqlarını 

nümayiş etdirməyə şərait yaradır. Mədəniyyətə yiyələnmə fəaliyyətlə mümkündür.  

Bu fəaliyyət onu özünütəkmilləşdirməyə təhrik edir. 

           Mədəniyyətin bütün komponentləri qarşılıqlı asılılıqda və sıx əlaqədədirlər. 

Onların hər biri tələbələrin ümumi mədəniyyətə və milli və mənəvi mədəniyyətə 

sahib olmasında əvəzsiz rola malikdir. 

          Tələbələrin sosiallaşmasının əsası olmaq baxımından milli və mənəvi 

mədəniyyətin formalaşdırılmasına nail olmaqla  ali təhsil müəssisələrində aparılan 

məqsədyönlü, sistemli, planauyğun, fasiləsiz təlim-tərbiyə işlərinin təşkili vacibdir. 

Şəxsiyyət ictimai həyatın mürəkkəb, çox müxtəlif təzahürüdür, ictimai 

münasibətlərin sistemində mühüm həlqədir. Bu, tələbə şəxsiyyətinə də aiddir.  

            Şəxsiyyət ictimai-tarixi inkişafın məhsulu olaraq, ictimai inkişafın xadimi 

rolunda çıxış edir. Odur ki, şəxsiyyət anlayışı bütün humanitar elmlərin obyektinə 

çevrilmişdir. Belə ki, etika şəxsiyyəti mənəviyyat və əxlaq baxımından araşdırır. 

Psixologiya elmi  şəxsiyyətin subyektiv aləmini, şəxsiyyətin formalaşdırılmasının 

və inkişafının qananauyğunluqlarını öyrənir. Pedaqogika elmi şəxsiyyətin 

tərbiyəsinin, eyni zamanda  didaktikanın formalarını, metod və vasitələrini, 

nəzərdən keçirir. Lakin bütün ictimai elmlərin əlaqələndirici həlqəsi kimi şəxsiyyət 

və cəmiyyətin nisbəti məsələsi diqqət mərkəzinə gəlir. Bunu nəzərə almadan 

şəxsiyyətin heç bir problemini həll etmək olmaz. 

          Milli və mənəvi mədəniyyətin formalaşdırılması ilə ilk növbədə ailə, 

valideynlər məşğul olmalıdırlar. Daha sonra uşaq bağçalarında, ümumtəhsil 

məktəblərində, kolleclərdə bu istiqamətdə işlər aparılmalıdır. Nəhayət, bu işlər ali 

təhsil müəssisələrində davam etdirilməlidir. Bu sahədə  mühazirələrin və seminar 

məşğələlərinin tərbiyəvi imkanlarından faydalınmalıdır. 

          Təlim prosesi ilə yanaşı auditoriyadankənar tədbirlərdə  tələbələrdə milli və 

mədəniyyətin formalaşdırılması və inkişaf etdirilməsi üzrə işlər aparılmalıdır. Bu 

sahədə artıq qabaqcıl təcrübə vardır. Görüşlərin, söhbətlərin, disput, müzakirə, 

müsabiqə, dəyirmi masa, tələbə konfransları, yarışlar, ekskursiya və yürüşlər və s. 

imkanlarından faydalanmaq səmərəli nəticələr verir.  

         Məlumdur ki,  mədəniyyətin hər bir komponenti konkret məzmunla dolu 

biliklərin, hisslərin və davranışın ayrılmaz vəhdətini özündə əks etdirir. Belə ki, 

qavrayış komponenti özündə insan və ətraf aləm haqqında bilikləri birləşdirir və 

sosial dəyərlərin dərk olunmasına öz köməyini göstərir.  Bu, onların daxili qavrayış 

və emosional, qətiyyətli komponentlərinin qarşılıqlı əlaqəsi və birliyi şəraitində 

mümkündür.  

         Emosional-qətiyyət komponenti özündə emosiyaları, hissləri, duyğuları, 

maraqları, motivləri, istiqamətləri birləşdirir.  

            Fəal-yaradıcı komponent insana öz bilik və bacarıqlarını alternativ spektr 

çərçivəsində yaradıcı şəkildə realizə etməyə şərait yaradır. Mədəniyyətə yiyələnmə 

yalnız fəaliyyətlə mümkündür.  

          Mədəniyyətin xarici təcəssümünə cəhd insanı özünütəkmilləşdirməyə sövq 

edir. Mədəniyyətin bütün komponentləri bir-biri ilə sıx surətdə əlaqədədir və hər biri 

şəxsiyyətin bütöv dəyərlərinin tərbiyəsində müəyyən rol oynayır və əvəzedilməzdir.  

Gələcək mütəxəssisin mənəvi-əxlaqi mədəniyyətinin formalaşması professional və 

ictimailəşmiş hazırlığın həll edildiyi ali məktəbin təlim-tərbiyə prosesində təmin 

edilə bilər.  

           Mədəniyyət anlayışı çoxmənalıdır. Onun mənalarından biri kimi konkret 

insanın mədəniyyətini nəzərdən keçirmək mümkündür. Şəxsiyyətin mənəvi inkişaf 

dərəcəsi kimi cəmiyyətdəki mənəvi dəyərlər sistemi diqqət mərkəzinə gəlir.u 

mənada mədəniyyət anlayışı hər hansı bir keyfiyyətin inkişaf dərəcəsini bildirir.  

          İctimai həyatın ən vacib amillərindən biri cəmiyyət üzvlərinin əxlaqi 

sərvətlərinin cəmiyyətin dəyərləri ilə üzvi surətdə əlaqələndirilməsindən ibarətdir. 

Şəxsiyyətin fərdi dəyərlərinin cəmiyyətin inkişafı naminə yönəldilməsi onun 

sosiallaşmasının əsası kimi yeni əxlaqi dəyərlər yaradır. 

Hazırda ali təhsil müəssisələri tələbələrində milli-mənəvi dəyərlərin 

formalaşdırılmasında və inkişafında, obyektiv tələbatlarla fəaliyyət növü arasında 

bir sıra ziddiyyətlər mövcuddur: 

         -ixtisas təhsil müəssisələrində tərbiyə işinin rolunun aşağı olması; 

         -gənclərin müəyyən həyat oriyentirlərinin formalaşmasında sosial-ictimai 

təsisatların (ailə, təhsil sistemi) qeyri-səmərəli olması; 

 -bəzi tələbə-gənclərin  Qərb modelli fərdiyyətçiliyinə uyması və s.    

Bu gün milli və mənəvi mədəniyyət problemlərin yenilənməsi dövlət 

əhəmiyyətli problem kimi özünü göstərir. Təhsil sistemi sözün geniş mənasında 

pedaqoji mexanizm kimi çıxış edir. Mədəniyyət gələcək mütəxəssis üçün yalnız 

biliklər məcmusu deyil, eyni zamanda yaradıcılıq potensialı, mənəviyyat və 

əxlaqdır.  

Ölkəmizdə böyüyən nəslə diqqət və qayğı çoxdur. Yeniyetmələr və gənclər 

layiqli övladlar, Vətənin örnək oğul və qızları kimi yaşayır və çalışırlar. Ulu öndər 

H. Əliyevin dövründə də gənclər siyasəti dövlətin prioritetlərindən biri idi. Beləliklə, 

deyə bilərik ki, ölkəmizdə mövcud olan xüsusi göstəricilərlə nəzərə çarpan gənclər 

siyasətinin əsası iyirminci əsrin yetmişinci illəri ərzində qoyulub və bunun 

nəticəsində gənclər üçün əlverişli şərait yaranıb.  

   Ulu öndər H. Əliyevin göstərişi ilə 2 fevral 1996-cı ildə keçirilən ilk 

Azərbaycan Gəncləri Forumu AR-da gənclər siyasətinin formalaşmasında və gənc 

nəslin cəmiyyət həyatında fəal iştirakında mühüm rol oynadı. Bu forum ulu öndərin 

gənclər strategiyasının ilk bayramı idi. 

1999-cu ilin iyul ayında Ulu öndər H. Əliyev dövlət gənclər siyasəti haqqında 

bir fərman imzaladı. Gənclər siyasətinin əsas istiqamətləri bu fərmanın tələbləri 

nəzərə alınmaqla hazırlanmış fəaliyyət planında öz əksini tapmışdır. Gənclər 

siyasətinin mühüm hədəflərindən biri  Vətənə layiq insanlar kimi böyümək üçün 

gənclərin hərtərəfli bilik və milli keyfiyyətlərə yiyələnməsidir. 

Gənclər siyasətinin özəyini azərbaycançılıq ideologiyasına əsaslanan dövlətin 

inkişafı, xalqımızın rifah halını yaxşılaşdırmaq üçün fəaliyyət və tolerantlığın 

mövcudluğu təşkil edir. 

Gənclər siyasəti ilə bağlı Ümummilli liderimiz deyirdi ki, öz dilində, 

mədəniyyətində və əxlaqi dəyərlərində böyüyən gənclər heç vaxt vətənlərinə və 

xalqlarına ata münasibət göstərməyəcəklər. Gənclərimiz milli ruhda, milli 

dəyərlərimiz əsasında tərbiyə olunmalıdır. Milli dəyərlərimizi, milli adət-

ənənələrimizi və tariximizi az bilən gənc bir vətənpərvər ola bilməz.  

Ulu öndərin 2 fevral 1997-ci il tarixdə verdiyi fərmana uyğun olaraq, fevral 

ayının 2-si AR Gəncləri Günü elan edilmişdir. Təməli Ümummilli lider H. Əliyev 

tərəfindən qoyulan haqqında danışılan siyasi kurs günümüzdə dövlət başçısı 

cənab  İ. Əliyev tərəfindən müvəffəqiyyətlə davam etdirilir. 

Azərbaycanda gənclər siyasəti gənclərin hərtərəfli və ahəngdar inkişafına, 

cəmiyyət həyatında yaxından iştirakına, fəal vətəndaşlıq mövqeyi qazanmalarına 

kömək göstərir. 

Gənclər siyasəti gənclərin sağlamlığı, təhsili, tərbiyəsi, intellektual və mənəvi 

inkişafı, asudə vaxtının səmərəli təşkili, cəmiyyətin ayrı-ayrı sahələrində yaxından 

iştirakı kimi mühüm   məsələləri özündə birləşdirir.  Azərbaycan gəncliyi müasir 

mərhələdə cəmiyyətin tərəqqisində fəal sosial təbəqə rolundadır. Onlar 

demokratikləşmə zamanı aktiv iştirak edir, incəsənət, mədəniyyət, elm və başqa 

sahələrdə uğurlara imza atır,  dövlətçilik ənənələrini uca tutur, çoxşaxəli islahatların 

reallaşdırılmasına öz töhfələrini verirlər. 

Təhsilə aid dövlət sənədlərində böyüyən nəsildə, o cümlədən tələbələrdə milli 

və mənəvi mədəniyyətinin formalaşdırılması mühüm tələb kimi irəli sürülür. Bu 

sahədə təhsil müəssisələrinin, o cümlədən institut və universitetlərin üzərinə mühüm 

vəzifələr düşür. Ümummilli liderimiz H. Əliyev milli-mənəvi, əxlaqi dəyərlərimizi 

və adət-ənənələrimizi qoruyub saxlamağı son dərəcə vacib hesab edirdi.   

Gənclər, o cümlədən tələbələr cəmiyyətimizin əsas sosial qruplarından biridir. 

Onlar nəinki  özlərindən böyüklərin təşkil və iştirak etdikləri tədbirlərə qoşulurlar, 

həmçinin özləri  ölkədə baş verən ictimai proseslərdə fəallıq göstərirlər.  Ona görə 

də fəal həyat və vətəndaşlıq  mövqeyinə malik şəxsiyyətlərin tərbiyə olunması 

qayğısına qalmalıyıq.  

Bu mənada tələbələrdə milli və mənəvi mədəniyyətin formalaşdırılması 

diqqət mərkəzində dayanmalıdır.  Bu işin uğurlu olmasından ötrü milli şüur və 

mənəvi mədəniyyət barədə aydın təsəvvürə malik olmağımız və həmin istiqamətdə 

sistemli, məqsədyönlü işlərin  aparılması lazımdır. 

İlk növbədə Azərbaycan dilinin izahlı lüğətinin imkanlarından faydalanaraq, 

nəzərdən keçirdiyimiz problemlə bağlı olan bəzi anlayışların mahiyyətinə aydınlıq 

gətirək:  

Mənəvi – insanın daxili, ruhi aləmi ilə bağlı olan, mənəviyyatla əlaqədar; 

batini, qeyri-cismani, qeyri-maddi [8,  c. 3, s.  338].    

          Mənəviyyat -  insanın mənəvi keyfiyyətləri,  normaları; yüksək əxlaq [8,   c. 3, 

s. 339].   

Milli – 1. millətə aid olan, millətə məxsus olan.  

2. İstənilən millətin səciyyəvi əlamətlərini göstərən.  

3. Bir ölkəyə, dövlətə məxsus olan [8, c. 3, s. 368-369].   

Mədəni – 1. mədəniyyətcə çox inkişaf etmiş, mədəniyyətin yüksək dərəcəsində 

olan. 2. mədəniyyətlə bağlı olan, mədəniyyətə aid olan [8,  c. 3, s. 316]. 

Mədəniyyət – 1. İnsan cəmiyyətinin istehsal sahəsində, ictimai və mənəvi 

həyatda əldə etdiyi nailiyyətlər məcmusu. 2. Hər hansı bir xalqın və ya  sinfin 

müəyyən dövrdə əldə etdiyi belə nailiyyətlərin səviyyəsi. 3. Savadlılıq, elmilik, 

biliklilik [1,  c. 3, s. 317[.    

Mənlik – 1. Bir şəxsin  öz varlığı, öz halı. 2. Öz ləyaqətini dərk etmə, öz 

şəxsiyyətinin qiymətini bilmə, heysiyyət,  şərəf  [8,  c. 3., s. 340]”.   

Bəs  milli şüur dedikdə nə başa düşməliyik? “Azərbaycanda milli şüur 

məsələsi: tarix və çağdaşlıq” adlı bir məqalədə bu suala belə cavab verilir: Milli şüur 

milli mənəvi dəyərləri əks etdirən bir anlayışdır. Şüur anlayışı nə qədər ümumi olsa 

da, milli şüur ifadəsi həm ümumi, həm də spesifikdir. Milli şüur fərdi şüurla ümumi 

şüur arasında bir növ birləşdirici əlaqədir. Ona görə ki, milli şüurda insanın spesifik 

etnik, dini və mədəni xüsusiyyətləri ilə yanaşı ümumbəşəri bəşəri dəyərlər də əks 

oluna bilər. Başqa sözlə desək hər birimiz bir tərəfdən müəyyən bir millətin, dinin, 

mədəniyyətin nümayəndəsiyik, digər tərəfdən də insanlıq xüsusiyyətlərinə sahibik. 

Bu mənada milli şüur - milli ruh yalnız nəsillər, qan birliyi əsasında formalaşa 

bilməz. Milli şüur milli ideologiyanın formalaşmasında çox vacib rol oynaya bilər. 

Yəni türkçülüyümüzlə yanaşı, islamçılığı, müasirliyi və azərbaycançılığı ifadə edən 

yeni bir milli şüura ehtiyacımız var [141]. 

Daha sonra məqalədə deyilir: “Türkçülük dil, mədəniyyət və etnosla, 

Azərbaycan vətən və dövlətçiliklə, İslam inancı və inancı ilə, müasirlik yenilənmə və 

dövrün tələbləri ilə əlaqələndirilir. 

Bu səbəbdən milli şüurdan, milli fikirdən bəhs edərkən onu yalnız etnik 

mənada anlamaq, yalnız türkçülük kimi yozmaq səhvdir. Türkçülük milli şüurun bir 

hissəsidir. Lakin bu aparıcı hissə və əsas məqamdır. Bunun səbəbi, milli kimliyin 

formalaşmasının ilk növbədə dil, mədəniyyət və qan-nəsil birliyi (etnos) ilə əlaqəli 

olmasıdır. Hər insan danışdığı dildə milli varlıqdır. Özünü onun vasitəsi ilə ifadə 

edən bir varlıq. Bu nöqteyi-nəzərdən Türkcə (Azərbaycan) danışan və öyrənən hər 

bir Azərbaycan vətəndaşı (türk və türk olmayan) özünü həm türk (çoxsaylı azəri 

türkləri), o cümlədən bir azəri (türklər və etnik azlıqlar) kimi qəbul edir. Bu bütövlük 

nəticəsində yaradılan azərbaycançılıq milli şüurun özünüdərk nümunəsidir. Bir 

sözlə, milli kimliyin formalaşmasında dil amili birinci yeri tutur. Mədəniyyət milli 

ənənələrlə əlaqələndirilir. Burada milli mentalitet də çox vacib rol oynayır”  [141].  

Mənəvi şüurun təşəkkülündə və mənəvi davranış təcrübəsinin 

formalaşmasında mənəvi inam  və mənəvi əqidə böyük rol oynayır. .Nəriman 

Nərimanovun əqidə  anlayışına  münasibəti aşağıdakı şəkildə idi: “Əqidə - inanılan 

şey, etiqad, iman deməkdir. Yəni insan bir şeyə inanır, ona ibadət edir, onu hər 

şeydən müqəddəs bilib ruhunu, ağlını, tam vücudunu onun yolunda sərf etməyə 

çalışır. İnsan ya elm, tərbiyə və təcrübənin təsirindən müəyyən bir əqidə sahibi ola 

bilər” [88, s. 341].  

Milli və mənəvi mədəniyyətlə bağlı nə demək olar? 

M.C. Manafovanın qənaətincə,  “Bütöv bir sistem kimi mədəniyyət iki formada 

anlanılır: maddi mədəniyyət və mənəvi mədəniyyət. Mədəniyyətin bu iki formaya 

bölünməsi iki mühüm istehsal – maddi və mənəvi istehsalın mövcudluğuna 

uyğundur.  

Maddi mədəniyyət insanın maddi-istehsal fəaliyyətinin bütün sahələrini əhatə 

edir. Buraya əmək vasitələri, yaşayış və gündəlik məişət əşyaları, geyim, nəqliyyat 

vasitələri və s. aiddir.  

Mənəvi mədəniyyətə isə, mənəvi istehsal sahəsi və onun nəticələri, məhsulları 

aid edilir. Buraya şüurun bütün sahələri – elm, mənəviyyat, tərbiyə və maarif, 

hüquq, fəlsəfə, incəsənət, ədəbiyyat, folklor, din və s. aiddir. Həmçinin buraya 

insanların bir-biri ilə əlaqəsi, münasibətləri, insanın özünə, təbiətə olan münasibəti 

də şamil edilir ki, bu da maddi və mənəvi fəaliyyət prosesində məhsulların istehsalını 

təmin edir” [76, s. 85].  

          Müəllif daha sonra yazır: “Bu mənada maddi mədəniyyət aləmi mövcud 

obyektiv dünyanın insaniləşmiş hissəsini, ikinci kainatını təşkil edir ki, onu həm 

görmək, həm ona toxunmaq, həm də hiss etmək olur. Sonuncu halda ətirlərin 

rahiyyəsi qızılgülün ətrindən prinsipial cəhətdən fərqlənir, çünki onların birincisi, 

insanın düşüncəsi, əqli ilə, digəri isə təbiət tərəfindən yaradılır” [76, s.  73].  

            M.C. Manafovanın aşağıdakı qənaətləri də dəyərlidir: “Gerçək həyatda 

maddi və mənəvi mədəniyyət əlaqəlidir. Nə qədər sadə olsa da, maddi mədəniyyət 

mövcud deyil, onlar, eyni zamanda mənəvi tərəflər və məqamlardan ibarətdir. 

Mədəniyyətin maddi və mənəvi başlanğıcları haqqında marksist formulada çox 

aydın şərh verilir: Kütlələr tərəfindən mənimsənilən ideyalar maddi gücə 

çevrilir.  Belə bir məqamda sual ortalığa çıxır: bəşəriyyətin müxtəlif inkişaf 

mərhələlərində bu vəhdət özünü necə büruzə verir? Suala cavab yekdildir: 

cəmiyyətin inkişafı, demoqrafiyası, texniki imkanların yüksəlməsi, mədəniyyət 

məhsullarının zaman və məkan çərçivəsində ötürülməsi imkanlarının 

genişləndirilməsi bu prosesin baş verməsinin başlıca amilləridir” [76,  s. 67].  

Milli şüur və milli mədəniyyət  istənilən millətin ayrılmaz və çox mühüm 

əlamətidir. Milli şüur hər hansı etnik birliyə, dövlətə, dilə, mədəniyyətə və ənənələrə  

malik olan  müəyyən maddi və mənəvi dəyərləri subyekt keyfiyyəti kimi   özündə 

birləşdirməsi və ifadə etməsidir.  Milli mədəniyyət milli özünüdərkin daşıyıcısı kimi 

çıxış edir. Daşıyıcı kimi onun rolu mənəvi tələbatları, stimulları və millətin sabitliyi 

mexanizmlərini və onun həyat fəaliyyətini, müvafiq səciyyəvi keyfiyyətlərini və 

funksiyalarını  təmin etmək üçün  əsasları formalaşdırmaqdan ibarətdir. 

Mənlik şüuruna yiyələnən şəxs öz  davranış və rəftar tərzini, hərəkətlərini  

müstəqil şəkildə seçə bilir, başqa adamlar qarşısında məsuliyyətini anlayır, özünü 

təhlil və özünümühakimə qabiliyyətinə yiyələnir, özünə gündəlik hesabat verir.  

   Nəzərdən keçirdiyimiz problem milli mənlik anlayışına aydınlıq gətirilməsini 

də tələb edir. Məlum olduğu kimi, milli mənlik milli şüurun əsas əlaməti, ayrılmaz 

tərkib hissəsidir. Mövcud mənbələrdə deyildiyi kimi,  “Milli kimlik, hər bir insanın 

mənsub olduğu, onu əhatə edən ictimai həyatın bütün sahələrində yetişdirdiyi bir 

insanın - millətin və ya insanların subyektiv əqidəsinə əsaslanır. Vətəni sevmək, təbii 

sərvətləri qorumaq və s. ilə əlaqəli sosial keyfiyyətləri əhatə edir. Milli kimlik 

sayəsində millət tarixi inkişafın xüsusiyyətlərini, xalqın və etnik qrupun maddi və 

mənəvi sərvətinin sosial-etnik cəhətlərini yaxşı bilir, bu və ya digər hadisəyə 

münasibətini bildirir. Vəzifə və vəzifədən asılı olmayaraq hər bir Azərbaycan 

vətəndaşı milli kimliyə sahib olmalıdır. Özünüdərk etmə öz düşüncələrini və 

hisslərini, maraqlarını və hədəflərini araşdırmağa yönəldir. Bu vəziyyətdə bir 

insanın daxili dünyası bir şüur obyekti kimi çıxış edir” [145].   

              Tələbələrdə milli və mənəvi mədəniyyətin formalaşdırılması istiqamətində 

fəaliyyət göstərən ali təhsil müəssisələrinin pedaqoji kollektivlərinin yuxarıda 

deyilən məsələlərlə tanış olmaları məqsədəuyğundur.                                      

  AR-da ordu quruculuğu, vətəndaş təhsilini tərəqqi etdirmək, vətənpərvərlik 

ruhunu yüksəltmək və sosial rifahı təmin etmək məqsədi güdən siyasət gənclər 

sektorunun tərəqqisinə də təsir edir. 

Ulu öndər H. Əliyevin 2 fevral 1997-ci il tarixli fərmanı ilə Azərbaycanda 2 

fevral Gənclər Günü elan olundu. 

AR-da gənclər sektorunda dövlət siyasətinin uğurla həyata keçirilməsi üçün 

vacib qanunvericilik bazası yaradılıb. Bununla belə, Bədən tərbiyəsi və idman 

barəsində, Gənc istedadlar üçün təqaüdlərin təsis olunması barəsində, AR-da gənc 

istedadlara dövlət qayğısı barəsində, Dövlət gənclər siyasəti barəsində qanunlar, 

fərmanlar və sərəncamlar, o cümlədən Gənc ailə proqramı, gənclər arasında 

vətənpərvərlik və vətəndaşlıq hisslərinin inkişaf etdirilməsi barəsində dövlət 

proqramı, istedadlı yeniyetmə və yaradıcı gənclərin sosial, iqtisadi və digər 

problemlərinin həllinə, onların qabiliyyətlərinin inkişafına kömək edən dövlət 

proqramı demobilizə olunmuş gənclər və s. deyilənlərin əyani şəkildə sübutudur. 

          Ümummilli liderimiz H. Əliyevin müəyyənləşdirdiyi siyasi kurs indi dövlət 

başçımız cənab İ. Əliyev tərəfindən müvəffəqiyyətlə davam etdirilir. 

Dövlət başçımızın 29 dekabr 2012-ci il tarixli sərəncamı ilə təsdiq edilmiş 

Azərbaycan 2020: gələcəyə baxış tərəqqi konsepsiyası, 2017-2021-ci illər üçün 

Azərbaycan gəncliyi Dövlət Proqramı bu Konsepsiya əsasında hazırlanmışdır, 

gənclərimizin cəmiyyətimizin həyatında mövcud iştirakını təmin edir. 

AR Prezidentinin 29 dekabr 2012-ci il tarixli sərəncamı ilə təsdiq olunmuş 

Azərbaycan 2020: Gələcəyə Baxış Tərəqqi Konsepsiyasında VII bənd Gənclərin 

İmkanlarının və İdmanının İnkişafı adlanır. Materialda qeyd edilir: Azərbaycan 

gənclərinin sağlam və aktiv həyat tərzini təbliğ etmək və onların cəmiyyətə 

inteqrasiyasını təmin etmək üçün 2013-2023-cü illər üçün Azərbaycan Gənclərinin 

Tərəqqi Strategiyası və 2016-2020-ci illər üçün Dövlət Proqramı, bədən tərbiyəsinin 

inkişafı və idman, 2012-2020-ci illər üçün Milli Strategiya və 2013-2016-cı illər 

üçün Dövlət Proqramı hazırlanacaq və həyata keçiriləcəkdir [9]. 

Konsepsiyada eyni zamanda oxuyuruq: “Bu sahədəki mövcud qanunvericilik 

bazası daim təkmilləşdiriləcək, gənclərin sistemli inkişafına dəstək vermək üçün 

regional (şəhər) icra hakimiyyəti başçıları yanında gənclər üçün məsləhət qurumları 

yaradılacaqdır bədən tərbiyəsi və idman olaraq, yerli bələdiyyələrin gənclər 

siyasətinin, bədən tərbiyəsi və idmanın formalaşdırılması, həyata keçirilməsi və 

inkişaf etdirilməsində fəal iştirakı təmin ediləcəkdir” [9]. 

Konsepsiya gənclərin və gənc ailələrin ev ehtiyaclarını ödəməyə də 

yönəldilmişdir. Sənəddə qeyd edilir: “Gənclərin və gənc ailələrin mənzil 

ehtiyaclarını ödəmək üçün sosial ipoteka şərtləri daha da yaxşılaşdırılacaq, gənclər, 

o cümlədən əlil gənclər üçün istirahət və təlim mərkəzləri açılacaqdır” [9]. 

  Uzaq və rayon yerlərində qalan gənclər üçün informasiya və məsləhət 

xidmətləri şəbəkəsinin genişləndirilməsi, gənclərin əmək bacarıqlarının inkişafını və 

onların əmək və iqtisadi münasibətləri erkən əldə etmələrini təmin etmək üçün təsirli 

forma və metodların tətbiqi planlaşdırılır. 

Konsepsiyaya görə, 2020-ci ilədək ölkə daxilində mövcud olan bütün milli 

idman federasiyaları və klubları, uşaq və gənclər idman məktəbləri üçün uyğun 

idman növləri üzrə ixtisaslaşmış təlim və idman bazaları yaradılacaqdır. Bədən 

tərbiyəsi və idman mərkəzlərinin yanında gənclərə sosial xidmətlər mərkəzlərinin 

maddi-texniki bazasının möhkəmləndirilməsi istiqamətində işlər görüləcək, kadr 

hazırlığı daha da yaxşılaşdırılacaq, bu sektorda işləyənlərin sosial müdafiəsi 

möhkəmləndiriləcəkdir [9]. 

2017-2021-ci illər üçün Azərbaycan gəncliyi dövlət proqramı AR-nın 

Prezidenti cənab İ. Əliyevin 2017-ci il 15 sentyabr tarixli 3245 nömrəli fərmanı ilə 

təsdiq olunmuşdur. 

Azərbaycan gəncliyi 2017-2021-ci illər üçün Dövlət Proqramının əsas 

məqsədi gənclər siyasətinin əlverişli yürüdülməsi məqsədinə çatmaq, gənclərin 

cəmiyyətin sektorlarında aktiv iştirakı üçün şərait yaratmaq, yaradıcı və yenilikçi 

potensiallarının açıqlanmasına dəstək olmaqdır [10]. 

          Dövlət proqramı bir sıra vəzifələrin həllini təmin edir. Bunlardan bəziləri:  

          1. Gənclərin geniş tərəqqisi üçün mühitin yaradılması; 

          2. Azərbaycançılıq və dövlətçilik prinsipləri üzrə gənclər arasında vətəndaşlıq 

və vətənpərvərlik tərbiyəsinin təşviqi; 

         3. Gənclər arasında milli və dini tolerantlığın, sülh və humanizm dəyərlərinin 

təbliği; 

         4. Gənclərin sağlamlığının mühafizəsi və təşviqi; 

         5. Gənc alimlərin və araşdırmaçıların fəaliyyətinə dəstək vermək və gəncləri 

elmə cəlb etmək; 

         6. Ali və orta ixtisas təhsili müəssisələri tələbələrinin qabaqcıl fikir və 

təşəbbüslərinə dəstək; 

        7. Gənclərin peşə seçimi, əmək bazarı və məşğulluq barəsində informasiyanın 

çoxalması; 

        8. Gənclər siyasəti sektorunda işləyənlərin bilik və bacarıqlarının artırılması, 

onların təkrar hazırlanması üçün müntəzəm fəaliyyətlərin təşkili; 

       9. Gənclərin və gənclər birliklərinin ictimai həyatda təşəbbüs və iştirakına təkan 

verilməsi; 

       10. Ölkə daxilindəki gənclər könüllü hərəkatının stimullaşdırılması və 

optimallaşdırılması; 

       11. Gənclərin dövlətlərarası mübadilə və mədəniyyətlərarası dialoqda 

iştirakına dəstək göstərilməsi; 

       12. Xüsusi ehtiyacı olan gənclərin cəmiyyətə inteqrasiyası prosesinin təmin 

olunması; 

       13. Gənclərin hüquqları, gender bərabərliyi, o cümlədən insan alveri və şiddətə 

qarşı mübarizə haqda informasiyanın artırılması; 

       14. Gənclərin ekologiya və xarici aləm haqqında bilik səviyyəsinin artırılması. 

       15. Gənclərin ailə dəyərləri və erkən nikah barəsində profilaktik 

maarifləndirməsinin təşviqi; 

       16. Gənclər tərəfindən İKT-dan əlverişli istifadəni təşviq etmək; 

       17. İstedadlı və yaradıcı gənclərlə daha təsirli və məqsədyönlü iş. 

       18. Gənclərin boş vaxtının səmərəli təşkili; 

      19. Gənclərin həyatını və düşüncə tərzini araşdırın və uyğun təhlillər aparın 

[10]. 

Ölkəmizdə gənclər üçün xüsusi şəraitin yaradılmasına, yaradıcılığının, 

təşəbbüskarlığının və müstəqilliyinin müdafiə olunmasına baxmaaraq, bir sıra 

gənclərin davranış və hərəkətləri narahatlığa səbəb olur. Bunun əsas səbəblərindən 

biri də bəzi gənclərin xarici təsirlərə məruz qalması və adətən sosiallaşma 

institutlarının lazımi səviyyədə işləməməsidir. 

 Andrea Mroekə görə, sosiallaşma uşaqların sosial cəhətdən məqbul şəkildə 

böyüdülməsi deməkdir ki, böyüyüb faydalı bir insan ola və işdə, evdə, həmkarları, 

ailəsi və dostları ilə bir-biri ilə ünsiyyət qura bilsinlər [146, s. 34]. 

Q.M. Andreevanın qənaətincə, sosiallaşma, bir tərəfdən, sosial mühitə, sosial 

münasibətlər sisteminə giriş yolu ilə sosial təcrübə əldə etməyi əhatə edən ikitərəfli 

bir prosesdir; digər tərəfdən, fərdin sosial sistemdə, o cümlədən sosial sistemdə fəal 

iştirak və aktiv iştirak yolu ilə sosial münasibətləri, aktiv dirçəliş prosesi kimi başa 

düşülməlidir [105, s. 59]. 

            L.V. Zudilova yazır: “Sosiallaşma fərdlə cəmiyyət arasındakı aktiv qarşılıqlı 

əlaqədir, bir tərəfdən insan sosial mühitə daxil olur, onun sosial təsirlərini 

mənimsəyir, sosial normalar və dəyərlər sistemini qəbul edir. Digər tərəfdən, insan 

cəmiyyəti aktiv şəkildə təsir edir, müvafiq dəyişikliklər edir və öz təcrübəsini və 

yaradıcılığını da özündə cəmləşdirir. Psixoloqlar şəxsiyyəti ictimai münasibətlərə 

daxil olmaq və sistemli şəxsiyyət xüsusiyyətləri, birgə fəaliyyət və ünsiyyətdə 

formalaşdırmaqla öyrənirlər; Tərbiyəçilər fərdi bir fəaliyyət subyekti kimi yanaşır, 

davamlı olaraq təbii və sosial amillərlə qarşılıqlı əlaqə qururlar. Şəxsiyyətin 

formalaşması yalnız genetik proqramla deyil, həm də qarşılıqlı əlaqədə olduğu və 

hərəkət etdiyi sosial proqramla da müəyyən edilir; insan yalnız həyata hazır deyil, 

müəyyən sosial-mədəni şəraitdə və sosial-mədəni şərtlər daxilində həyata 

hazırlaşır” [121, s. 23]. 

.          Yuxarıda deyilənlərdən belə qənaətə gəlmək mümkündür ki, tələbələrdə milli 

və mənəvi mədəniyyətin formalaşdırılmasının mahiyyətini,  məqsəd və vəzifələrini 

aydın təsəvvür etmək tələbələrin sosiallaşması üzrə işlərin səmərəli qurulmasına  

imkan verir. 

 

         1.3. Tələbələrin sosiallaşması yeni pedaqoji təfəkkürün tələbi kimi 

  

           Sosiallaşma konkret  sosiomədəni kontekstdə insanın sosial kamilliyinin,  

sosial keyfiyyətlərinin inkişafının səviyyəsi deməkdir. Sosiallaşma  termini latınca 

socialis — sosial (ictimai) sözündən əmələ gəlmişdir.   

           Sosiallaşma anlayışını elmə ilk dəfə  XIX əsrin sonlarında fransız sosioloqu 

E. Dürkqeym gətirmişdir.   

N.A. Abdulkirimovun sözlərinə görə, bu proses (sosiallaşma - T.Q.)  

cəmiyyətin tam hüquqlu üzvü kimi fərdin müəyyən bilik, norma və dəyərlərin 

fəaliyyət göstərməsinə imkan verən bir prosesdir. Sosiallaşma şəxsiyyətə (tərbiyə) 

həm məqsədyönlü, həm də kortəbii təsir edərək, onun formalaşmasına kömək 

göstərir (103, s. 140-142). 

           Şəxsiyyətin, həmçinin tələbənin sosiallaşması problemi tədqiqatçıların 

həmişə diqqət mərkəzində olmuş, bu gün də öz aktuallığını özündə saxlayır. 

Sosiallaşma anlayışına elmin müxtəlif sahələrində rast gəlmək mümkündür. 

Sosiallaşma nəzəriyyəsi uzun tarixə malikdir. Hələ klassik Qərb sosiologiyası 

nümayəndələrinin əsərlərində (M. Veber, E. Dürkqeym, Q. Tard, Z. Freyd və b.)  

sosiologiyanın nəzəri əsaslarını işləmişdir.  

           M. Verberin elmi əsərləri böyük metodoloji əhəmiyyətə malikdir.  

Şəxsiyyətin sosiallaşması problemi  P. Burdye,  Ç.X. Kuli, T. Lukman, P. Merton, 

T. Parsons, N. Cmelzer, P. Sorokin, A. Şyüts, E. Erikson və b. tədqiqatlarında 

hərtərəfli şəkildə nəzərdən keçirilmişdir. Həmin əsərlərdə sosiallaşmanın mərhələ 

və mexanizmlərini müəyyən etmək cəhdləri olmuş, şəxsiyyətin inkişafının 

hərəkətverici qüvvələri aşkarlanmışdır.   

          Şəxsiyyətin sosiallaşması məsələləri, sosiallaşma prosesinin mahiyyəti və 

məzmunu məsələləri xarici ölkələrdə B.Q. Ananyev, S.A. Beliçeva, S.N. İkonnikova 

L.N. Koqan, İ.S. Kon, A.İ. Kovalyov, V.F. Leviçeva,  A. Lukov, B.Z. Vulfov, V.N. 

Qurov, V.T. Lisovski, V.V. Moskalenko,  A.V. Murdik, M.İ. Rojova, A.a. Terentyeva, 

D.İ. Feldşteyn, Y.R. Xayrullina, A.İ. Şendrika, F.E. Şereqi, V.A. Yadova və b. 

əsərlərində təhlilə cəlb olunmuşdur. 

           Q.M. Andreyev, B.Q. Ananyev, A.A. Bolalyov, L.S. Viqotski, İ.S. Kon, A.N. 

Leontyev, A.V. Petrovski, S.L. Rubinşteyn, D.B. Elkonin və b. sosiallaşmanın 

müxtəlif aspektlərini işləyib hazırlamışlar. Həmin alimlər öz əsərlərində 

sosiallaşmada psixoloji səmərələrin problemlərini, sosial təcrübənin fərdlər tərəfindən 

mənimsənilmə qanunauyğunluqlarını  nəzərdən keçirmişlər. 

          Sosiallaşmaya insanın bu və ya digər sosial qrupa, yaxud birliyə daxil 

olmasını təmin edən proses kimi də,  müəyyən sosiumun nümayəndəsi olaraq onun 

formalaşması kimi yanaşmaq mümkündür. Başqa sözlə, sosiallaşma bir sıra 

dəyərlərin, normaların, yönəlmələrin daşıyıcısı  olaraq özünü göstərir, zəruri 

keyfiyyətləri və qabiliyyətləri  tərbiyələndirməyi nəzərdə tutur. 

Sosiallaşma sözü müxtəlif insanlar üçün fərqli məna daşıya bilər, şəxsiyyətin 

cəmiyyətə adaptasiyasını nəzərdə tutur. Bu, o deməkdir ki, insan, ayrı-ayrı şəxslər 

cəmiyyətin fəal üzvləri olurlar.  Deməli,  sosiallaşma  tələbə-gənclərin, insanların 

fəal vətəndaşlar, şəxsiyyətlər kimi formalaşma prosesidir.  Sosiallaşma insanların, 

təhsilalanların, o cümlədən tələbələrin yaşadığı cəmiyyətə uyğunlaşması deməkdir.   

           Həmin prosesi həm də  cəmiyyətə hazırlanma kimi də səciyyələndirirlər.  

           Dünyaya gəldiyi vaxtdan, yaşının üstünə yaş gəldiyi zamandan etibarən uşaq 

ətrafındakıların təsiri ilə onların hərəkətlərinə bənzər hərəkətləri get-gedə inkişaf 

etdirir. Cəmiyyətin üzvü olan bu şəxslər  fərqli xüsusiyyətləri və xarakterləri ilə 

seçilsələr də, eyni zamanda oxşar cəhətləriolan insan qruplarını da meydana 

gətirirlər.    

Beləliklə yer üzünə gələn hər bir insan və ya fərd tədricən insan mədəniyyətini 

öyrənməyə başlayır, müvafiq əlamətlərə, keyfiyyətlərə yiyələnir, cəmiyyətə daxil 

olur, digər insanlar arasında özünü təsdiqləyir və şəxsiyyətə çevrilir. 

           Deməli, sosiallaşma erkən uşaqlıqdan başlanır və insanın bütün şüurlu 

həyatını əhatə edir.  

Mənbələrdə göstərildiyi kimi, “Sosiallaşma ilkin və ikinci olur. İlkin 

sosiallaşma ailədə baş verir ki, burada uşaq gələcək sosiallaşma üçün bünövrə 

qazanır (qayda, dəyər, norma və ənənələri mənimsəyir). İkinci sosiallaşma  -  artıq 

tədris müəssisələrinə, kollektivlərinə aid olur. belə sosiallaşma ilkinə əlavə kimi 

nəzərdən keçirilir. Yəni ən əsasları biz evdə qazanırıq. Bütün baza ailədə qoyulur. 

Müxtəlif müəssisələrdə isə - uşağın ailədən gətirdiyinin işlənməsi üçün poliqon 

qoyulur” (144). 

P. Berqer və L. Lukman sosiallaşmanın mərhələlərinə öz münasibətlərini 

bildirmişlər. Onlar göstərirlər ki, ilkin sosiallaşmanın nəticəsi olaraq fərd uşaqlıqdan 

etibarən artıq cəmiyyətin üzvünə çevrilir. İkinci sosiallaşma. Hər bir sonrakı proses, 

artıq sosiallaşmış fərdə imkan verir ki,  onun dünyasının yeni sektorlarına daxil olsun 

(109, s. 51). 

           Erkən uşaqlıqdan başlayan sosiallaşma  insanın mədəniyyətə daxil olmasının 

bütün dövrlərini (onun tərbiyəsi və öyrədilməsi prosesini, cəmiyyətin dəyər və 

normalarını, digər insanlarla qarşılıqlı münasibətlərini, ayrı-ayrı sosial rolları, birgə 

fəaliyyət növlərinə yiyələnməsini, vərdişlərin, müvafiq hüquq və vəzifələrin, həyata 

baxışların və s. mənimsənilməsi) özündə birləşdirir. Beləliklə, insan, o cümlədən 

tələbə-gənclər get-gedə bioloji varlıqdan cəmiyyətdə yaşamağa və fəaliyyət 

göstərməyə qadir  sosial varlığa çevrilirlər.  

Müxtəlif yaş dövrlərində şəxsiyyətin sosiallaşması fərqli olur. Yaş dövrləri də 

müxtəlif şəkildə təsnif olunsa da,  sosial-pedaqoji baxımdan  qənaətləndiricidir, 

qəbul olunandır. Prof. A.N. Abbasov yaş dövrlərini aşağıdakı şəkildə diqqət 

mərkəzinə gətirmişdir: Hazırda aşağıdakı yaş dövrlərini qeyd etmək lazımdır: 1) 

Məktəbəqədər yaş dövrü (0-6 yaş); 2) Məktəb yaşı dövrü (6-17 yaş). 

Məktəbəqədər yaş dövrü kimi şərti olaraq uşağın anadan olduğu gündən 

məktəbə gedənə qədərki müddəti götürür və buraya aid edirik: çağalıq dövrü (0,6 

yaş), körpəlik dövrü (0,6-2 yaş), erkən uşaqlıq dövrü (2-3 yaş) və məktəbəqədər yaş 

dövrü (3 yaşdan 6 yaşa qədər). Məktəbəqədər yaş dövrü üç yerə bölünür: kiçik 

məktəbəqədər yaş (3-4,5 yaş), orta məktəbəqədər yaş (1,5-5,5 yaş), böyük 

məktəbəqədər yaş dövrü (5,5-6 yaş). 

Məktəb yaşı dövrü də üç yerə bölünür: kiçik məktəb yaşı (6-10 yaş), orta 

məktəb yaşı (10-15 yaş), böyük məktəb yaşı (15-17 yaş) [4, s. 241].  

Digər yaş dövrlərini də qeyd  edə bilərik: ilk gənclik yaşı  (18–23 yaş) gənclik 

(23–30 yaş), erkən yetkinlik (30–40 yaş), sonrakı yetkinlik (40–55 yaş, yaşlılıq (55–

65 yaş), qocalıq (65–70 yaş), uzunömürlülük ( 70  yaşdan yuxarı). 

Qeyd olunan yaş dövrlərində şəxsiyyətin inkişafı üç istiqamətdə gedir: 1) 

anatomik-fizioloji inkişaf; 2) psixoloji inkişaf; 3) intellektual-mənəvi inkişaf. 

 Yaş dövrlərinin hər biri insanın formalaşmasına hissolunacaq səviyyədə öz müsbət 

təsirini göstərir. 

L.K. Fortova və M.S. Fabrikovanın yazdıqları kimi, sosiallaşma uşaq, 

yeniyetmə və gənclərin qarşılıqlı təsiri ilə böyük ölçülü  şərtlərlə həyata keçir ki, bu 

da onların inkişafına müəyyən dərəcədə təsir edir. İnsana təsir göstərən bu şərtlər 

amillər adlanır. Faktiki olaraq onların hamısı aşkarlanmamışdır. Məlum olanların isə 

heç də hamısı öyrənilməmişdir. Tədqiq olunan amillər haqqında olan biliklər azdır: 

bəzisi haqqında çoxlu məlumat var; digərləri haqqında - az, üçüncülər haqqında isə 

- bir qədər [138, s. 28]. 

            Şəxsiyyət kimi formalaşmada bioloji və psixoloji amillərlə bərabər, sosial 

amillər də təsir göstərir. Sosial amil dedikdə, söhbət ictimai-siyasi fəaliyyətdən 

gedir.  Sosial amilin təsiri ilə fəal vətəndaş yetişir. 

            Şəxsiyyətin sosiallaşması üçün, hər şeydən əvvəl mühit, başqa sözlə 

cəmiyyət, insanın sosiallaşmaya psixoloji hazırlığı və ehtiyacı böyük əhəmiyyət 

daşıyır.  

         R. Kamilovun qənaətincə,  bir uşağın sosiallaşmasından ötrü 3 əsas şərt 

mövcuddur. 

         1. Sosiallaşma üçün hər hansı bir cəmiyyətin varlığı, mövcudluğu lazımdır. 

         2. Uşağın lazım olan səviyyədə psixoloji əlamətlərə sahib olması lazımdır. 

         3. Uşağın digər insanlarla sosial münasibət qurmaq ehtiyacı hiss etməsi 

lazımdır [62, s. 50]. 

       R. Kamilov sosiallaşmanın növlərinə də münasibət bildirmişdir. O, 

sosiallaşmanın iki növünü qeyd edir: 1) uğurlu və 2) uğursuz sosiallaşma [62, s. 51]. 

 Uğurlu sosiallaşmanı  bir tərəfdən, şəkilləndirici,  digər tərəfdən,  yaradıcı  

proses kimi nəzərdən keçirmək mümkündür.  Buradan çıxan məntiqi nəticə ondan 

ibarətdir ki,  ilk əvvəl uğurlu sosiallaşma uşağı cəmiyyətin tələblərinə uyğun olaraq 

şəkilləndirir, sonradan isə,  ondan cəmiyyətə xeyir gətirən, onun mənafeyini qoruyan 

bir şəxsiyyət formalaşdırılır. Sosiallaşmış termini şəxsiyyətdə sosial yetkinliyin, 

sosial keyfiyyətlərin tərəqqisinin səviyyəsini bildirir. Pedaqoji, fəlsəfi, sosioloji, 

psixoloji tədqiqatlarda uşaqlardan ötrü nəyin sosiallaşma olduğuna, nəyin də 

sosiallaşma olmadığına  münasibət bildirilir. 

          Sosiallaşmanın uğursuz  olması mənfi davranışa yol açır.  Bir sıra hallarda  

uşaq və yeniyetmələr, eyni zamanda tələbə-gənclər onları əhatə edən mikromühitin 

mənfi təsirini öz üzərlərində hiss edirlər. Belə davranış tərzi isə, adətən cəmiyyət və 

onun üzvləri tərəfindən qəbul olunmur.  

 K.U. Kambarova “Sosiallaşma: nəzəri əsaslar, anlayış, mahiyyəti” adlı 

məqaləsində (125, s. 92)  sosiallaşmanın  nəzəri əsaslarını, mahiyyətini 

aydınlaşdırarkən üç anlayışı qarşılaşdıraraq yazır: “Təhsil - üç qarşılıqlı prosesin 

vəhdətidir. Birinci -  tərbiyə, yəni cəmiyyətdə qəbul edilmiş dəyərlərin fərd 

tərəfindən mənimsənilməsi. İkincisi - təlim, yəni bilik, bacarıq və vərdişlərin 

mənimsənilməsi. Bu da müəyyən dəyərlərin dərk edilməsində fərdə kömək göstərir. 

Üçüncü - sosiallaşma, yəni hüquq və vəzifələrin mənimsənilməsi. Bunlar vətəndaş 

statusu ilə bağlıdır” (125, s. 88). 

K.U. Kambarova sosiallaşmanın mənbələrinə də münasibət bildirmişdir. 

Diqqət yetirək: “Fərdin sosiallaşmasında mənbə olaraq aşağıdakıları göstərə 

bilərik: ailə və başqa sosial təsisatlar tərəfindən, ilk növbədə isə, təhsil,   təlim, 

tərbiyə sistemi vasitəsilə mədəniyyətin ötürülməsi; ünsiyyət və birgə fəaliyyət 

prosesində insanların qarşılıqlı təsiri; ilk təcrübə - erkən uşaqlıq işləri ilə əlaqəli 

olaraq, əsas psixoloji funksiyası və cəmiyyətdə elementar davranış formaları; 

özünütənzimləmə prosesləri, fərdin xarici davranış nəzarətinin daxili 

özününəzarətlə nisbətinə dəyişməsi” (125, s. 89).   

Ailədə ata-analar oğlanlara kişi; qızlara isə, qadın üçün səciyyəvi sayıla 

biləcək  sosial rolları mənimsətməyə çalışırlar. Həmin iş lazımı səviyyədə təşkil 

edilərsə, uşaqlar normal və öz rollarını mənimsəmiş halda sosial həyata daxil olarlar. 

Əks təqdirdə, uşaq və yeniyetmələrin, gənclərin davranışları və rəftar tərzləri ailənin 

və cəmiyyətin istəyinə uyğun gəlməz.    

            Sosiallaşma məzmunu baxımından iki tərəfli bir proses kimi özünü göstərir.   

O həm cəmiyyətin sosial-tarixi təcrübəsinin, simvollarının, sərvətlərin və normaların 

ötürülməsindən (varislik prinsipi), həm də fərdin onları mənimsəməsindən ibarətdir.  

       Sosiallaşma prosesində başlıca istinad nöqtəsi öz məninin dərk edilməsi və başa 

düşülməsidir. Bu, şəxsiyyətin öz müstəqilliyinə nail olması “Mən” obrazının 

yaranması iki fərqli məqamdır. Öz “Mən”ini anlamaq - şəxsiyyətin sərvət özəyinin 

inkişafı prosesi kimi nəzərdən keçirilə bilər. 

           Psixoloji ədəbiyyatda sosiallaşma prosesi ilə bağlı müxtəlif fikirlər 

mövcuddur. Mütəxəssislərin qənaətincə, sosiallaşma dedikdə,  fərdin inkişafının 

sosial baxımdan şərtlənməsi başa düşülməlidir.  

           Fəqət sosiallaşma təkcə fərdin sosial baxımdan şərtlənməsi kimi nəzərdən 

keçirilə bilməz. Bu, onu sosial təsirlərin qeyri-fəal obyektinə çevirmiş olardı. Həmin 

prosesdə insan (bizim tədqiqatda – tələbə) sosial təsirlər altında olur. Lakin bu,  insan 

ilə cəmiyyət arasındakı qarşılıqlı əlaqə və münasibətlərin yalnız bir tərəfi olaraq 

özünü göstərir. İkinci cəhət.  Şəxsiyyət  müxtəlif sosial təsir və münasibətlərin 

obyekti olmaqdan başqa eyni zamanda bu təsir və münasibətlərin subyektidir, yəni 

bu prosesdə o, fəaldır. Şəxsiyyət (bizim tədqiqatda – tələbə)  mühit ilə qarşılıqlı 

əlaqə zamanı qeyri-fəal olsaydı, o, sosiallaşmazdı,  sosial təcrübəni və mədəniyyəti 

mənimsəməzdi [142]. 

         Sosiallaşma hər zaman dəyişən, inkişaf edən, fəal olan bir proses sayılır.   

         Bütün fərdlər  özlərindən əvvəl  yaşamış insanlar kimi həyati boyu sosial 

mühitə daxil olurlar. Onlar müvafiq  rol və funksiyaları qəbul edərək mənimsəyirlər. 

Amma sosial əlaqə və münasibətlərin zənginləşməsi ilə bərabər bu və ya digər 

qruplar, xalqlar, sənətlər arasında qarşılıqlı əlaqə və münasibətlər, ayrı-ayrı fərdlərin 

başqa şəxslərlə ünsiyyətə meyli də artır. Bütün bunlar sosiallaşmada əhəmiyyətli yer 

tutur. 

 Tərbiyə, təhsil və sosiallaşma anlayışları bir-biri ilə sıx surətdə bağlıdır.  

Sosiallaşma tərbiyə və təhsillə müqayisədə bir sıra özəl xüsusiyyətlərə malikdir. 

Sosiallaşma onlara qarşı qoyulmur. Mövcud ədəbiyyatda tərbiyə və təhsil 

şəxsiyyətin sosiallaşma vasitəsi kimi nəzərdən keçirilir. Sosiallaşma daha geniş 

anlayış kimi çıxış edir. 

             İ.V. Vorobyovun fikrincə, “Sosiallaşma anlayışı daha böyük səviyyəlidir, 

nəinki tərbiyə anlayışı. Təhsil və inkişaf şəxsi tələbatla sosial mühitin konkret 

şərtlərə cavabdehliyini əks etdirir.Tərbiyə sosiallaşma prosesində tərbiyəedici 

mühitin yaradılmasına, kor-təbii təsirin azaldılmasına doğru yönəlir” [9]. 

             Müəllif daha sonra yazır: “Təhsil sosiallaşmanın  üsul və vasitəsi kimi özünü 

göstərir, bunun köməyi ilə insan müəyyən bilik, təcrübə, davranış modeli, vərdişlər 

sistemini mənimsəyir. Həmçinin təhsilə sosial təsisat kimi də yanaşıla bilər ki, burada 

şəxsi sosiallaşma  prosesi bilavasitə həyata keçirilir. Sosiallaşma  təhsili, tərbiyəni və 

kor-təbii təsiri  özündə birləşdirir ki, bunlar da şəxsiyyətin təşəkkülü prosesinə və 

onun müxtəlif sosial qruplara daxil olmasına imkan verir. Şəxsiyyətin  

sosiallaşmasının mürəkkəbliyi və çoxcəhətliliyi onun konkret növlərinin 

müəyyənləşdirilməsini və öyrənilməsini şərtləndirir” [115, s. 42]. 



 

46 

 

           Tədqiqatlar göstərir ki, ali təhsil müəssisələrində təlim prosesində həyat və 

dünyagörüşü mövqeyi, uğurlu gələcək fəaliyyəti təyin edilir. İnstitut və 

universitetlərdə təlimi tələbələrin şəxsiyyətinin sosiallaşması nəticəsi  kimi  təyin 

etmək mümkündür. Ali təhsil müəssisələrindəki tədris mühitini bir sıra fakt və 

şərtlərin məcmusu kimi nəzərdən keçirmək olar ki, bunlar da tələbələrdə şəxsiyyətin 

və peşəkarlığın inkişafına kömək göstərir, bu da sosiallaşma prosesinin səmərəliliyini 

təmin edir. 

             Milli və mənəvi mədəniyyətin mahiyyətini aydınlaşdırmaq üçün biz konkret 

fəlsəfi sistemlərə və məktəblərə aşağıdakı məqsədlə müraciət edirik: 

            -ümumbəşəri ideyaları müəyyənləşdirmək  üçün  səciyyəvi paradiqmalara 

aydınlıq gətirmək; 

            -mənəviyyatın vacib əlamətlərini bilmək, ona sistemli yanaşmaq. 

             Məlum olduğu kimi, maddi naturalizmdən idealizmə dönüş Sokrata 

məxsusdur. Mənbələrdə deyildiyi kimi,  Sokrat Afina meydanında Universium, 

idrak mərkəzi açarkən yunanlar başa düşdülər ki, insanın daxili aləmi ətraf aləmlə 

müqayisədə daha zəngin və təkmildir.  

             Biz ali məktəb tələbələrimizi dərin əxlaqlı və mədəni insanlar kimi görmək 

istəyirik.  Bu yüksək məqsədə nail olmaq üçün düzgün təhsil və tərbiyə lazımdır.  

             Bir çox görkəmli pedaqoqlar öz tədqiqatlarında əxlaq və mənəviyyat, milli-

mənəvi mədəniyyət, şəxsiyyətin sosiallaşması kimi fundamental dünyagörüşü 

kateqoriyalarının müxtəlif aspektlərinə diqqət yetirmişlər. Lakin cəmiyyətin 

həyatında, həmçinin son onilliklərdə təhsil sahəsində baş verən keyfiyyət 

dəyişiklikləri hərtərəfli düşünməni, haqqında danışılan məsələləri diqqət 

mərkəzində saxlamağı tələbata çevirir.    

           Bu, bir həqiqətdir ki, insanın milli-mənəvi mədəniyyətdən, milli köklərdən, 

adət və ənənələrdən, imandan uzunmüddətli uzaqlaşması ictimai şüurun böhranına 

gətirib çıxarır.  Müsbət hallar və ənənələrlə yanaşı hazırda cəmiyyətimizdə bəzi    

neqativ hallara da rast gəlinir. Cinayətkarlığın və zorakılığın artması, əxlaq 

normalarından, davranış qaydalarından kənara çıxmalar və s.  Özü də bu kimi hallara 

daha çox gənclər arasında rast gəlinir.   

             Tərbiyəyə verilən təriflərdən biri belədir:  tərbiyə - yaşlı nəslin qazandığı 

sosial təcrübənin gənc nəslə ötürülməsi prosesidir. Bəzi hallarda gənc nəslin yaşlı 

nəsli bəyənməməsi,  özünü daha ağıllı və tədbirli hesab etməsi, özündən böyüklərə 

etibarın azalması və onların nüfuzunu gözləəməsi  milli-mənəvi dəyərlərin, sosial 

təcrübənin ötürülməsi ənənəsini pozur. Bir sıra sahələrdə - şəxsiyyətlərarası 

münasibətlərdə,  ünsiyyət üsullarında, geyimdə və davranışda ənənəvi qaydalara  

etiraz baş qaldırmış olur.   

              Bildiyimiz kimi, mənəviyyat şəxsi və ictimai dünyagörüşünün ən universal 

formalarından birini ifadə edir. O,  ümumi prinsiplərin və insanların bir-birinə və 

cəmiyyətə münasibətlərinin, davranış normalarının məcmusudur. Mənəviyyat 

müəyyən dünyagörüşün mənəvi prinsipləri ilə əlaqədar hissləri, istəkləri və insan 

davranışını tənzimləyir.  

              Əxlaqın, mənəviyyatın inkişafı başqa ictimai şüur formalarının inkişafı 

kimi nisbi sərbəstliyə malikdir. Mənəviyyatın, milli-mənəvi dəyərlərin və əxlaqın 

inkişafında  adət və ənənələr müstəsna dərəcədə mühüm əhəmiyyət daşıyır. Əxlaqi 

həqiqətlər  ümumbəşəri mahiyyətə malikdir. Şəxsiyyətin mahiyyəti ictimai 

münasibətlərin məcmusu olaraq meydana gəlir. Odur ki, bu və ya digər şəxs öz 

davranış və rəftarında müvafiq ictimai münasibətləri əsas götürür.   

           Etikanın başlıca problemi olan mənəviyyatın təbiəti  və yaranması məsələsi 

mənəviyyat problemlərinin həllində başlıca səciyyəyə malikdir. Birinci qrupa 

mövcud şəraitdən irəli gələn mənəvi tələblər nəzəriyyəsi aiddir.  

           II qrupa aid olan nəzəriyyəçilərin qənaətincə, mənəviyyatın təməlində şərtsiz 

və tarixdənkənar dini mənbə durur.  

           Mənəvi qanunlar rasionalistlər tərəfindən nisbi qəbul olunur. Bu qanunlar 

xəlvəti olaraq dəyişdirilir,  idrak qanunlarıyla (E. Kant), sinfi mübarizə ilə 

(marksizim-leninizm) və ya ümumbəşər dəyərlərlə (müasir humanizm) əvəz olunur.  



 

48 

 

Mənəviyyat (həmçinin elm də, mədəniyyət də) öz mahiyyətinə görə müstəqil, 

orijinal hadisə deyil. Onun başlanğıcı xarici aləmdə mənəviyyat oldu. Həqiqi əxlaqın 

zəruri əlamətlərindən biri əbədilikdir, onun prinsip və kateqoriyalarının 

dəyişməzliyidir, o cümlədən etikanın ən ümumi və fundamental anlayışları olan 

xeyir və şərin kateqoriyalarıdır.  

Əxlaqın əsas anlayışı olan xeyir və şər məsələsinin araşdırılma çərçivəsindəki 

əsas istiqamətləri nəzərdən keçirək. Marksizm-leninizm etikasında deyilir ki, xeyir 

cəmiyyətin kommunizmə doğru  inkişafına  səbəb olandır, şər isə cəmiyyətin 

kommunizm yolu ilə inkişafını ləngidən maneədir. Bunlar elə vacib və elə ümumi 

anlayışlardır ki,  onlar olmadan, daha doğrusu, xeyir və şərə əsaslanmadan əxlaqi 

hərəkətləri və davranışları qiymətləndirmək çətindir.  

Bildiyimiz kimi, xeyir müsbət dəyərləndirilən və eyni zamanda yüksək 

mənəvi dəyər sayılan kateqoriyadır. Şər isə,  mənfi qiymət alan mənəvi 

keyfiyyətləri, əxlaqi hərəkətləri və naqis hərəkətləri ifadə edir. Başqa sözlə desək, 

xeyir - əxlaqlılığı, mənəviyyatı, insanın daxili aləminin saflığını; şər isə, əxlaqsızlığı 

özündə birləşdirir. 

İnsanların və cəmiyyətin  həyatında xeyir və şər çox mühüm yer tutur. Maddi 

aləmin inkişafında  da xeyir və şər özünəməxsus rol oynayır.  Heç də təsadüfi 

deyildir ki, Zərdüşt dini xeyir və şər anlayışlarına xüsusi önəm vermişdir. 

Zərdüştlüyün  əsaslandığı başlıca  müddəa belədir ki,  dünya iki başlanğıcdan - xeyir 

və şərdən ibarətdir, dünyadakı hər şey, bütün hadisələr öz mənbəyini xeyir və şərdən 

alır. Xeyrin rəmzi Hürmüzd (Ahuramazda), şərin rəmzi isə Əhrimən (Anxra-Mayiyi) 

allahlarıdır. Onlar ara vermədən bir-biri ilə mübarizədədirlər. Adamlar xeyir və şər 

allahlarına tərəfdar olmaqda azad və müstəqildirlər. Kimisi Hürmüzdü, başqa birisi 

Əhriməni seçir. Hürmüzd tərəfdarları xeyir söz, xeyir fikir, xeyir iş sahibidirlər. 

Əhrimən tərəfdarları  pisliyi, yamanlığı dəstəkləyir, öz hərəkət və əməlləri ilə 

insanları incidir, onları məhrumiyyətlərə vadar edirlər. 

Hürmüzd adamlara xoş gün, bolluq, sağlamlıq, sevinc gətirirsə, Əhrimən 

onların sevincini əllərindən alır, onların əzab və iztirab, qəm-qüssə, yoxsulluq 

içərisində yaşamasına çalışır. 

Hürmüzd insanların  nikbin olmasına, həyatdan zövq almalarına şərait yaradır,  

Əhrimən isə bədbinlik toxumu səpir. 

   Milli və mənəvi mədəniyyətin formalaşdırılması  əsasında  tələbələrdə 

sosiallaşmanın təşəkkül tapmasını təmin etmək məqsədi ilə gənc oğlan və qızlar 

arasında tərbiyəvi və təhsilləndirici işləri aparan ali təhsil müəssisələrinin pedaqoji 

kollektivləri mənəviyyatın mahiyyətini, onun yaranması və inkişafını, elmi meyarını 

və cəmiyyətin həyat və fəaliyyətində vəzifələrini düzgün anlamalıdırlar. 

           Nəzərə almaq lazımdır ki, insanların davranış və rəftar qaydaları, norma və 

prinsipləri şəxsiyyətlərarası münasibətləri qura bilmək bacarığı tələbələrin 

hərəkətlərini qiymətləndirməyə imkan verir. Həmin qayda, norma və prinsiplər, ilk 

növbədə ictimai xarakterə malikdir. Şəxsiyyətin davranış və rəftarı, öz-özlərinə və 

başqalarına münasibətləri, mənəvi baxışları ictimai tələbatdan irəli gəlir. İctimai 

varlıq dəyişdikdə şəxsiyyətin mənəvi baxışlarında da müəyyən dəyişikliklər özünü 

göstərir. 

Sinifli cəmiyyətdə mənəviyyat, mənəvi mədəniyyət sinfi səciyyəyə malik 

olur. Həmin mənəviyyat hakim sinfin əxlaqı kimi özünü göstərərək onun mənafeyi 

keşiyində dayanır. Odur ki, deyirlər: mənəviyyat, əxlaq ictimai şüurun müxtəlif 

formaları kimi üstqurum olaraq nəzərdən keçirilir, üstqurumun münasibətlərində 

fərqli rolları ifa edir.  

Azərbaycan cəmiyyəti kamil əxlaqi siması, bitkin mənəvi varlığı olan və yeni 

tələbatlı insanlar cəmiyyətidir. Xalqın yaradıcılıq qüvvələrinə inam,   insanlara 

qayğı, yaxınlarının, doğmalarının, başqa insanların, ailəsinin şərəf və ləyaqətinə  

hörmət, Vətənə sevgi,  xalqlar arasında sülh və əməkdaşlıq istismara və şəxsiyyətə 

münasibətdə zorakılığa qarşı mübarizə və s.  Azərbaycan vətəndaşlarına xas yüksək 

mənəvi keyfiyyətlərdir. Hazırda ailələrdə və təhsil ocaqlarında həmin mənəvi 

keyfiyyətlərin daha da inkişaf etdirilməsi üzrə işlər davam etdirilir. 

            Bütün bu münasibətlər mürəkkəb qarşılıqlı əlaqədə və qarşılıqlı asılılıqda 

olmaqla sistem yaradır. Bu sistemin əsası mənəvi tələbatlardır. Mənəvi tələbatın 

zənginliyi hərtərəfli inkişaf etmiş insanın əsas xüsusiyyətidir. 

Mənəvi dəyərlər, bir çox əsrlər boyu filosofların, sosioloqların, pedaqoqların, 

psixoloqların diqqət mərkəzindədirlər. Bu proses XX və XXI əsrlərdə xüsusi məna  

daşımağa başlamışdır. 

Mütəfəkkirlərin diqqətini cəlb edən əsas məsələ ondadır ki, mədəniyyətin, 

sivilizasiyanın mahiyyətini əşyalar, maşınlar deyil, sevgi, mərhəmət, qarşılıqlı 

yardım kimi mənəvi dəyərlər, ailə, ata yurdu, sülh və s. kimi anlayışlar təşkil edir. 

Beləcə Amerika filosofu Perrinin  əsərlərində elə svilizasiyanın yaradılmasına 

çağırış səslənir ki, orada bütün xalqların, bütün millətlərin maraqlarının milli 

dəyərlər üzərində harmoniyası əldə ediləcəkdir. Mənbələrin təhlili göstərir ki: 

-mənəviyyat insan mahiyyətinin, onun  unikallığının və universallığının ən 

yüksək təzahürüdür. 

-mənəviyyat  aksioloji xarakter daşıyır və həyatda əsas dəyərli oriyentlərin 

axtarışı ilə əlaqədardır.  

-mənəviyyat-yaradıcı təcrübədə kreativ münasibətdə quruculuqda, özünü 

təkmilləşdirmədə ifadə olunan şəxsiyyətin daxili aktiv, fəal vəziyyətidir. 

Mənəviyyata sahib olan insan zahirən başqalarının yaşadığı həyatı yaşayır, 

eyni münasibətlər qurur, lakin onun həyat fəaliyyətinin mahiyyəti mənəviyyatla 

əhatə olunmuşdur.  

Əsil mənəviyyatda idrak fəaliyyəti, sevgi, vicdan, nikbinlik, ləyaqət şöhrət 

üçün deyil, buna ehtiyacı olanlar üçün fədakarlıq var. Bu növ mənəviyyat, təəssüf 

ki, ümumi və geniş yayılmış ola bilməz, o tam və mütləq ola bilməz.   Ümumbəşəri 

mənəvi dəyərlər həmişə insan idealları kimi, kamillik və məqsəd kimi, insani 

cəhdlərin obyekti kimi çıxış etmişdir və edir.  

SSRİ-yə daxil olduğumuz illərdə mənəvi tərbiyəyə həsr olunmuş elmi 

tədqiqatlarda sinfi mənəviyyat problemləri diqqət mərkəzinə gətirilir və onların 

müqayisəsi aparılır, vətənpərvərlik və beynəlmiləlçilik, şüurlu intizam tərbiyəsi, 

ictimai həmrəylik, ideoloji mübarizə və ateizm kimi məsələlər araşdırılırdı. Bununla 

bir növ uzun müddət ərzində insanların şüurundan islam etikasına məxsus olan milli-

mənəvi dəyərləri, mənəvi şüuru sıxışdırıb çıxarmaq istəyirdilər.  

Şəxsiyyətlərarası ünsiyyətin dərinliyi və məzmunu mənəvi tənbəlliyin, 

etinasızlığın nə dərəcədə insan şüurundan uzaqlaşdırılmasından asılıdır. Mənəviyyat 

insanın dünyanı dərk etməsində dəyər və düşüncənin qarşılıqlı birləşməsi 

göstəricisidir. Şəxsiyyətin mənəvi siması onun mənəvi mədəniyyət aləmi kimi 

müəyyən quruluşa malikdir.  

Bütövlükdə mənəviyyat, milli-mənəvi mədəniyyət anlayışını insan 

şəxsiyyətindən kənarda müzakirə etmək və aydınlaşdırmaq qeyri-mümkündür.  

Ümuminsani dəyərləri (o cümlədən  həqiqət tərəfdarı, vətənpərvər, elmi biliklər, 

xeyirxahlığı, gözəl, vicdanlı, humanist, xeyirxah, qayğıkeş, namuslu, mərd, 

mübariz, obyektiv, prinsipial) özündə birləşdirən Azərbaycan vətəndaşı  

mənəviyyatlı şəxs və şəxsiyyət hesab oluna bilər. 

  Daxili zənginliyinin başlıca meyarı kimi mənəviyyat insanın vicdanlı olması 

ilə sıx surətdə bağlıdır.  Vicdan nədir? Vicdan şəxsiyyətin şüurlu davranış və 

rəftarında, hərəkət və əməllərində özünü göstərir. İnsan bu və ya işi görmək 

istəyərsən, ilk növbədə qabaqcadan fikirləşməli, ölçüb-biçməlidir: həmin işi görmək 

olar, yoxsa olmaz. Həmin iş, hərəkət başqa birisinə ziyan verə bilərsə, onu çətinliyə 

sala, onu məhrumiyyətlərə düçar edərsə, nəzərdə tutulan iş görülməməli, təxirə 

salınmalıdır. Burada vicdanı insana kömək göstərir. Vicdanı təmiz adam nəinki 

pislik etmir, heç o barədə fikirləşmir də. Azərbaycan atalar məsəlində deyilir: 

“İynəni əvvəl özünə batır, incitməsə, başqalarına batır”. Bu atalar məsəlindən irəli 

gələn ideya həqiqi insanlığın meyarıdır. 

Vicdan şəxsiyyətin əxlaqi özünənəzarətə qadir olmasının yüksək formasını, 

onun mənlik şüuru tərəfini ifadə edən etik kateqoriyadır. Vicdan bu və ya başqa 

şəxsin əl atacağı naqis və yaramaz hərəkətlərin daxili cilovlayıcısıdır desək 

yanılmarıq. O, adamları   şüurlu hərəkət etməyə yönəldir.  Vicdan insan tərəfindən 

cəmiyyət qarşısında məsuliyyətinin başa düşülməsi əsasında edilmiş hərəkətlərin öz 

qiymətinin də əhatə edir. 

Vicdan insanı öz hərəkətləri ilə təkcə özünə hörmət qazanmağı (özünü 

alçaltmamaq), namus və şəxsi ləyaqət hissinə layiq olmağa borclu edir, eyni 

zamanda özünü cəmiyyətə, bəşəriyyətə xidmətə tamamilə həsr etməyə borclu bilir. 

Vicdan insanın ictimai şəkildə tərbiyə olunan qabiliyyətidir. 

Vicdan cəmiyyətin obyektiv tələbatına uyğun özünün və başqa şəxslərin 

fikirlərinə, mövqeyinə tənqidi yanaşmaq (tənqid və özünütənqid) bacarığını, eyni 

zamanda insanın (bizim tədqiqatda tələbənin - T.Q.) nəinki özünün hərəkətləri üçün, 

eyni zamanda onun əhatəsində baş verən hər şey üçün məsuliyyətini nəzərdə tutur.  

Vicdan nəinki şəxsiyyətin əxlaqi cəhətdən özünü təkmilləşdirməsinin daxili 

hərəkətverici, eyni zamanda gerçəkliyə fəal praktik münasibətinin stimuludur. İnsan 

vicdanının səsinə qulaq asa bilsə, heç zaman tutduğu əmələ, hərəkətə görə 

peşmançılıq hissi keçirməz. Hörmət, nüfuz sahibi  olar.    

Məzmun planına əsasən vicdan anlayışı üç müstəvidə: mənəvi, estetik və 

psixofizioloji aspektlə izah olunur. 

1) Mənəvi aspekt ona əsaslanır ki, bunda şəxsin (fərdin) mənəvi keyfiyyətləri 

(sadiqlik, həqiqət, özünə inam, ardıcıllıq, nizam-intizam, xeyirxah əməllərə sahib 

olmaq) nəzərdə tutulur. 

2. Estetik aspektdə vicdan şəxsin yüksək mənəvi və əməllərində özünü 

göstərir. 

3. Psixofizioloji  aspektin mahiyyəti özünü emosional durumunda, psixi 

halında  göstərir. Təbii ki, bu fizioloji proseslər-həyəcan, mərhəmət, başqasının 

halına yanmaq, utancaqlıq, özünə nifrət kimi psixi hallarda izah olunur.  

Şəxsiyyətin həyatında vicdan törədilmiş, yol verilmiş pis əməldən sonra 

meydana gələn hiss deyil, onu baş qaldırmağa imkan verməyən mənəvi keyfiyyətdir. 

Xeyirxah işlər görməyi özlərinə borc bilməyənlər, başqalarına bədbəxtlik gətirənlər 

vicdansız insanlardır. Onlar nifrətə layiqdirlər. 

Bu üç aspektin bir-birinə təsiri və rolu nəticəsində vicdanın formalaşması və 

əmələ gəlməsi baş verir. Bunların birinin yoxluğu vicdanı tam etmir. Şəxsiyyətin 

əxlaqının aşağı səviyyəyə enməsinə şərait yaradır. 

Daxili azadlıq və vicdan mənəviyyatı zəngin insana mənsub keyfiyyətlərdir.  

Milli və mənəvi mədəniyyətin inkişafında pedaqoji aspektin də rolu böyükdür. Bu 

işdə əsas rol müəllimin şəxsiyyətidir və onun vicdanının səviyyəsidir. Vicdanlı 

pedaqoq təhsil alanlara vicdanlı həyat obrazı təqdim edir, onlarda düşüncəni, 

əməlləri, təəssürat hisslərini oyadır. 

Vicdan mexanizminin fəaliyyətində, tərbiyəolunanların vicdanın 

formalaşmasında və onların diqqətinin bu istiqamətə yönəldilməsində müəllimin  

rolu böyükdür.   

Sosial-pedaqoji aspektdə bu məsələyə yanaşsaq, görərik ki, dünya bədii, 

mədəni əsərlərin əsasında insanın vicdanı əzabkeşliyi və şəxsiyyət, fərdiyyət taleyi 

durur. Nəinki  istedad, eyni zamanda vicdan hissləri yazıçıları, bəstəkarları, 

rəssamları, teatr xadimlərini, kinorejissorları hərəkətə gətirir.  İnkişaf dövründə 

möhtəşəm dünya incəsənətini anlamaqda uşaqlara kömək edərək, onlara bu gözəlliyi 

anlamaqda və başa düşməkdə kömək etməli və incəsənəti qiymətləndirməyi və 

vicdanlı münasibəti aşılamaq lazımdır. 

Psixi hal kimi vicdanla yanaşı, milli-mənəvi dəyərlərə inam, ümid və sevgini 

də aid etmək mümkündür. Şəxsiyyətin, o cümlədən tələbələrin həyat fəaliyyətlərinin 

yüksəlməsində, ilk təkanverici qüvvə kimi inam hissi böyük rol oynayır. 

İnsan həm mənəvi, həm də fiziki varlıqdır. İnam hissinin itirilməsi, insanı 

uçuruma, fəlakətə sürükləyə bilər. 

Psixologiyada inam hissi psixi halın varlığı kimi izah olunur. İnam şəxsiyyətin 

ağıl dairəsi, təsəvvürləri ilə sıx şəkildə bağlı olan hadisə kimi qiymətləndirilir.  

Məsələ bundadır ki, insan öz varlığını bir sıra hallarda maddi aləmdən kənarda 

axtarır. Bu məsələyə dini mövqeyi nəzərdən yanaşmaq düzgün deyildir. Əgər belə 

olsaydı, o halda mənəviyyata, estetika və dərketməyə necə yanaşa bilərdik? Yaxın, 

istərsə də uzaq perspektivdə baş verəcək  hər hansı bir hadisə inam hissi ilə bağlıdır. 

İnam hissi şəxsiyyətin öz məqsədinə nail olmasına  kömək göstərir, insanların 

qabaqcadan öz işini uğurla başa çatdıracağına olan inamını artırır. Bundan başqa, 

inam hissi çətinliklərin öhdəsindən gəlməkdə hər bir şəxsə yardımçı olur.  

Milli və mənəvi mədəniyyətin formalaşdırılması əsasında tələbələrdə 

sosiallaşmanı təmin etmək kimi mühüm məqsədi həyata keçirən ali məktəb 

müəllimləri yuxarıdakı fikir baxımımdan Fərman Salmanovu nümunə göstərmişlər.   

          Fərman Salmanov Azərbaycan Sənaye İnstitutunun (ADNA) geoloji-

kəşfiyyat fakültəsinin məzunu idi. Təhsilini bitirəndən sonra Kuzbasa neft-qaz 

yataqlarının kəşfiyyatına təyinat alır. Kuzbasın neftlilik-qazlılıq potensialının 

olmadığını anlayan  Fərman Salmanov  xüsusi icazə almadan kəşfiyyat qrupunun 

könüllüləri ilə birlikdə  Sibirin Surgut bölgəsinə yollanır. Həmin zamanlar - XX 

əsrin 60-ci illərində Sovet geoloji dairələrin Sibiri perspektivsiz ərazi kimi qəbul 

edirdilər. Fərman Salmanovun özbaşınalıq etdiyini düşünən və hiddətlənən keçmiş 

SSRİ-nin neft sənayesinin rəsmiləri Salmanova qarşı cinayət işi qaldırmaq fikrində 

idilər. Fərman Salmanov özünə inamlı idi. Komandasında olanlarda da inam 

yaratmışdı ki, bu yerlərdə neft var, özü də kifayət qədər.   

Beləliklə, o, 1961-ci ilin  martın 21-də Megion yatağını kəşf edə bildi.     İlk 

kəşfiyyat quyusu neft fontanı verdi.  Onun SSRİ Geologiya Nazirliyindəki 

əleyhdarları neft fontanının tez bir zamanda tükənəcəyini düşünür, Fərmanın 

qazandığı böyük qələbəni qəbul etmək istəmirdilər. Lakin az sonra SSRİ rəhbərləri 

Salmanovun kəşflərinin etiraf etdilər, əhəmiyyətini yaxşıca anladılar. 

 Onun başçılığı ilə karbohidrogen ehtiyatları ilə zəngin olan təxminən 100 

irihəcmli yataq kəşf olunaraq istismara verildi.  Haqqında danışılan yataqların 

köməyilə SSRİ dünyanın ən çox neft və qaz ixrac edən ölkələr arasında özünə layiqli 

yer aldı. 

Özünə inam belə möcüzələr yaradır. 

Milli və mənəvi mədəniyyət məhəbbət hissləri ilə də sıx surətdə bağlıdır. 

Ümid həyata keçə bilər və ya müəyyən qədər qala bilər, ya da tamamilə sönüb və 

yenidən yarana bilər. Sevgi isə mənəvi dünyamızın əsası, humanist münasibətlərin 

təməli olmaqla şəxsiyyətin mənəvi inkişafının şərtidir, mənəviyyatın təbii və sosial 

əsasıdır. Yaşlı nəslin pedaqoji fəaliyyətində uşaqlara məhəbbət özünəməxsus 

əhəmiyyətli yer tutur.    

Məhəbbət anlayışı, adətən insan münasibəti kimi izah olunur, yəni bir insan 

başqa birisini özünün yaxını, qohumu kimi görür, özünü onda axtarır, bu şəxsdə 

onunla birləşmək və yaxınlaşmaq hissi yaranır; insanda (tələbədə) fiziki və mənəvi 

bağlılıq meydana gəlir. Bütün arzu və maraqlarını onunla (məhəbbətlə) bağlayır, 

Beləliklə, onu idarə etmək hissi formalaşır.  

Məhəbbət gendəngəlmə deyil, nəsildən nəslə ötürülmür, ona görə də insanlar 

daim bu hissləri qorumalı, bu hiss və duyğulara insanı münasibətlərin tənzimləyicisi 

kimi baxmalı, tərbiyənin, təhsilin, adət-ənənələrin köməyi ilə, incəsənət və 

mədəniyyətlə bu hissləri  qoruyub daha da inkişaf etdirməlidir.  . 

Psixoloji ədəbiyyatda məhəbbətə yüksək dərəcədə emosional münasibət kimi 

yanaşılır. İnsan öz obyektini başqalarından fərqləndirir və onu həyatının ehtiyacı 

kimi görür, maraqlarının subyektivi kimi nəzərdən keçirir. 

Mənəvi məhəbbəti inkişaf etməmiş insan heç zaman mənəviyyatlı ola bilməz. 

Bu halda insan öz şəxsi anlam səviyyəsində əxlaqını qiymətləndirəcəkdir. Pedaqoq 

və təhsil alanlar eyni zamanda sevginin həm obyekti, həm də subyektinə çevrilərək 

onun daşıyıcıları olurlar. 

Pedaqoji məhəbbətin və sevgiyə tərbiyəvi yanaşmanın xüsusi cəhətləri, 

özünəməxsusluğu vardır. Bu, emosional hisslərin və ağıllı başlanğıcın nəticəsidir.  

Məhəbbət hissi insan təbiətindəki qarşılıqlı meylin və qarşılıqlı tələbatın birlikdə 

təmin olunmasına yönələn iki şəxs arasındakı səmimi münasibətdir. Məhəbbət 

ümumi işin mənafeyinə kömək göstərən, qarşılıqlı maraq və ümumi arzulara 

əsaslanan duyğudur. 

Emosional hisslər pedaqoji məhəbbətin rəğbət, əzizləmə, nəvaziş, xətrini çox 

istəmək  və s. formalarında təzahür edir, təhsilalana qayğıda, xoş münasibətdə, 

inamda özünü büruzə verir. 

Pedaqoji məhəbbət emosiyalar aləmində əriyib yox olar, əgər onda düşüncə, 

məqsədəuyğunluq, məsuliyyətlilik, borc hissi, haqq-ədalət, ardıcıllıq, tələbkarlıq və 

maraq yoxdursa.  

Pedaqoji düşüncənin gücü emosiyaları da özünə bağlayır, hissləri idarə edir, 

istənilən vaxt onun üzə çıxmasında və lazımi yerdə olmasına imkan verir. Belə bir 

şəraitdə pedaqoqun uşaqlara olan məhəbbəti mehribanlıq, güvən hissi ilə, ona dayaq 

durmaq və tələbkarlıqla müşayiət edilir. 

Ali insani pedaqoji məhəbbətin dəyəri və məqsədi ondadır ki, gənc nəsildə 

məhəbbət hesabına insani hisslər yaransın, onları inkişaf etdirsin, insan qəlbini 

formalaşdırsın.  

Pedaqoqun qarşısında duran əsas məsələ öz məhəbbətləri ilə tərbiyə 

olunanlarda bu hissləri inkişaf etdirsin, sevib-sevilməyi öyrətsin, ayrı-ayrı şəxslərə 

mehribanlıqla, məhəbbətlə  yanaşsın. Həm də bu məhəbbət nəinki insanlara, eyni 

zamanda heyvanlara, təbiətə, həm də özünə münasibətdə baş versin.  

Beləliklə, uşaqlara olan məhəbbət, uşaqların öz aralarındakı münasibət, 

uşaqlarla böyüklərin bir-birinə olan münasibəti sevgiyə əsaslanmalı və bu gənc 

nəslin mənəvi-mədəni inkişafında böyük rol oynamalıdır. Bu, eyni zamanda 

şəxsiyyətin formalaşmasına və cəmiyyətə müvəffəqiyyətlə sosiallaşmasına da 

xidmət göstərməlidir və göstərir.  

Cəmiyyətin mənəvi durumu ayrı-ayrı insanların mənəvi mədəniyyəti ilə də 

bağlıdır. Bu sahədə dünya təcrübəsinin də özünəməxsus rolu vardır.  Beləliklə, 

demək olar ki, mənəviyyat və mənəvi dünya müəyyən  aspektə yaxın anlayışlardır, 

o mənada ki, mənəviyyat insanın mənəvi tərbiyəsinin kökü və əsası hesab olunur. 

Əvvəlcədən deyildiyi kimi, mənəviyyat bu mənəvi dünyadan ötrü bir norma, həm 

də estetik dəyər kimi insan şüurunun əsasını təşkil edir.   

Lakin geniş biliyə malik olmaq yox, insanın bu hisslərə olan münasibəti 

tərbiyə və mənəvi münasibətin inkişafına səbəb olur və eyni zamanda bu, insanın 

intellektual, emosional və iradi şəxsi fəaliyyəti ilə də bağlıdır. Ona görə də tələbəlik 



 

57 

 

illərində mütləq bütün bunların əsası qoyulmalıdır. Təhsil tələbələrin geniş və 

ahəngdar inkişafını təmin etməlidir. 

Yuxarıda qeyd olunanlar bizə əsas verir deyək ki, mənəviyyatın inkişafı və 

formalaşması iki əsas amillə - şəxsiyyətin mədəni-mənəvi səviyyəsi və onların 

sərbəst həyatda fəaliyyət göstərməsində  rolu olan mütəxəssis-ustalardan çox 

asılıdır. 

XX əsrin son 10 illiyində MDB dövlətləri üçün səciyyəvi olan mürəkkəb 

sosial-iqtisadi dəyişikliklər kontekstində həyatımızın bir çox ənənəvi müddəaları 

yenidən qiymətləndirməyə məruz qalmış, bəzən isə sadəcə olaraq kənara atılmışdır. 

Bu işdə tərbiyə kateqoriyası öz aktuallığını və həyati vacibliyini itirmiş siyasi sistem 

kimi göstərilir. Belə vəziyyətdə bir çox problemlər fonunda gənclər qanun 

pozğunluqlarına yol verdilər, birgəyaşayış qaydalarını pozdular. Qanun pozğunluğu, 

əyyaşlıq, seksual azadlıq, narkomaniya, QİÇS, intiharın və ruh düşkünlüyünün 

artması və s. buna nümunə ola bilər. 

Yeniyetmə və gənclərdə, o cümlədən tələbələrdə  milli və mənəvi 

mədəniyyətin formalaşdırılması  əsasında onlarda sosiallaşmanın yaradılması yolu 

ilə gənc nəslə qanuna hörmək tərbiyəsi aşılamaq mümkündür. Onlar öz hüquq və 

vəzifələri ilə yaxından tanış olar, öz hüquqlarını tələb etməklə yanaşı Azərbaycan 

Respublikasının Konstitusiyası ilə üzərlərinə qoymuş vəzifələri yerinə yetirərlər. 

Milli-mənəvi dəyərlər ölkənin birlik və müstəqilliyini qorumaq üçün bünövrə 

sayılır. Bu dəyərlər gündəlik həyatımızın əsasını, iqtisadi və siyasi münasibətlərin 

bünövrəsini təşkil edir.   

Şəxsiyyətin dəyərləri ailədə, qeyri-formal cəmiyyətlərdə, əmək, hərbi və b. 

kollektivlərdə, kütləvi informasiya aləmində, incəsənətdə, istirahətdə və i.a. 

formalaşır. Şəxsiyyətin  sistemli, məqsədyönlü və fasiləsiz  milli-mənəvi inkişafı və 

tərbiyəsi ümumi təhsil aləmində baş verir. Ali təhsilin bu sistemində elə bir mərhələ 

olur ki, burada şəxsiyyətin təşəkkülü, onun dünyagörüşünün, peşəkar baxımdan 

ictimai davranış modelinin formalaşması baş tutur.  Daha doğrusu,  tələbələrin ali 

təhsil müəssisələrində ahəngdar şəxsiyyət inkişafı başa çatmalıdır, lazım gəldikdə 

isə, onlar öz həyat prinsiplərini korrektə etməlidirlər. Müasir tədrisə verilən sifariş 

sosial və pedaqoji anlayışların çoxpilləli fundamental sistemi ilə  müəyyən edilir, 

onlardan çoxu birbaşa milli-mənəvi istiqamətə malikdir. Diqqət yetirək: 

1. Millət-dövlət-ərazi  və siyasi-hüquqi cəmiyyət. Bu, ümumi siyasi, tarixi-

mədəni və milli-mənəvi dəyərlər səciyyəsində və ümumi özünü dərketmə əsasında 

mövcud olur. 

2. Tərbiyə pedaqoji səciyyə daşımaqla təşkil edilmiş məqsədyönlü proses olub 

təlim alan şəxsiyyət, vətəndaş tərəfindən dəyərlərin mənimsənilməsi, cəmiyyətin 

mənəvi qayda və əxlaq normalarının qəbul edilməsidir. 

3. Milli-mənəvi mədəniyyətin formalaşdırılması ideal tədrisin ali məqsədi, 

insan haqqında mənəvi (ideal) təsəvvür hesab oluna bilər. 

4. Şəxsiyyətin milli-mənəvi inkişafı - sosiallaşması prosesində həyata 

keçirilən tədbirlər sistemidir. 

5.  Şəxsiyyətin dəyər-məna sferasının ardıcıl olaraq genişlənib 

möhkəmlənməsi baş verir. 

6. Şəxsiyyətin milli-mənəvi davranış təcrübəsinin qiymətləndirilməsi 

mexanizminin mövcudluğu. 

7. Ənənəvi əxlaq normalarını və mənəvi idealları şüurlu surətdə özünə, digər 

insanlara, cəmiyyətə, dövlətə, Vətənə, bütövlükdə dünyaya doğru yönəltmək. 

8. Azərbaycan vətəndaşının, o cümlədən ali məktəb tələbələrinin  milli-

mənəvi mədəniyyətə yiyələnmələri, onlarda sosiallaşmanın təşəkkül tapması 

ölkənin mənəvi mühitinin  əsas amili olub, xalqın mənəvi birliyinin və eyni zamanda 

onun əxlaqi dəyərlərinin siyasi və iqtisadi sabitliyinin  təminatçısıdır. 

   Milli və mənəvi mədəniyyətə, sosiallaşmaya yiyələnməyin mümkün 

yollarına dair maarifləndirmə işləri ilə bu vacib məqsədə çatmaq mümkündür.   Bu 

sahədə  insanın şəxsi mövqeyi, tələbatları, istək və arzusu, yiyələndiyi əxlaqi norma 

və mənəvi dəyərləri böyük rol oynayır. 

Tələbələrdə əxlaqi idealların tərbiyə olunması, onların milli-mənəvi dəyərlərə 

yiyələnmələri, milli adət və ənənələri qorumaları və  yaşatmaları, Vətən sevgisi, 

yaratmaq-qurmaq eşqi, nümunəvi davranış və rəftar tərzi,  kamilləşmək ehtiyacı 

vacib şərtdir.  

Bəzən belə bir mövqeyin üzərində dayanılır ki, tələbənin bir şəxsiyyət olaraq 

xarici tərbiyəvi təsirlərə tələbatı yoxdur. Müasir psixoloji-pedaqoji elmlər və 

praktika eyni zamanda getdikcə daha çox dominantlıq (üstünlük) təşkil edərək belə 

bir fikir yaradır ki, tərbiyə şəxsiyyətin özünüinkişafına və özünütərbiyəsinə 

yönəlmiş şərtlərin vasitəsidir. 

Şərəfli işlər görmək ölkəmizdə adət halını almışdır. Tələbələr də bu kimi 

işlərdən kənarda qalmırlar.  Onlar istər ali təhsil müəssisəslərində, istər ictimai 

yerlərdə, istərsə də ailədə özlərini ləyaqətli aparırlar. Onlar tək özlərini düşünmür, 

tələbə yoldaşlarının, ailə üzvlərinin, ətrafdakı başqa insanların da qayğısına qalır, 

özləri ilə yanaşı onların da şərəf və ləyaqətlərini qoruyurlar. Başa düşürlər ki, 

şəxsiyyətin həqiqi şərəfini, insanlıq ləyaqətini kollektivin səadətində görmək insana 

şərəf-şan gətirər, onun başını uca edər. Üzvü olduğu ailənin, kollektivin, tələbə 

dostlarının, iş yoldaşlarının şərəfini yüksəltməklə tələbə öz şərəfini yüksəklərə 

qaldıra bilər. 

  Bəzi tədqiqatçılara görə,  dəyərlərin yönəlməsi sistemində gənclər bizim 

mədəniyyətimizin ənənəvi dəyərləri ilə (islam mentaliteti, kollektivçilik və s.) 

Qərbin fərdi şüur modeli arasında tərəddüddədirlər  (“sənin problemindir” prinsipi). 

Buradan “kütlənin daxilində təklik” sindromu (onun fəsadları - həyata qarşı 

yabançılıq, intihar, narkomaniya, laqeydlik) özünü göstərir. Gəncləri elə yönəltmək  

lazımdır ki, əsas prinsiplərə əsaslanmaqla, ali məktəbdə, bir tərəfdən, tədris və 

tərbiyə,  zərərli davranış modelləri onlara sirayət etməsin, digər tərəfdən isə, 

tələbələri nəzarətsiz qoymasın.   

Əhəmiyyətli səbəblərdən biri tələbələrdə tərbiyə problemlərinin həllinə 

sistemli yanaşmanın olmamasıdır. Bu da qazanılmış müsbət tərbiyə təcrübəsinin 

inteqrasiya olunmasına, onun səmərəli şəkildə  inkişaf etməsinə və 

mükəmməlləşməsinə  imkan vermir. 

1.4. Tələbənin milli-mənəvi mədəniyyəti sosial-pedaqoji  problem kimi 

 

Ali məktəbdə tələbələrin uğurlu təhsil almalara bir sıra hallarda onların real 

həyat fəaliyyətindən, seçdiyi ixtisasa bağlılığından, təlimə marağından, dərs 

prosesində yaranan problemin xarakterindən, institut və universitet rəhbərliyi və 

professor-müəllim heyəti tərəfindən problemlərin həlli imkanlarından asılıdır. 

Tərbiyənin təsir strategiyasının düzgün təyin edilməsi üçün ali məktəbin pedaqoji 

kollektivi praktik istiqamətə önəm verir ki, bu da tələbələrin nəzəri bilikləri əldə 

etmə və məişət problemləri arasındakı boşluğu azalda bilər. Ali təhsil müəssisəsində 

sosial tərbiyə üzrə görülən işlər müvafiq ideala rəğbətin yaranmasına  doğru 

yönəldilməlidir, yəni elə bir insan obrazından söhbət gedir ki, onun cəmiyyətdə 

mövcud olan konkret-tarixi sosial-mədəni şərtlər üçün üstün cəhətləri olsun. 

Hazırda Azərbaycan öz inkişafının yeni mərhələsində müasir milli-mənəvi 

tərbiyəvi idealı təyin edərkən aşağıdakı cəhətləri nəzərə almalıdır:   

-keçmiş dövrün milli-mənəvi tərbiyəvi idealına münasibətdə müasir milli-

mənəvi tərbiyəvi idealın uyğunluğu; 

-hazırki Azərbaycan qanunvericiliyinə uyğun olan milli-mənəvi dəyərlər.     

Müasir milli-mənəvi tərbiyəvi ideal - yüksək mənəviyyatlı, yaradıcı, öz işini 

mükəmməl bilən, səriştəli Azərbaycan vətəndaşıdır,  həm də Vətənin taleyini 

özününkü kimi qəbul edən, Azərbaycan xalqının dərin kök salmış mənəvi və mədəni 

ənənələrini yaşadan, ölkəmizin indiki və gələcəyi yolunda məsuliyyəti başa düşən 

digər millətlərin nümayəndələridir.  

Milli-mənəvi tərbiyə üzrə görülən işlər şəxsi inkişaf sferasında ali məktəbdə 

aşağıdakıları təmin etməlidir: 

-mənəvi inkişafa hazır olma bacarığı, mənəvi özünütəkmilləşdirmə, 

özünəqiymət, öz həyatının mənasını dərk etmək, fərdi davranış məsuliyyəti; 

-mənəvi və produktiv fəaliyyətin yaradıcı şəkildə həyata keçirilməsinə   

hazırlıq və bu sahədə bacarıq;  

-əxlaqi normalar əsasında sosial və peşəkar mobilləşmə, fasiləsiz təlim və 

hərtərəfli kamilləşmə və təkmilləşmə;    

-azadlıq idealları, iradə və ölkənin mənəvi ənənələri, öz vicdanının səsinə 

qulaq asmaq; 

-milli-mənəvi mədəniyyəti və sosiallaşmanın təşəkkülü;  

-əxlaqi davranış, qanunun tələblərinin gözlənilməsi; 

 -yaxşılıq və xeyirxahlıq arzusu;  

-vicdanın inkişafı, şəxsiyyətin mənəvi dərkolunması, mənəvi özünüyoxlama,   

əxlaq normalarını yerinə yetirməyi özündən tələb etmək; 

 -özünə və başqalarının hərəkətlərinə mənəvi qiymət vermək; 

- milli-mənəvi dəyərlərin, milli-mənəvi ənənələrin şəxsiyyət tərəfindən qəbul 

edilməsinə nail olmaq; 

-öz ictimai mövqeyini deyib üstündə dayanmaq və öz addımlarını, hərəkət və 

əməllərini tənqidi qiymətləndirmək bacarığı və istəyi; 

-əxlaqi seçim əsasında həyata keçirilən müstəqil işlərə və hərəkətlərə tələbat, 

onların nəticələrinin məsuliyyətini anlamaq, məqsədə çatmaqda  inadkarlıq; 

-digər insanların qədir və qiymətini, insan həyatının dəyərini  başa düşmək, 

həyata təhlükə yaradan hərəkətlərə, şəxsiyyətin fiziki və mənəvi sağlamlığına və 

ruhi təhlükəsizliyinə qarşı olan hərəkət və təsirlərə qarşı dözümsüzlük, onlara qarşı 

əks fəaliyyət göstərmək bacarığı; 

-azadlıqsevərlik, şüurlu şəxsiyyətə, peşəkara, vətəndaşa,  inkişafa rəğbət, ailə, 

cəmiyyət, Vətən, gələcək nəsillər qarşısında şəxsiyyətin əxlaqi cavabdehliyi və s. 

  İctimai münasibətlər sferasında milli-mənəvi inkişaf və  tərbiyə ali məktəb 

tələbələrini aşağıdakılarla təmin etməlidir: 

-vətənpərvərlik və vətəndaş həmrəyliyi hissinin inkişafı; 

-milli-mənəvi dəyərlərin mənimsənilməsi, milli adət və ənənələrlə tanışlıq, 

onların qorunması və təbliği; 

-vətənpərvərlik, yurdsevərlik nümayiş etdirmək; 

-çoxmillətli Azərbaycan xalqının firavanlığı qayğısına qalmaq, etnikarası sülh 

və razılaşmanın qorunması; 

-ailə dəyərlərinə rəğbət, ailənin şərəf və ləyaqətini qorumaq;    

-şəxsi və ictimai şərəf və ləyaqət hisslərinə malik olmaq; 

-Azərbaycan Respublikasının çoxmillətli xalqına olan mənsubiyyətimiz. 

Vətənə lazımdır: ailəni başa düşən və ona dayaq olan mənəvi dayaqlar, 

məhəbbət, qarşılıqlı kömək, valideynə hörmət, kiçiklərə və böyüklərə qayğı, digər 

insanlara məsuliyyətli münasibət; insan həyatına həssaslıq, nəslin artırılması kimi 

müqəddəs duyğu, nəsillərin mənəvi, mədəni və sosial varisliyi.        

Azərbaycan vətəndaşının milli-mənəvi inkişafı və tərbiyəsinin təmin 

olunması respublikamızın müasir dövlət siyasətinin ən vacib məsələsidir. 

“Təhsil haqqında” AR-nın Qanununda deyilir: “Təhsil sisteminin əsas vəzifəsi 

dərin və hərtərəfli bilik, bacarıq, praktik hazırlıq, yüksək mədəniyyət, məsuliyyət 

hissi, mütərəqqi bir dünyagörüşü və davamlı bir insan formalaşdırmaqdır onu 

inkişaf etdirməyə çalışmaq, xalqın ənənələrinə sadiq qalmaq, xalqın milli, mənəvi, 

humanist, mənəvi və mədəni dəyərlərinə yiyələnmək, onları qorumaq və daim 

tərəqqi etdirmək, ailəsini, vətənini, millətini sevmək və davamlı səy göstərmək, 

ümumbəşəri insan dəyərləri., insan hüquq və azadlıqlarına hörmət edən, müstəqil 

və yaradıcı. Düşünə bilən, bilə bilən, yüksək əxlaqi və mənəvi keyfiyyətlərə sahib, 

dünyanın inkişaf etmiş ölkələrinin vətəndaşları səviyyəsində demokratiyaya 

dayanan və bununla quran sağlam insanları yetişdirin. yüksək mədəni bir cəmiyyət, 

Azərbaycanı yer üzünün ən qabaqcıl demokratik ölkələrindən birinə çevir”  [96]. 

Beləliklə, Təhsil qanununa əsaslanaraq belə bir nəticəyə gəlmək olar ki, 

ölkəmizin rəhbərliyi obyektiv milli maraqları özündə birləşdirərək gənc nəslin milli-

mənəvi tərbiyəsinin diqqət mərkəzində saxlanmasını məqsədəuyğun hesab edir. 

Bu zaman milli dəyərlərə istinad lazım gəlir. Şəxsiyyətin milli-mənəvi inkişafı 

bütövlükdə mürəkkəb və çoxplanlı prosesdir. O, insan həyatının bütün sahəsini əhatə 

edir. Bununla əlaqədar olaraq ali məktəblərdə tədris və tərbiyə prosesində elə 

pedaqoji metodlardan faydalanmaq lazımdır ki, tələbə real həyati nümunələrə cəlb 

oluna bilsin, oxuyub-öyrənsin, əmin olsun ki,  o, cəmiyyətə, Vətənə  layiq övlad 

kimi böyüməli, yetişməlidir.  

İnsan xeyirxahlığı pislikdən ayıra bilmirsə, həyatı, ailəni, digər adamları 

düzgün qiymətləndirmirsə, yaxud obyektiv qiymətləndirmək fikrində deyilsə, o, 

yaxşı tərbiyə almamışdır.  

İnsan özünü hansı mənəvi münasibətlərdə tapırsa, həmin münasibətlər 

mühitində öz şəxsiyyətini inkişaf etdirir.  

Elmlərdən xəbərdar olmamaq,  şərə meyllik, pislik, yamanlıq arzusuna 

düşmək, vicdanını itirmək insan üçün təhlükə yaradır, onun bir şəxsiyyət kimi 

inkişafının qarşısını alır və onu deformasiyaya uğradır.  Bununla əlaqədar olaraq 

istər uşaq bağçasında, istər ümumtəhsil, istərsə də ali məktəbdə təhsil aldıqları 

illərdə uşaq, yeniyetmə və gənclərin ənənəvi mənəvi dəyərlərə yiyələnmələrinə 

diqqət yetirilməlidir. 

Tələbələrin milli-mənəvi inkişaf və tərbiyəsi onların fəaliyyətlərini əsas 

növlərinə sirayət etməlidir ki, ali məktəblərdə aldıqları ruhi-mənəvi əsaslara malik  

həmin biliklər informasiya olaraq qalmasın, həm də onların şüurunun bir hissəsi və 

şəxsiyyətlərarası münasibətlərin motivinə çevrilsin.    

Əxlaqi dəyərlərin baza sistemləri şəxsiyyətin milli və  mənəvi mədəniyyətinin 

inkişafının və bu əsasda sosiallaşmasının təşəkkülü əsasını təşkil edir.  

Milli və mənəvi mədəniyyətin tam inkişafına onda nail olmaq mümkündür  ki, 

tərbiyə tələbənin müəyyən dəyərlər haqqında informasiya almasına maneçilik 

törətməsin, amma real həyat təcrübəsinə yiyələnmək üçün onun qarşısında imkanlar 

açsın.  Məhz buna görə ali məktəbdə tərbiyə və tədrisin məzmunu bizi milli-mənəvi 

dəyərlərin ətrafında birləşdirir.  

Milli-mənəvi inkişaf o zaman tam məzmunlu və aktual olur ki, həyatla, real 

sosial problemlərlə çulğalaşsın. Həmin problemləri də öz  növbəsində əxlaqi seçim 

əsasında həll etmək vacib sayılsın. Buna xüsusi proqram və metodik tədrisin köməyi 

ilə nail olmaq mümkündür.  

Tələbə ali məktəb kursunu bitirərkən  başa düşməlidir ki, özünü mənəviyyatlı, 

rəhmli, vicdanlı, mərifətli, nəzakətli, xoşqılıqlı etməklə  ətrafındakı aləmə də 

zənginlik və gözəllik bəxş edir. 

  Milli-mənəvi tərbiyə sistemində və tədris prosesinin elmi təsvirində mərkəzi 

yerlərdən birini də dini mədəniyyət anlayışı təşkil edir. Bu, dini dünyagörüşün təsiri 

ilə şərtlənən mədəniyyət fenomenlərini nəzərdə tutur. Müxtəlif tarixi dövrlərdə dinin 

yeri və əhəmiyyəti fərqli olub. Pedaqoq və psixoloqların, filosof və  sosioloqların 

fikri belədir ki, təhsil sisteminin məzmununda dinin, dini təlimlərin hərtərəfli 

öyrənilməsi deyil,  İslam dəyərləri ilə, Quranı-Kərimdə öz əksini tapmış 

tərbiyələndirici, ibrətamiz fikirlərlə,  Həzrəti Məhəmməd peyğəmbərin hədisləri, 

Həzrəti Əlinin kəlamları ilə tanışlıq  geniş yer almalıdır. Bu məqsədlə ayrı-ayrı 

fənlər üzrə mühazirələrin, seminar məşğələlərin, auditoriyadankənar tədbirlərin 

imkanlarından bəhrələnmək olar. 

Yenidən müstəqilliyimizə qovuşduqdan sonra ölkəmizdə təhsilin  

modernləşdirilməsi prosesinə başlanıldı. Dərsliklər, tədris proqramları 

təkmilləşdirildi, keçilən dərslər optimallaşdırıldı. Bu sahədə bir çox alimlər    

müxtəlif tədqiqatlara qoşuldular.   

 Milli və mənəvi mədəniyyətin müxtəlif aspektlərinin öyrənilməsi eyni 

zamanda aktual tərbiyə məsələlərinin həllində mühüm vasitələrdən biridir ki, bütün 

bunlar da: 

  -tələbə-gənclərin inkişafı, savadlanması, tərbiyələnməsi yolu ilə reallaşır;   

 -şəxsiyyətdə milli və mənəvi mədəniyyətin formalaşmasına, onun 

sosiallaşmasına  imkan verir;    

 -yaxın adamına olan sevgi və mərhəmətdə; özünü həsr etməkdə; lazımi 

yardım və xidməti göstərməkdə, təşəkkür bildirmək bacarığında, yaxşılıq və pisliyin 

aydın şəkildə başa düşülməsində təzahür edir;   

 -mənəvi başlanğıca əsaslanan və ona dayaq olan ənənəvi mənəvi normalara 

hörmət etmək tələbatı yaranır: 

 -mənəviyyatsızlıq halları azalır; 

 -ictimai həyatda və vətəndaş fəaliyyətində təzahür edən yüksək mənəvi 

nümunələr şəxsi inkişafı təmin edir; 

 -ailə tərbiyəsi, ailədə yaşca böyüklərə və həyat təcrübəsi olan insanlara hörmət 

güclənir, ənənələri bilmək və əvvəlki nəsillərin həyat təcrübəsinə əsaslanaraq ailə 

həyatında müstəqillik və məsuliyyət hissi təkmilləşir;   

 -ənənəvi mənəvi normaları, eyni zamanda dini dəyərləri, islam əxlaqını nəzərə 

alaraq,  əks cinsə olan münasibətlərdə müdriklik və cavabdehlik, qayğı, qarşılıqlı 

anlama, qarşılıqlı səmimiyyət, qarşılıqlı güzəştəgetmə bacarığı daha da inkişaf edir; 

 -gənc nəslin etnik və milli özünüdərkinin inkişafı baş verir; 

 -tələbələrdə səbir, təmkin, hövsələ, tolerantlıq kimi müsbət mənəvi 

keyfiyyətlər təşəkkül tapır; 

 -dinə münasibət sahəsində insanların hüquq və azadlıqlarına,   vicdan 

azadlıqlarına hörmət diqqət mərkəzinə dayanır; 

 -vətəndaş mövqeyinin adekvat formalaşması, özünü vahid Azərbaycan 

cəmiyyəti və dövlətinin vətəndaşı kimi dərk etmə halları artır;  müxtəlif etnik, dini 

dünyagörüşlü şəxslərə tolerantlıq yüksəlir və s.    

 Əsas problemlərdən biri  ali təhsil müəssisələrində milli-mənəvi 

kateqoriyalara dair  biliklər tələblərə çatdırılarkən səmərəli metodlardan istifadə 

məsələsidir. Bu həm mənimsəməni asanlaşdırır, həm də məşğələləri maraqlı edir.

 Qazanılmış təcrübəni qiymətləndirmək. pedaqoji fəaliyyətin səmərəliliyini 

müəyyən etmək məqsədilə müvafiq  meyarlara əsaslanmaq lazım gəlir. Bu fikir 

baxımından aşağıdakı meyarlar diqqət mərkəzinə gəlir: 

 1) milli-mənəvi mədəniyyətin əsaslarının öyrənilməsi metodikası, milli-

mənəvi idealların tədris proqramlarında əksi hansı səviyyədədir? Məzmun 

qənaətləndiricidirmi, məqsəd önəmlidirmi? 

 2) tədris metodikasının aktual sosial-pedaqoji problemlərinin həlli üçün 

lazımı əhəmiyyəti varmı? 

 Eksperimentə cəlb edilmiş ali məktəblərdə yaranmış təcrübə və pedaqoji 

innovasiyalara qiymət verilərkən tələbələrin islam dini ənənələrinə olan marağı da 

nəzərə alınırdı.  Tələbə-gəncləri  ruhən sağlam tərbiyə etmək üçün qəlbən ən yaxşı 

keyfiyyətləri olan, ahəngdar inkişaf etmiş, Vətənini, ailəsini,   yaxınlarını sevən, 

alternativ fikirlərə hörmətlə yanaşan pedaqoji kollektivə ehtiyac vardır. 

   Respublikamızın ali məktəblərini bitirənlər yüksək milli və mənəvi 

mədəniyyətə yiyələnməli, sosiallaşmalı, əxlaqi sərvətləri və mənəvi idealları 

mənimsəməli, öz ölkəsinə ləyaqətli vətəndaşlar olmalıdırlar; 

 3) mədəni dərketmənin pedaqoji prinsiplərinə olan tələbat nəzərə alınmalıdır. 

Bu,  Azərbaycan xalqının vətəndaş-siyasi bütövlüyüdür. Bu mövqe tədris 

fəaliyyətində ənənəvi milli-mənəvi dəyərlərin üstünlüyünü nəzərdə tutur. 

 4) milli-mənəvi əsaslara görə, biliklərin mənimsənilməsi prosesində tədris və 

tərbiyənin məzmun və metodları uzlaşmalıdır. 

 Ali məktəbdə təlim-tərbiyə prosesində dini dəyərlərin mənimsənilməsi və 

onların nəzərə alınması əhəmiyyətlidir. Məhz bu məqam şəxsiyyətin peşəkarcasına 

formalaşması prosesində açar rolunu  oynayır. Tələbələrin sosiallaşması, gələcək 

mütəxəssislərin hazırlanması problemləri öz növbəsində cəmiyyətimizin inkişafını 

təmin edir. 

  Ali məktəbdə milli və mənəvi mədəniyyətin öyrənilməsi şəxsiyyətin 

özünüidentifikasiyasına və onun dünyagörüşünün formalaşmasına, dünyanın 

mənzərəsinin aydın təsəvvürə gətirilməsinə imkan verir. İnsan və cəmiyyətin 

həyatının başa düşülməsi, gənc nəslin şəxsi həyat mövqeyindən ötrü vacib şərtlərin 

yaradılması, əxlaqın və mənəviyyatın mürəkkəb metofizik kateqoriyaları haqqında 

biliklərin  optimal modelinin  mənimsənilməsi və pedaqoji nöqteyi-nəzərdən 

məqsədəuyğunluğu, təhsilin və tərbiyənin səmərəliliyi üçün aşağıdakı model təklif 

edilir: 

 Milli-mənəvi mədəniyyətə qida verən məsələlər üzrə biliklərin müəyyən 

məcmusu. Bu, mühazirə formasında təklif olunur, seminar məşğələlərində    

möhkəmləndirilməsi məsləhət bilinir.   

 Təlim prosesində mürəkkəb milli-mənəvi kateqoriyaların səmərəli 

mənimsənilməsi forması kimi dialoq götürülə bilər. Əxlaqi sərvətlərin  insanın daxili 

aləminə nüfuz etməsi mümkündür.  

 Psixoloji mexanizm biliklərinin  məzmununun reallaşması milli və mənəvi  

mədəniyyətin formalaşdırılması zamanı çoxsəviyyəli və ierarxiya səviyyəsinə 

malikdir. Bu mürəkkəb sistemə bir sıra qarşılıqlı əlaqəsi olan yarımsistemlər daxildir 

ki, onlar da müxtəlif funksiyalara malikdir. Həmin funksiyalara aiddir: koqnitiv-

dərketmənin həyata keçirilmə funksiyası, idarəetmə-fəaliyyət funksiyası və 

idarəetmənin təşkilinə xidmət edən funksiya, kommunikasiya-ünsiyyət prosesində 

formalaşan və ünsiyyətdə olan funksiya, kreativ funksiya ki, bu da  şəxsiyyətin 

yaradıcılıqda özünütəyininə və özünütəsdiqinə yönəlmişdir 

 Bütün bunların nəticəsində tədris və tərbiyə prosesi zamanı biliklərin obyektiv 

maraqlı sahəsindən şəxsi əhəmiyyət daşıyan sahəsinə və müəllim və tələbənin 

obyektiv mövqedən subyektiv mövqeyə keçməsində dialektik vahidliyi təyin etmək 

mümkündür. Beləliklə, fərd nüfuzlu insanlarla və ya informasiya mənbələri ilə 

ünsiyyətdən özünə lazım olan dəyərləri mənimsəyir. Nəticədə bu əxlaqi sərvətlər 

onun ehtiyaclarının, motivasiya strukturlarının bir hissəsinə çevrilir.   

 Tələbələrin  milli və mənəvi mədəniyyətinin formalaşdırılması baxımından 

təlim prosesinin imkanları çoxdur. Ayrı-ayrı ali məktəb fənləri (Azərbaycan tarixi, 

ədəbiyyat, uşaq ədəbiyyatı, pedaqogika, psixologiya, ailə pedaqogikası, milli əxlaq 

və ailə etikası və s.) buna imkan yaradır. 

 Təlim-tərbiyə fəaliyyətinə milli-mənəvi anlayışların daxil edilməsi obyektiv 

sosial-pedaqoji proses olub, pedaqoji elmin nəzəriyyəsində və praktikasında önəmli 

yer tutur, kateqoriya və anlayışları dərk etməkdə tələbələrin köməyinə gəlir.    

 Nəticədə elmi baxımdan əsaslandırılmış nəzəri yanaşmalar olmalı, prinsip, 

meyar, tədrisin məzmununun quruluş alqoritmi təyin edilməli, iştirakçıların 

fəaliyyətində öyrətmə-öyrənmə  münasibətləri qurulmalı və uğurla nəticələnməlidir.    

 Milli və mənəvi tərbiyə üçün zəruri sayılan anlaşma sistemi obrazlar sisteminə 

söykənməlidir ki, o da yüksəklik və dərinliyi ilə fərqlənir. Şəxsiyyətin təşəkkülü və 

formalaşması dövründə insanlara və öz-özünə yüksələn maraq səciyyəvidir. 

Psixoloqların fikrincə, bu, özəl meyara və özünün “mən”ini tanımaq üçün ölçüyə, 

həqiqət meyarına çevrilir. Buna görə onun əhatə dairəsini geniş, rəngarəng və 

məzmunlu etmək zəruridir.      

 Beləliklə, demək olar ki, yeni pedaqoji təfəkkür şəraitində   ali təhsil 

müəssisələrində milli-mənəvi təhsilə daha çox diqqət ayırmaq lazım gəlir. Məhz bu 

mərhələdə şəxsiyyətin peşəkar formalaşması  baş verir. 

 Odur ki, səmərəli innovativ  metodlardan istifadə etmək çox faydalıdır. 

   

      1.5. Tələbələrin sosiallaşmasında milli-mənəvi mədəniyyətin rolu   

                           

Yeni pedaqoji təfəkkür şəraitində hər bit şəxsin, o cümlədən ali təhsil 

müəssisələri tələbələrinin vahid sosial tamlığa gətirilməsi və cəmiyyətin həyatı ilə 

sıx bağlılığı təmin olunmasıdır. Bu sahədə şəxsiyyətin sosiallaşması xüsusi rol 

oynayır.  Sosiallaşma hər bir kəsin cəmiyyətin tamdəyərli üzvü olmasına  imkan və 

şərait yaradır.   

        Şəxsiyyətin sosiallaşması dedikdə nə başa düşülməlidir? Şəxsiyyətin 

sosiallaşması - hər bir fərdin sosial struktura daxil olması prosesidir. Nəticədə 

cəmiyyətin strukturunda da, hər bir şəxsin özünün strukturunda da dəyişikliklər baş 

verir. Bu, hər bir fərdin sosial fəallığı ilə şərtlənir. Həmin proses nəticəsində hər 

qrupun bütün normaları mənimsənilir,  hər qrupun unikallığı meydana gəlir, fərd 

davranış təcrübəsinə, əxlaqi sərvətlərə və sosial normalara  yiyələnir. Bütün bunlar 

istənilən cəmiyyətdə uğurlu formalaşmaq üçün lazımdır.  

 Şəxsiyyətin (bizim tədqiqatda ali məktəb tələbələrinin - T.Q.) sosiallaşma 

prosesi insanın bütün həyatı boyu davam edir. Nə qədər ki,  ətraf mühit daimi 

hərəkətdədir, insanda da dəyişikliklər baş verir. Həyat - daimi adaptasiya prosesidir, 

fasiləsiz dəyişikliklər və yeniləşmə tələb edir. İnsan sosial varlıqdır. Hər bir kəsin  

inteqrasiya prosesi xeyli mürəkkəbdir və uzunsürəndir. Sosial həyatın dəyərlərinin 

və normalarının, müəyyən rolların mənimsənilməsi tələbata çevrilir. 

 Müasir milli tərbiyəvi ideal ölkəmizin taleyini düşünən, onun təhlükəsizliyi, 

suverenliyi, azadlığı uğrunda hər zaman mübarizəyə hazır olan, Vətənimizin 

keşiyində və müdafiəsində duran yüksək mənəviyyatlı, yaradıcı, təşəbbüskar, 

səriştəli Azərbaycan vətəndaşıdır. 

        Tələbə şəxsiyyətinin mənəvi-ruhi inkişafının və tərbiyəsinin, onun mənəvi  

həyat tərzinin səmərəli təşkili aşağıda göstərilənlərə əsasən həyata keçir: 

       -müəllimin mənəvi idealı; 

       -sosial-pedaqoji tərəfdaşlıq; 

      -fərdi inkişaf; 

      -mənəvi-ruhi tərbiyə proqramının inteqrativliyi; 

     -tərbiyənin sosial tələblər baxımdan  aktuallığı və s. 

      Ali təhsil müəssisələri tələbələrin tərbiyəsi və milli-mənəvi inkişafının ictimai 

münasibətləri sahəsində  aşağıda göstərilən məsələləri təmin etməlidir: 

      -tələbələr ümumi milli-mənəvi dəyərləri qəbul etməklə özlərini Azərbaycan 

Respublikasının vətəndaşları kimi hiss edərək bundan qürur və iftixar hissləri 

keçirməlidirlər; 

     - xarici və daxili çətinliklərə qarşı durmağı bacarmalıdırlar;   

     -vətənpərvərlik hissləri və vətəndaşlıq həmrəyliyi nümayiş etdirməlidirlər; 

     -Azərbaycan Respublikasının çoxmillətli xalqının rifah halına qayğı ilə 

yanaşmalı, etniklərarası sülhün müdafiəsində dayanmalıdır; 

      -cəmiyyətin özəyi kimi ailənin dəyərlərinə hörmət etməlidir və s. 

      Tələbələrin sosiallaşmasında mənəvi-ruhi mədəniyyətin formalaşdırılması 

zamanı bəzi meyarlar əsas götürülməlidir. Həmin meyarlar aşağıdakılar ola bilər: 

        1. Aktual sosial-pedaqoji problemlərin həlli məqsədilə təhsil metodikalarının 

əhəmiyyətinin dərk olunması; 

        2. Mənəvi-ruhi mədəniyyətin əsaslarının öyrənilməsi formaları və vasitələrinə, 

eyni zamanda  mənəvi-ruhi ideal təhsil proqramlarının məzmunu və məqsədlərinə, 

metodikalarına uyğun olaraq, digər tərəfdən,  Azərbaycan Respublikasının təhsillə 

bağlı qanunvericiliyinə, “Təhsil haqqında” Azərbaycan Respublikasının Qanununa 

əsasən dəsti-xətt seçmək. 

        Ali təhsil müəssisələrində tələbələrin sosiallaşmasında mənəvi-ruhi 

mədəniyyətin formalaşdırılması üzrə aparılan məqsədyönlü, sistemli və fasiləsiz iş 

nəticəsində aşağıdakılara nail olunur: 

      -xeyir və şərlə bağlı cəmiyyətdə qəbul olunmuş  təsəvvürlər əsasında  davranış 

təcrübəsinin formalaşdırılması; 

       -insan azadlığına,  iradəsinə, milli adət-ənənələrə əsaslanan, vicdanın hökmü ilə 

səsləşən mənəviyyatın möhkəmləndirilməsi;  

      -mənəvi dəyərlərin, mili-mənəvi ənənələrin şəxsiyyət tərəfindən qəbul olunması; 

      -əxlaqın saflaşdırılmasına, mənəvi inkişafa, mənəvi özünütəkmilləşdirməyə, 

özünüqiymətləndirməyə, öz həyatının mənasını dərketməyə, fərdi məsuliyyətli 

davranışa hazır olma və  bunlara qabiliyyətin mövcudluğu; 

      -özünün ictimai mövqeyini ifadə etmək və sözünün, mövqeyinin müdafiəsində 

durmaq qabiliyyəti; tənqid və özünütənqidə qabillik; 

      -mənəvi və əşyavi-produktiv fəaliyyətdə yaradıcı imkanın həyata keçirilməsinə 

hazırlıq və buna qabillik; əxlaqi normalar əsasında sosial və peşə mobilliyi, yaxşı 

olmaq üçün fasiləsiz təhsil və universal-mənəvi yönəlmələr; 

      -mənəvi seçim əsasında müstəqil fəaliyyət və hərəkətlərə qabillik, bunlara görə 

məsuliyyətin dərk olunması; nəticəyə nail olmada məqsədyönlülük və təkidlilik;  

        -başqa insanların, o cümlədən tələbə yoldaşlarının yaxşı tərəflərinin, 

dəyərlərinin, insan həyatının qiymətinin  dərk olunması; həyat üçün, fiziki və mənəvi 

sağlamlıq üçün təhlükə yaradan hərəkət və təsirlərə dözülməzlik;  şəxsiyyətin ruhi 

təhlükəsizliyi; 

      -şəxsiyyətin mənəvi özünüdərki kimi vicdanın inkişaf etdirilməsi, şəxsi mənəvi  

öhdəliklərin formalaşdırılması qabiliyyəti; mənəvi özünənəzarətin həyata 

keçirilməsi; əxlaqi normaları yerinə yetirməyi öz-özündən tələb etmək, özünün və 

başqalarının  hərəkətlərini mənəvi baxımdan qiymətləndirmə; 

      -azadlıqsevərlik - şüurlu şəxsiyyət, peşə, vətəndaşlıq və digər özünütəsdiq və 

inkişaf  amili kimi. Ailə, cəmiyyət, Vətən, gələcək nəsillər qarşısında  əxlaqi 

məsuliyyət; 

             Şəxsiyyətin sosiallaşma prosesi öz inkişafında 3 başlıca məsələni nəzərdə 

tutur:    

 1. Tələbə sosial dəyərləri və normaları mənimsəyərək, cəmiyyətə 

uyğunlaşmağa, cəmiyyətdə yer tutmağa çalışır.  

        2. Şəxsiyyət sosiallaşaraq, özünüaktuallaşdıraraq və təsdiq edərək cəmiyyətin 

digər üzvlərinə müəyyən təsir göstərir. 

         3. hər bir şəxs müəyyən sosial qrupa inteqrasiya olur, burada o, ös imkan və 

qabiliyyətlərini nümayiş etdirir.  

            Şəxsiyyətin sosiallaşmasının mərhələləri: 

 1. Birinci sosiallaşma - şəxsiyyətin anadan olmasından onun təşəkkülünə 

qədər davam edir.  

          2. İkinci sosiallaşma - kamillik və sosiumda olma dövründə şəxsiyyətdə 

yenidən təşkilolunma baş verir. 

        Ali məktəblərin pedaqoji kollektivləri yuxarıda deyilən məsələləri öz 

fəaliyyətlərində nəzərə almalıdırlar. 

           I fəsildə nəzərdən keçirilən məsələlərlə bağlı aşağıdakı nəticəyə gəlmək olar:  

 Təhsil yalnız maksimum  həcmdə biliyə və sosial texnologiyalara 

istiqamətlənir, bu zaman insan milli-mənəvi sərvətlərə əsaslanır.  

 Təhsilin vacib həlqəsi olaraq, ali təhsilə əhəmiyyətli mexanizm kimi 

yanaşmaq, millətin və bütün insanlığın mədəni nailiyyətlərinin inkişafı, gənc nəslin 

yaşam tərzi amili kimi baxmaq məqsədəuyğundur, bu da Azərbaycan 

Respublikasının mənəvi yenidənqurulmasının başlıca məsələlərindən biri olub həm 

də dövlət siyasətinin strateji istiqamətidir. Bununla əlaqədar ali təhsilin sosial-

mədəni sistemin bir hissəsi  olduğunu başa düşmək vacibdir. Buradakı funksiyalar 

gələcək mütəxəssisin peşəkar fəaliyyətinin hazırlığı ilə kifayətlənmir, eyni zamanda 

gənc nəslin dünyagörüşünü, əxlaqi görüntüsünü, mənəvi dəyərlərini də 

formalaşdırır. 

 Peşəkar təhsil sistemində tərbiyənin təsir nəticəsi gələcək mütəxəssisdə milli 

və mənəvi mədəniyyətin formalaşdırılmasında özünü göstərir ki, bunun da tərkibinə 

daxildir: 

  - mürəkkəb tapşırıqların reallaşmasında optimal həll; bu isə əxlaqi seçimin 

vacibliyi ilə bağlıdır; 

 -əxlaqi dəyər yanaşmasının quruluşu, mənəvi normaları üzərində qərarlaşan 

peşəkar fəaliyyətin motivini şərtləndirən; 

 - dəyər yanaşmaları və normalarının formalaşdırılması, onların xaricdən gələn 

təhlükəli təsirlərdən qorunması; 

 -peşəkar və sosial-psixoloji şərtlər sistemində optimal fəaliyyət; 

 -şəxsiyyətin humanist ideyalara  yönəlməsi; 

 -fasiləsiz və peşəkar özünütəkmilləşdirməyə cəhd; 

 -şəsxiyyətin başqa insanlara və onların fəaliyyətinə səmərəli təsir göstərmək 

imkanı və bacarığı; 

 -öz əməllərinə  və digər nəsillərin taleyinə olan məsuliyyətin dərk edilməsi. 

 Tələbələrin mürəkkəb milli-mənəvi kateqoriyaların mənimsənilməsində 

səmərəyə nail olmaq üçün ali məktəblərin pedaqoji kollektivləri elə bir innovativ  

metodlarından faydalanmalıdır ki, tələbələr öyrənməyə, təhlillər aparmağa və milli-

mənəvi anlayışları interpretasiya etməyə maraqlı olsunlar, milli adət və 

ənənələrimizi, əxlaqi sərvətlərimizi  düzgün və aydın başa düşsünlər. Nəticədə ali 

təhsil sistemi tələbələrin sosiallaşmasında bünövrə olur, onların peşəkar maraqlarını 

təyin etməkdən başqa, sosial və şəxsi inkişaf prosesində ruhi-mənəvi yaşama və 

mənəvi dəyərlərin formalaşması və inkişafı həyata keçir. 

II FƏSİL. MİLLİ-MƏNƏVİ MƏDƏNİYYƏTİN 

FORMALAŞDIRILMASI ÜZRƏ İŞİN PRAKTİK MƏSƏLƏLƏRİ 

  

2.1. Milli-mənəvi mədəniyyətin formalaşdırılması üzrə aparılan işlər 

tələbələrin sosiallaşmasının başlıca şərti kimi 

                    

         Azərbaycan cəmiyyətində, istər ailədə, istər təhsil müəssisələrində, ictimai 

yerlərdə, əmək kollektivlərində insanlarda, o cümlədən tələbə-gənclərdə milli və 

mənəvi mədəniyyətin formalaşdırılması həmişə öncül məsələlərdən biri olmuşdur 

və hazırda da son dərəcə aktual vəzifələrdən biri olaraq gündəmdədir. 

Mütəfəkkirlərimiz, klassik və müasir yazıçılarımız, pedaqoq və psixoloqlarımız, 

filosoflarımız, dövlət başçılarımız haqqında danışılan məsələyə həmişə diqqət 

yetirmiş, vacibliyini dönə-dönə qeyd etmişlər. 

Milli-mənəvi dəyərlərimiz tələbələrdə milli-mənəvi mədəniyyətin  

formalaşdırılması baxımından qiymətli xəzinədir. Azərbaycan xalqı maddi və 

mənəvi xəzinəmizi illər və əsrlərlə qoruyub  saxlamışdır.  Ali təhsil müəssisələrinin 

pedaqoji kollektivləri, professor-müəllim heyəti bu xəzinədən bəhrələnməlidirlər.  

Ümummilli lider H. Əliyevin müdrik sözlərini və məsləhətini yadımıza salaq: 

“Təhsil mərkəzlərində gənclərimizi xalqımızın mənəvi dəyərləri üzrə 

tərbiyələndirmək,  gümrah və pak insanlar tərbiyə etmək mövzusu mühüm yer 

tutmalıdır”. 

       Ulu öndərin irsində azərbaycançılıq ideyası özünəməxsus rola malikdir. H. 

Əliyev  ölkəmizdə  yaşayan xalqların vahid bir ailədə yaşadıqlarını deyir və əlavə 

edirdi ki,  Azərbaycan bu ölkədə yaşayan xalqların hamısı üçün Vətəndir.  

   Ümummilli lider milli-mənəvi dəyərlərimizin qorunub saxlanması  və daim 

yaşadılması ilə əlaqədar 2001-ci il avqust ayının 13-də “Milli-mənəvi dəyərlərin 

pozulması millətimizə qarşı ciddi xəyanətdir”  bəyanatını imzalamışdır. 

             Azərbaycan Respublikasının Prezidenti cənab  İ. Əliyev öz məruzə və 

çıxışlarında Azərbaycan xalqının hər zaman milli-mənəvi dəyərlərinə sadiq 

olduğunu dönə-dönə demişdir.   

13 fevral 2014-cü ildə cənab İlham Əliyev Milli Konservatoriyanın yeni 

inzibati və tədris kompleksinin açılışında iştirak edərək dedi: “Buna görə də gənc 

nəslin milli ruhda, vətənpərvər, Vətənə sadiq böyüməsini təmin etməliyik, Vətən 

üçün çalış. Bunun üçün güclü bir vətənpərvərlik hissi və milli ruh tələb olunur. Milli 

ənənələr, musiqi, ədəbiyyat və ana dili milli ruhun əsasını təşkil edir. Buna görə bu 

istiqamət bütövlükdə ölkəmizin gələcək inkişafı üçün çox vacibdir” [16]. 

AR-nın I vitse-prezidenti, H. Əliyev Fondunun prezidenti M. Əliyeva da 

uşaqlarda, yeniyetmələrdə və gənclərdə milli və mənəvi mədəniyyətin 

formalaşmasına diqqət yetirir. Mehriban Əliyevaya görə: “Şəfqət, insanpərvərlik və 

qayğı kimi hisslər hər cəmiyyət üçün əsas olmalıdır. Həm dövlət qurumlarının, həm 

də vətəndaş cəmiyyətinin həyatını və fəaliyyətini bu prinsiplər əsasında qurduğu bir 

cəmiyyətdə bu cəmiyyət inkişaf etmiş və uğurlu bir cəmiyyətdir. Xeyriyyəçilik 

yalnız ehtiyacı olanlara kömək etməkdən daha çox şeydir. Bəzən mərhəmət çətin və 

məsuliyyətli bir qərar tələb edir” [61]. 

Milli-mənəvi mədəniyyətin formalaşdırılması üzrə aparılan işlər tələbələrin 

sosiallaşmasının başlıca şərti kimi nəzərdən keçirilə bilər. Tələbələrin sosiallaşması 

yeni pedaqoji təfəkkür şəraitində mühüm məsələlərdən biri kimi diqqət mərkəzinə 

gəlir.  

Politoloq G. Abdullayevanın qənaətincə, sosiallaşma prosesi insanın 

cəmiyyətə adaptasiyası deməkdir. Yəni, o, artıq cəmiyyətin fəal bir üzvünə çevrilir. 

Başqa sözlə,  sosiallaşma insanın fəal vətəndaş, bir şəxsiyyət kimi formalaşma 

prosesidir... Təbii və zehni komponentlərlə yanaşı, xarakterin tənzimlənməsinə 

sosial təsir amili də vardır. Sosial amil, fəaliyyət göstərən bir sakini meydana 

gətirən ictimai və siyasi hərəkətləri nəzərdə tutur. Məsələn, iqlim, cəmiyyət, zehni 

hazırlıq və ictimailəşmə tələbi faktorları sosiallaşmada əhəmiyyətli bir rol oynayır 

[5, s. 9]. 



 

75 

 

Kanada Nikah və Ailə İnstitutunun araşdırmalar və məlumat üzrə meneceri  

Andrea Mrojekin qənaətləri də çox maraqlıdır. Bir sıra maraqlı və başqalarından 

fərqli mühakimələrlə rastlaşırıq. Onun fikirlərindən faydalanaq: “Erkən sosiallaşma 

uşaqların tərbiyəsində daim ən böyük şər hesab olunub…uşaqlar özləri olmağa 

macal tapmamış həddən artıq erkən vaxtda bir yerə salındıqda, bu onların fərdiliyini 

itiləmir, əksinə sındırır” [146]. 

Məqalədə diqqətəlayiq nümunə gətirilir. Fikir verək: “Mən əmin olmaq 

istəyirəm ki, oğlum ətrafdakılarla ünsiyyət qurmağı öyrənir – bir valideyn deyir. 

Digəri əlavə edir: Qızım utancaqdır. İstəyirəm ki, o digər uşaqlarla birlikdə olsun, 

bu ona öz qınından çıxmağa kömək edəcək. Üçüncü valideyn isə həyəcanla bildirir 

ki, uşağı bağçadakı bütün dostlarını sevir: “O həsrətlə gözləyir ki, bağçaya gedib 

onlarla vaxt keçirsin! Valideynlər öz uşaqlarının digərləri ilə ünsiyyət qurmaq 

bacarıqlarından narahat olmaqda haqlıdırlar. Lakin həmyaşıdlarla erkən qarşılıqlı 

əlaqənin balaca uşaqların sosiallaşmasına müsbət təsir göstərdiyi fikri 

doğrudurmu? 

 Kanadalı psixoloq, doktor Qordon Nyufeld bildirir ki, bu heç də belə deyil. 

Məsələ burasındadır ki, onlar balaca uşaqları buna hazır olmazdan əvvəl 

sosiallaşdırıcı mühitə salırlar [146]. 

Uri Bronfenbrennerin mülahizələri də maraqlıdır. Psixoloq nəyin sosiallaşma 

olmadığını aşağıdakı şəkildə təqdim  edir: Məlumdur ki, sosiallaşma sivilizasiya 

deyil. Unutmamalıyıq ki, nasist gənclər həm də sosiallaşma prosesinin məhsulu idi. 

Sosiallaşma uşaqların sosial baxımdan məqbul bir şəkildə böyüdülməsi deməkdir ki, 

faydalı böyüyə bilsinlər və işdə və evdə bir-birləri ilə həmkarları, ailəsi və dostları 

ilə qarşılıqlı hörmət içində ünsiyyət qura bilsinlər [146]. 

Məqalədə diqqəti cəlb edən başqa məqam da vardır. Diqqət yetirək: “Doktor 

Nyufeld və onun Nyufeld İnstitutunda çalışan həmkarları üçün sosiallaşma  təkcə 

həmyaşıdları ilə yaxşı yola getmək bacarığı deyil. Sosiallaşma – özün olmağa davam 

edərək ətrafdakılarla münasibət qurmaq bacarığını özündə əks etdirir. 

Nümunə olaraq, Doktor Nyufeld münaqişəyə səbəb olmamaq qorxusu ilə öz 

fikrini bildirməyə qadir olmayan qadın müəllimi misal gətirir. Müəllimlər iclasında 

bu müəllim kiməsə öz etirazını bildirməkdənsə, susub oturmağa üstünlük verir. Elə 

təəssürat yaranır ki, bu müəllim çox gözəl insandır və digərləri ilə  yaxşı yola gedir. 

Bəlkə də o öz şagirdlərinə də bunu məsləhət görür. Əslində isə, o münaqişə qorxusu 

ilə öz şəxsi mənliyini qoruyub-saxlaya bilmir. 

Daim hər kəslə razı olmaq və yaxşı insan olmaq cəhdləri əslində inkişaf 

etməmiş, yetişməmiş bir şəxsiyyətin gizli əlamətləri ola bilər”  [146].  

Tələbələr ali təhsil müəssisələrində müəyyən peşələrə (məsələn, müəllim), 

konkret ixtisaslara (məsələn, tarix müəllimi) yiyələnirlər. Gələcək mütəxəssis üçüm 

mədəniyyət heç də bir dəstə dəyər deyil, əslində yaradıcı fəaliyyət imkanları,  

mənəviyyat, ruhi aləmdir, əxlaqi təmizlik, saflıqdır. Tələbələrdə milli və mənəvi 

mədəniyyətin təşəkkülü  istiqamətində aşağıdakı vəzifələr həyata keçirilməlidir: 

-tələbələrdə mənəvi-ruhi inkişafa, mənəvi təkmilləşməyə, 

özünüqiymətləndirməyə, öz həyatının mənasını bilməyə, nümunəvi davranışa 

tələbat yaradılmalıdır; 

-əxlaqi normalar əsasında  mənəvi fəaliyyətdə, sosial və peşə mobilliyində 

fəallıq olmalıdır; 

-azadlığa, iradəyə və mənəvi-ruhi milli ənənələrə əsaslanmaqla mənəviyyatı 

inkişaf etdirmək lazımdır, əxlaqın saflaşdırılması təmin olunmalıdır; 

-tələbələrdə vicdanlılıq, xeyirxahlıq, ədalətlilik, humanizm, obyektivlik, 

insansevərlik, vətənpərvərlik və s. bu kimi müsbət keyfiyyətlərin formalaşdırılması 

qayğısına qalmaq lazımdır; 

-milli dəyərlərə,  milli və mənəvi adət və ənənələrə hörmət hissləri inkişaf 

etdirilməlidir;  

-milli şərəf və milli ləyaqət, ailə şərəfi və ləyaqəti, milli mənlik şüuru  

formalaşdırılmalıdır; 

-tələbələrdə tənqidi təfəkkürün inkişaf etdirilməsi nəzərdə tutulmalı, 

özünütənqid bacarığı yaradılmalıdır; 

-tolerantlığın tərbiyə olunmasına nail olunmalı, intolerantlığın yalnız 

düşmənə münasibətdə lazım gəldiyi tələbələrə başa salınmalıdır; 

-başqalarının mənafeyinin tapdalanmaması, eyni zamanda insan həyatının 

dəyərinin başa düşülməsi təmin edilməlidir; 

-insanların həyatına, bəşəriyyətin mövcudluğuna təhlükə törədə biləcək 

hallara qarşı barışmazlıq tərbiyə olunmalı, ətraf mühitin, ekologiyanın qorunmasına 

tələbat yaradılmalıdır; 

-öz ailəsi, Vətənimiz üçün borc, məsuliyyət hissi, cavabdehlik 

formalaşdırılmalıdır və s. 

Milli və mənəvi mədəniyyətin formalaşdırılması  məqsədilə aparılan işlərin 

tələbələrin sosiallaşmasına təsirini artırmaq üçün müəyyən meyarlar əsas 

götürülməlidir. Aşağıda qeyd edəcəyimiz meyarları məqsədəuyğun hesab edirik: 

definisial meyar (ruhi-mənəvi kateqoriyaları və onların tətbiqini bilmək); davranış-

iradıyönlü meyar (fəaliyyətin hər hansı bir növündə şəxsiyyətin ruhi-mənəvi  

mədəniyyətə yiyələnməyə hazır olması,  özünütəkmilləşməyə cəhdi,  əxlaq 

normalardan kənaraçıxmalara qarşı barışmazlıq);  imperativ meyar (məntiqi 

təfəkkürün formalaşdırılması,  mənəvi-ruhi sahə çərçivəsində fəaliyyətin 

məqsədəyönəlmişliyi) və s. 

Tədqiqat göstərdi ki, milli və mənəvi mədəniyyətin formalaşdırılması üzrə 

aparılan işlər həqiqətən tələbələrin sosiallaşmasının başlıca şərti kimi çıxış edir. 

                                   

2.2. Təlim prosesində tələbələrdə milli-mənəvi mədəniyyətin 

formalaşdırılması üzrə işin imkanları və yolları 

 

         Tələbələrdə milli və mənəvi mədəniyyətin formalaşdırılmasında təlim 

prosesinin özünəməxsus rolu vardır. Ali təhsil müəssisələrində bu iş mühazirə və 

seminar  məşğələlərinin köməyi ilə həyata keçirilir. Mühazirəçi professor, dosent, 

baş müəllim ayrı-ayrı mövzuların tərbiyələndirici imkanlarından faydalanaraq 

tələbələri milli və mənəvi mədəniyyəti yiyələndirməklə onların sosiallaşması 

qayğısına qalır.  

 Tədqiqatın gedişində biz ali təhsil müəssisələrinin Azərbaycan tarixi, 

ədəbiyyat, uşaq ədəbiyyatı, pedaqogika, psixologiya, milli əxlaq və ailə etikası  və 

ailə pedaqogikası fənlərinin dissertasiyada nəzərən keçirdiyimiz problem 

baxımından imkanlarını araşdırdıq, mühazirə və seminar məşğələləri müşahidə 

olundu. 

 İlk növbədə Azərbaycan tarixi fənninin imkanları nəzərdən keçirildi. Diqqət 

milli və mənəvi mədəniyyətin formalaşdırılması əsasında tələbələrə sosiallaşmanın 

aşılanması məsələlərinə yönəldi. İbtidai təhsil fakültəsinin və filologiya 

(Azərbaycan dili və ədəbiyyat) fakültəsinin tələbələri tədqiqata cəlb edildilər.   

 Aşağıdakı  istiqamətlərə fikir verildi:   

 1. XX-XXI əsrlərin tarixi faktlarından faydalanmaq.  

          (1990-1920-ci illər): 

 2. İyirminci yüzilliyin əvvəllərində ictimai-siyasi vəziyyətin kəskinləşməsi və 

sosial və milli əsarətə qarşı mübarizə fonunda məsələləri tələbələrlə nəzərdən 

keçirmək, onların mənəvi mədəniyyətinin səviyyəsini yüksəltmək, sosiallaşmasına 

nail olmaq.  

 3. Azərbaycan cəmiyyətində siyasi fəallığın artması  fonunda tələbələrin bu 

problemə münasibətini bildirmələri. 

 4. Rusiyanın dövlət dumalarında təmsil olunan Azərbaycan nümayəndələrinin 

fəaliyyəti ilə tələbələrin tanış edilməsi. Rəy mübadiləsi. 

 5. Ötən əsrin əvvəllərində müstəqillik ərəfəsində və Rusiyada oktyabr çevrilişi  

zamanı Azərbaycandakı siyasi vəziyyətə bir baxış. Müzakirə-dərs. 

 6. Azərbaycan Xalq Cümhuriyyəti hakimiyyəti dövrünə ekskurs. Seminar-

dərs. 

 7. Azərbaycanda milli dövlətçiliyin bərqərar olması və Azərbaycan 

cəmiyyətində demokratik dəyişikliklərlə tələbələrin  tanışlığı.    

                                         (aprel 1920-iyun 1941-ci illər) 

           8. Azərbaycan ərazisində beynəlxalq və daxili vəziyyət (1920-1922-ci illər) 

                                           (1941-2002-ci illər): 

 9. II Dünya  müharibəsinin başlanması. Respublikamızda hərbi, iqtisadi və 

mənəvi səfərbərlik məsələlərinə bələdçilik əsasında tələbələrdə milli və mənəvi 

mədəniyyətin formalaşdırılması, sosiallaşmanın təşkili. 

 10. Xalq təsərrüfatının II dünya müharibəsinin tələblərinə uyğun yenidən 

qurulması, cəbhəyə xidmət məsələləri. Bakının sovet ordusunun çox mühüm 

arsenallarından biri kimi nəzərdən keçirilməsi. Rəy mübadiləsi. 

 11. II Dünya müharibəsi illərində cəbhəyə xidmət məqsədilə elm, maarif, 

ədəbiyyat və incəsənətin imkanlarından istifadə.    

 12.   Azərbaycan döyüşçüləri II Dünya müharibəsi cəbhələrində.   

 13.  Azərbaycan döyüşçülərinin partizan döyüşlərində və antifaşist 

müqavimət hərəkatında iştirakı ilə bağlı tələbələrin təqdimatı. 

 14. Respublikanın ictimai-siyasi həyatı (80-ci illərin il yarısı). Yenidənqurma 

və Azərbaycan. Dağlıq Qarabağ konflikti, Ermənistan-Azərbaycan münasibətlərinin 

kəskinləşməsi. Mühazirə-müzakirə. 

        17.  XX əsrin 80-ci illərində milli hərəkat. Azərbaycanda siyasi vəziyyət.  

         18.  SSRİ rəhbərliyi tərəfindən Azərbaycanda xalq hərəkatını boğmaq cəhdləri. 

Qanlı yanvar  soyqırımı. 

        19. 1991-ci il - Azərbaycan Respublikasının yenidən müstəqilliyə qovuşması. 

Müstəqil Azərbaycan Respublikası (1991-2020-ci illər).   Sovet üsul-idarəsinin 

süqutu.  

          20. Azərbaycan Respublikasının müstəqilliyinə yönəlmiş  xarici və daxili 

qüvvələr.     

         21. Müstəqil Azərbaycan dövlətçiliyinin qurulması və möhkəmləndirilməsi ilə 

bağlı tələbələrin fikirləri. Qurtuluş hərəkatına və vətəndaş qarşıdurmasına dair zəruri 

məlumat. Azərbaycanın  parçalanmasının və dövlət çevrilişi cəhdlərinın qarşısının 

alınması. Qayıdış. 

  Azərbaycan tarixi fənni üzrə  iyirminci yüzilliyin əvvəllərində ictimai-siyasi 

vəziyyətin kəskinləşməsi və sosial və milli əsarətə qarşı mübarizə məsələləri 

nəzərdən keçirilərkən tələbələrə məlum olmuşdur ki, I Dünya müharibəsində hərbi 

əməliyyatlar Rusiyanın xeyrinə deyildi. Rusiyada güclənən iqtisadi və siyasi böhran 

AR-dakı siyasi vəziyyətə də təsir edirdi.  

         Rusiya müharibəni uduzurdu. Port-Arturun artıq  bir neçə ay idi ki,   

mühasirəyə alınmışdı. Amansız dəniz döyüşləri nəticəsində Port-Artur ağ bayraq 

qaldırdı. Rusiya məğlub oldu.  

 Mühazirədə Port-Artur müdafiəsinin diqqət mərkəzinə gətirilməsi səbəbsiz 

deyildi. Müəllim Port-Arturun müdafiəçiləri  arasında çoxsaylı azərbaycanlı əsgər 

və zabitlərin olduğunu tələbələrə çatdırmaq, onları həmin şəxslərin igidlik, mərdlik, 

cəsurluq   nümunələri əsasında tərbiyə etmək istəyirdi. Həmin zabitlərdən bir çoxu 

Azərbaycan Demokratik Cümhuriyyətinin mövcudluğu illərində milli orduda 

xidmət etmişdilər.  

         Tələbələr  Səməd ağa Mehmandarovun adını çəkirlər. 

 Tələbə Təhminə: Səməd ağa Mehmandarov Port-Arturun müdafiəsində 7-ci 

Şərqi Sibir artilleriya divizionunun komandiri idi. Sücaətinə, hərbi strategiya və 

taktika baxımından kamilliyinə görə seçilirdi. 

 Tələbə Simuzər:  Səməd ağa Mehmandarov o zamanlar cəbhənin müdafiə 

rəisi general-mayor Kondratenkonun ən inamlı və cəsur köməkçilərindən biri 

sayılırdı. Az keçmiş o,   Port-Arturun Şərq cəbhəsinin artilleriya rəisi vəzifəsinə 

gətirildi.   

 Tələbə Aygün: Səmədağa Mehmandarov Port-Arturun müdafiəsində 

göstərdiyi  igidlik və qəhrəmanlığa, hərbi xidmətlərinə görə döyüş ordenləri və qızıl 

silahla mükafatlandırılmış,  general-mayor rütbəsinə layiq görülmüşdü.  

 Tələbə Nərgiz: Port-Arturun müdafiəsində  Səmədağa Mehmandarovdan heç 

də geridə qalmayan bir komandir də şöhrət tapmış, Artilleriyanın Allahı adını 

almışdı. Həmin hərbi sərkərdə Əlağa Şıxlinski idi. O, qala qarnizonu batareyasının 

komandiri idi. Tez bir zamanda topçu zabit, kapitan rütbəsindən general rütbəsinə 

yüksəlmişdi.  

 Tələbə Ofelya: 20-ci əsrin başlanğıcında baş vermiş  Rusiya-Yaponiya 

qarşıdurmasında azərbaycanlılar da iştirak edirdilər.  Onlardan 2-ci Dağıstan süvari 

alayının komandiri polkovnik Hüseyn xan Naxçıvanski və  polkovnik İlyas bəy 

Ağalarovun adlarını çəkə bilərik.    

 İctimai-siyasi vəziyyətin kəskinləşməsi və sosial və milli əsarətə qarşı 

mübarizə məsələləri öyrənilərkən 1906-cı il kəndli hərəkatına da münasibət 

bildirildi.  Qeyd edildi ki, kəndli hərəkatı Azərbaycan qəzalarını başına götürmüşdü.  

Qaçaqlar xüsusilə Göyçay, Qazax, Cavanşir, Yelizavetpol, Nuxa, Quba və s. 

qəzalarda və Zaqatala dairəsində geniş yayılmışdı. Zaqatala dairəsində Qaçaq Yusif 

daha fəal idi.  10 qaçaq dəstəsi Nuxa qəzasında mülkədarlara, yerli hakimiyyətə 

meydan oxuyurdu.  

 Fəhlələr də mübarizəyə qalxmışdılar. Fabriklərdə, zavodlarda, neft 

mədənlərində işlər dayandırılmışdı. 1907-ci Bakı fəhlələrinin tətil mübarizəsi geniş 

vüsət almışdı. Mövcud ədəbiyyatda deyilir: 1907-ci ilin birinci yarısında işçilər 

Azərbaycanda baş verən qəzalarla bağlı bir sıra sərt çıxışlar etdilər. Mayın 

əvvəlində 6 fevralda Kedabek mis fabrikində, Nuxadakı 14 ipək və ipək fabrikində, 

habelə Şuşadakı bir neçə sənətkarlıq emalatxanasında bir sıra işçilər 1150 işçi tətil 

etdi. 1907-ci ilin birinci yarısında Azərbaycanda tətil mübarizəsinin zirvəsi Xəzər 

ticarət donanmasının dənizçilərinin 9 Mart - 25 Aprel arasında davam edən tətili 

idi. Təkcə yanvar ayında Bakıda 32-dən çox tətil baş verdi. 7000 sənaye işçisi və 

tələblərinə həmkarlar ittifaqları və mədən komissiyalarının hüquqlarının tanınması 

da daxil idi.  [17, s. 65]. 

 Gəncə Dövlət Universitetində seminar məşğələsi zamanı  belə fikir 

səslənmişdir ki, çar mütləqiyyəti və onun əyalətlərdəki nümayəndələri  fəhlə və 

kəndlilərin kütləvi çıxışlarını, üsyanlarını yatırtmaq üçün  müxtəlif tədbirlərdən, ən 

qatı qabaqlayıcı vasitələrdən istifadə edirdilər. Mütləqiyyətin müstəmləkəçilik 

siyasəti  xalq kütlələrini əzir, məhrumiyyətlərə düçar edirdi. Tələbələr həmin 

məsələlərə aydınlıq gətirərkən göstərmişlər ki,  Azərbaycanda xalq hərəkatının 

qarşısını almaqdan ötrü  milli qırğın törətməyə üstünlük verirdilər. 

 Tələbə Büllurə:  Milli qırğını törətməklə millətlər bir-birini qarşı qoyulur, 

onları xalq hərəkatından yayındırırdılar. 1905-ci il fevralın 6-9-da Bakıda yaradılan 

milli qırğını nümunə göstərmək mümkündür. Milli ehtirasları alovlandırmaq 

məqsədilə Azərbaycan və erməni burjuaziyası arasındakı  ziddiyyətlərdən 

faydalandılar. Yüzlərlə insan qətlə yetirildi. Cəfər Cabbarlı həmin hadisələri özünün 

“1905-ci ildə” əsərində bariz şəkildə təsvir etmişdir. 

 Tələbə Oqtay: Bu əsər dramaturq tərəfindən 1931-ci ildə yazılmışdır. Tanış 

olduğum bir mənbədə bu əsərlə bağlı deyilir: “Müəllifin əvvəlki əsərlərində 

rastlaşmadığımız təbiəti sadə İmamverdi və Allahverdi - vicdansız və simasız, 

mənəvi cəhətdən çirkin Ağamyan, təxribatçı siyasətçi, general-qubernator,   arvadı 

Maria Timofeevna, acgöz, yaltaqlıq və bir qədər hiyləgər obrazlar, Əmiraslan bəy 

Salamov rəngarəng və həqiqi, duzlu və yumoristik, dramatik şəkildə təbii və yorucu 

səhnələrdir” [147]. Beləliklə, Cəfər Cabbarlının 1905-ci ildə dramına müraciət 

edilməklə seminar məşğələsində fənlərarası əlaqə - Azərbaycan tarixi ilə ədəbiyyat 

fənlərinin materialları, mövzuları arasında əlaqə yaradılır.  

 Tələbə Aynur (pyesi yada salır):  

 E y v a z. Əgər mən naçalnik olsaydım, əvvəlcə sizin hər birinizi divara 

söykəyib, güllələrdim. 

 İ m a m v e r d i. Bizim günahımız nədir? 

 E y v a z. Sizin günahınız? Siz haqqınızı fikirləşmirsiniz. 100 min kəndli var,  

hər kəs yığılıb əlinə 1 balta alsa, kəndxuda nədir ki, lap Nikolayın özünü də çıxarıb 

atarlar. 

 İ m a m v e r d i. Gözlə ha qova bildin. Nikolaya İran kimi bir padşah qarşı 

gələ bilmədi. Yapon qarşı gələ bilmədi. O bütün ölkələrdən bac-xərac alır. Məgər 

dəyənək davasıdır, götürün dəyənəyi, 20 soldatı xurd-xəşil eləyim. Hələ tüfəng 

davası olsun.   Kişinin top-topxanası var [25, s. 148] .   

             Bakıda general qubernatorun kabineti. 

 Q u b e r n a t o r. 6 mədən birdən zabastovkaya başlayır?   

 Q r a d o n a ç a l n i k. Onların istəkləri iqtisadidir, general həzrətləri! 

 Q u b e r n a t o r. Siyasət də qarın davasıdır. Rusiya taxtına qarşı üsyan etmək 

istəyirlər. Bu saat bütün polislər səfərbər olmalı, mitinqlər dağıdılmalı və tətil 

edənlərdən biri qalan minalara toxunmamalıdır. ... Pulemyotlarınızı düzəldin, Nobeli 

güclü tutun. ... Buradakı qorxu iki cəbhədən qaynaqlanır: biri fəhlə inqilabçı 

təşkilatları, digəri isə yerli burjuaziya və millətçi ziyalıların muxtariyyəti uğrunda 

hərəkatdır. Bu hərəkətlərin hər ikisi Əlahəzrət İmperatorun səlahiyyətinə ziddir. Bu 

məqam müvəqqəti olsa da, hər iki qüvvəni birləşdirir. Vəziyyətdən yeganə çıxış yolu 

yerli tatarları və erməniləri milli müharibəyə soxmaq və bununla da inqilabi hərəkatı 

arxa plana keçirməkdir. Polkovnik, patronunuzu əsirgəməyin. ... Bu, bir qiyam deyil, 

bir inqilabdır [25, s. 152-153].  

 Tələbə Gülsüm: Xalqımızın ziyalıları,  Həsən bəy Zərdabi, Nəcəf bəy 

Vəzirov,  Əhməd Ağayev, Firidun bəy Köçərli, Üzeyir Hacıbəyli,   Əlimərdan bəy 

Topçubaşov və başqaları 1905-ci il qırğınını misli görünməmiş faciə  adlandırır, 

müxtəlif qəzet və jurnallara yazdıqları məqalələrdə   çarizmin milli qırğın siyasətinin 

iç üzünü açır,  törədilmiş  amansız ədavəti dayandırmağı tələb edirdilər.   

 Tələbələrdən Elmira Üzeyir Hacıbəylinin fikirlərini nümunə gətirmişdir:   

“Bizim qurtuluşumuz birlikdədir. Milli və dini fərqlər bizim birliyimizə əngəl 

olmamalıdır”. 

 Azərbaycan tarixi üzrə mühazirə və seminar məşğələlərində nəzərdən 

keçirilən məsələlərdən biri də 1918-ci ildə Azərbaycan cəmiyyətində demokratik 

dəyişikliklərin başlanması idi. Məlum olduğu kimi, həmin il Azərbaycan öz 

müstəqilliyinə qovuşmuş, Şərq aləmində ilk dəfə  demokratik  respublika - 

Azərbaycan Xalq Cümhuriyyəti yaradılmışdı.  

        Tələbələr cümhuriyyətlə bağlı materiallarla tanış olmuş, tədqiqatçılıq fəaliyyəti 

göstərmiş, yeni məlumatlar toplamışlar. İstər seminar məşğələlərində, istərsə də 

mühazirələrdə fəal olmuş, müstəqillik, idrak fəallığı nümayiş etdirmişlər. Bütün 

bunlar milli və mənəvi mədəniyyətin formalaşması əsasında tələbə gənclərin 

sosiallaşması üçün zəngin imkanlar açır. 

 Tələbə Pərvanə Azərbaycan Xalq Cümhuriyyətinin yaranma tarixinə aydınlıq 

gətirir: Cümhuriyyət  xalqımızın Çar Rusiyasına qarşı milli azadlıq mübarizəsi 

sayəsində  Şimali Azərbaycanda meydana gəlmişdi.  Müstəqil dövlət idi. Müsəlman 

Şərqində ilk parlament respublikası hesab olunur. Paytaxtı ilk əvvəllər Gəncə şəhəri, 

daha sonra Bakı idi.  

            Həmin vaxtlar Cənubi Qafqazda azərbaycanlıların elliklə yaşadıqları ərazilər 

150 min kv. km idi. 1918-ci ildə Cənubi Qafqazda müstəqil dövlətlər yarananda 

torpaqlarımızın bir hissəsində Ermənistan Xalq Cümhuriyyəti təşkil olundu. 

Azərbaycan Xalq Cümhuriyyəti hökuməti qədim mədəniyyət mərkəzlərimizdən biri 

olan və keçmiş İrəvan xanlığının paytaxtı  İrəvanı  ermənilərə güzəştə getmək 

məcburiyyətində qaldı. 

        Tələbə Rəvanə: Bakıda ADR-nin Parlamentinin formalaşdırılması gündəmdə 

idi. Müxtəlif fikirlər vardı. Eser partiyasının Bakı Komitəsi belə sərsəm və təslimçi 

qənaətdə idi ki,  Azərbaycanın  müqəddəratını yalnız Federativ Rusiya təyin edə 

bilər. Bu, qəbuledilməz bir təklif idi. Azərbaycan Xalq Cümhuriyyətinin parlamenti 

1918-ci il dekabrın 7-də öz fəaliyyətinə başladı. Dünya dövlətləri tərəfindən hələ 

tanınmamasına baxmayaraq cümhuriyyət  mövcudluğunu və demokratiya 

prinsiplərinə sadiqliyini   dünyaya bəyan etdi.  

          Tələbə Gülər: Parlamentin I iclasını Milli Şuranın və Müsavat fraksiyasının 

sədri Məhəmməd Əmin Rəsulzadə açdı. O, Milli Şuranın və həm də "Müsavat" 

fraksiyasının sədri idi.  M.Ə. Rəsulzadə öz çıxışında dövlətin qarşısında dayanan 

son dərəcə zəruri məsələlərlə bağlı qənaətlərini dedi. Əlavə etdi ki, dövlətin əsas 

məqsədi azadlıq və müstəqillik ideyalarını gerçəkləşdirməkdir.   

    M.Ə. Rəsulzadə xalqımızın hər bir millətə, həmçinin Rusiya xalqlarına da 

azadlıq və demokratiya arzuladığını bildirdi. O, çıxışının sonunda dedi:   Azərbaycan 

bir atəş mənbəyidir... Bu atəşin sönməməsi üçün birlik olub müttəhidən çalışalım, 

əfəndilər! Sizləri bu cür bir ittihada dəvət edirəm. 

https://az.wikipedia.org/wiki/%C3%87ar_Rusiyas%C4%B1
https://az.wikipedia.org/wiki/G%C9%99nc%C9%99
https://az.wikipedia.org/wiki/Bak%C4%B1
https://az.wikipedia.org/wiki/C%C9%99nubi_Qafqaz
https://az.wikipedia.org/wiki/Az%C9%99rbaycanl%C4%B1lar
https://az.wikipedia.org/wiki/C%C9%99nubi_Qafqaz
https://az.wikipedia.org/wiki/%C4%B0lk_Erm%C9%99nistan_Respublikas%C4%B1_(1918-1920)
https://az.wikipedia.org/wiki/%C4%B0r%C9%99van_xanl%C4%B1%C4%9F%C4%B1
https://az.wikipedia.org/wiki/%C4%B0r%C9%99van
https://az.wikipedia.org/wiki/Erm%C9%99nil%C9%99r

 Milli və mənəvi mədəniyyətinin formalaşmasında  əsasında tələbələrdə 

sosiallaşmanın təşəkkül tapmasında II Dünya müharibəsinin azərbaycanlı 

döyüşçüləri və zabitlərinin nümunəsi də əvəzsiz rol oynayır. Odur ki, ali təhsil 

müəssisələrində istər təlim prosesində, istərsə də auditoriyadankənar tədbirlərin 

gedişində   həmin məsələlərə - II Dünya müharibəsinin Azərbaycandan olan 

iştirakçılarının həyat və fəaliyyəti, igidlikləri ilə tanışlığa fikir verilirdi.  Tələbələr 

tədqiqatçılıq fəaliyyətinə qoşulur, topladıqları məlumatları seminar məşğələlərində 

qrup və potok yoldaşlarına çatdırırdılar. Diqqət yetirək: 

 Tələbə Sevinc: İkinci Dünya müharibəsi zamanı Kamal Qasımov Prut çayı 

yaxınlığında faşistlərin ara verməyən atəşlərinə baxmayaraq, altı nəfər döyüşçü 

yoldaşı  ilə  üç körpünü partlatmış, qeyri-bərabər vuruşmaya tab gətirərək, düşmənin 

çaydan keçməsinə imkan verməmiş,  dördüncü gün əlbəyaxa döyüşdə 

qəhrəmancasına həlak olmuşdu.    

 Tələbə Rəsul: leytenant Hüseynbala Əliyev Leninqrad səmasının 

müdafiəçilərindən idi. O,  şəhər üzərindəki hava döyüşlərində  dörd düşmən 

təyyarəsini sıradan çıxarmışdı. 1941-ci il iyulun 17-də döyüş tapşırığına əməl edib 

geriyə dönərkən daha üç düşmən təyyarəsi ilə rastlaşır.   Faşist təyyarələrindən daha 

ikisini vurur. Üçüncü təyyarənin üzərinə tarana gedir. Hüseynbalanın təyyarəsinin 

kabinəsində top gülləsi partladığından o, üç ölümcül yara alır.  Bütün bunlara 

baxmayaraq, təyyarəsini yerə endirməyə macal tapır, özü  həlak olur. 

 Hüseynbala Əliyev eyni zamanda alman-faşist işğalçılarının  10 tankını, 2 

zirehli maşınını, 5 zenit topunu, 26 avtomobilini məhv etmiş, 190 əsgər və zabitini 

öldürmüşdü.  

 Tələbə Lamiə: Alman ordusu 1941-ci il sentyabrın 30-da Moskva 

istiqamətində hücumlarını genişləndirmişdi. Paytaxt böyük təhlükə qarşısında 

qalmışdı. Moskva uğrunda döyüşlərdə Azərbaycan döyüşçüləri xüsusi fədakarlıq 

göstərirdilər. Tank hissəsinin komandiri  kapitan Həzi Aslanovun hünəri son dərəcə 

diqqətəlayiq idi. O,  əsgərlərini və döyüş sursatına malik  beş avtomobili 

mühasirədən qurtarmış, sonra isə yaralı tankçının yerinə sükan arxasına keçərək,  

tankı faşistlərin səngərinə doğru irəlilədərək düşmən qüvvələrini sıradan çıxarmışdı.  

Onun rəhbərliyi altında Xarkov və Stalinqrad ətrafındakı qanlı vuruşlarda 55-ci tank 

briqadasının döyüşçüləri düşmənə sarsıdıcı zərbələr vurmuşlar.  Həzi Aslanovun 

tankçıları döyüşərək 40 km-dən artıq yol qət edib   Stalinqrad-Salsk dəmir yolunu 

tutmuş,  faşistləri Stalinqrad qruplaşmasının mühüm magistralından kənara atmışlar. 

1942-ci ildə Aslanovun tankçıları Kotelnikovo ətrafındakı  döyüşlərdə almanların  

30 əks-hücumunun qabağını almış,  bir batalyon piyada qoşunu, 30 tankı, 50 

avtomobili məhv etmişlər. Həmin döyüşdəki igidliyinə görə podpolkovnik Həzi 

Aslanov Sovet İttifaqı Qəhrəmanı adını almışdır. 1944-cü il  martın 13-də isə ona 

tank qoşunları general mayoru hərbi rütbəsi verilmişdir. Aslanovun 

tankçıları  Rostov,  Taqanroq və Yelqava  şəhərlərinin, Belorusiya 

və  Pribaltika respublikalarının düşməndən azad olunmasında, həm də  Kursk 

vuruşmasında fəallıq, fədakarlıq və qəhrəmanlıq göstərmişlər.    

           Feldmarşal Manşteynin tank ordusunun darmadağın edilməsi də Həzi 

Aslanovun və onun başçılıq etdiyi tank  briqadasının adı ilə bağlıdır. 

  Tələbə Ziyafət: Həzi Əhəd oğlu Aslanova iki dəfə Sovet İttifaqı Qəhrəmanı 

adına layiq görülmüşdü.  Alman-faşist işğalçıları o zaman SSRİ-ni işğal etmişdi, bu 

ölkə ilə müharibə aparırdı. Faşistlər düşmənimiz hesab olunurdu. Fəqət daxilimizdə 

də düşmənlər vardı. Xəlvəti qəhrəmanlarımıza, vətənsevərlərimizə zərbələr vurur, 

hətta həyatlarına qəsd edirdilər. SSRİ-yə daxil olduğumuz illərdə general-mayor 

Həzi Aslanov haqqında bir çox həqiqətlər gizli qalmışdı. Müstəqillik əldə etdikdən 

sonra həmin həqiqətlər bizə məlum oldu. Aşkara çıxarıldı ki, Həzi Aslanova ikinci 

dəfə Sovet İttifaqı Qəhrəmanı fəxri adı verilibmiş. Fəqət on illərlə bu barədə 

danışılmayıb. Həzi Aslanova ikinci dəfə Sovet İttifaqı Qəhrəmanı adının verilməsi 

ilə bağlı Fərmanın üzə çıxarılmasında yazıçı-rejissor, professor Musa Bağırovun 

xidməti böyükdür. Həzi Aslanova SSRİ-nin ən böyük mükafatının - Sovet İttifaqı 

Qəhrəmanı adının verilməsi ilə bağlı Fərmanın gizlədilməsi erməni 

xəyanətkarlığının, millətçiliyinin nəticəsi idi. Moskvada vəzifə kürsülərində 

oturduqlarından əllərinə girəvə düşmüşdü, azərbaycanlılara ziyan vururdular.    

https://az.wikipedia.org/wiki/Xarkov
https://az.wikipedia.org/wiki/Stalinqrad
https://az.wikipedia.org/wiki/Rostov
https://az.wikipedia.org/wiki/Taqanroq
https://az.wikipedia.org/wiki/Belorusiya
https://az.wikipedia.org/wiki/Belorusiya
https://az.wikipedia.org/wiki/Pribaltika

       Tələbə Zülfiyyə: Həzi Aslanovun ölümü də müəmmalı imiş. Bu da faş edildi. 

Həzi Aslanov  Stalinqraddan Baltik sahillərinədək cəbhələrdə olmuş, vuruşmuşdu. 

O,  1945-ci il yanvarın 24-də Latviyanın Priyekule yaxınlığında döyüş meydanından 

xeyli kənarda uzaqdan açılan zenit qurğusunun atəşi ilə vurulmuşdu. Hadisə 

Liepay rayonunda, komandirlərin döyüşü müşahidə məntəqəsinə yaxın bir ərazidə 

baş vermişdi. Yaralanan zaman  Həzi Aslanovun  əhatəsində 15 nəfərə yaxın iri 

rütbəli zabit varmış. O, haradasa 23 saat sağ qalmışdı. Həzi Aslanovu Moskvaya 

xəstəxanaya aparmaq üçün təyyarə göndərilməsinə baxmayaraq,  cəbhənin 

komandanı olan erməni Baqramyanın əmrinə əsasən  təyyarə işə salınmamış, 

nəticədə Həzi Aslanov qanaxmadan dünyasını dəyişmişdir.  

 Professor M. Bağırov “Sərkərdənin taleyi” əsərində göstərirdi ki, Begiaşvili 

Həzi Aslanovun şəxsi həkimi idi. Begiaşvili ilə onun Tbilisidəki evində tanış oldum. 

Dedi: H. Aslanov yaralanan zaman mən orada deyildim. Ancaq 5 dəqiqədən sonra 

gəldim. Vəziyyəti ağır idi. Təcili olaraq təzə qan köçürülməsinə ehtiyac vardı. 500 

qram öz qanımı almaq üçün Həzinin yanında uzandım. Yavaş-yavaş özünə gəlməyə 

başladı. Hətta bizimlə zarafatlaşdı. Xüsusi təyyarə Moskvaya gəldi. Həzinin istəyi 

ilə onu Moskvaya müşayiət etməli idim. Ancaq məni zorla ondan ayırdılar və başqa 

bir işə göndərdilər. Bu, əlbəttə ki, qəsdən edildi. Həzi Aslanovun ölməsi lazım 

deyildi. Zədədən düz 23 saat sonra sağ qaldı. Bu zaman onu Moskvaya aparan 

təyyarə də yatdığı evin arxasında dayandı. Begiaşvilinin dediyinə görə, H. Aslanov 

öldürüldü. Həzi Aslanovun qətlini Baltik Cəbhəsinin komandiri, o cümlədən erməni 

İvan Xristoforoviç Baqramyan təşkil etmişdi.   

            1941-ci il dekabr ayının əvvəllərində Moskva uğrunda qızğın döyüşlərin 

gedişində  baş serjant İsrafil Məmmədov ağlasığmaz igidlik nümunəsi göstərmişdir. 

Onun xidmət etdiyi hissə Novqorod vilayətinin Pustınka kəndi yaxınlığında  rabitə 

xəttini və komanda məntəqəsini müdafiəsinə cəlb olunmuşdu.  Sovet döyüşçülərinin 

mövqeyə hücum edən təxminən min nəfər alman 30-40 metr  yaxına buraxılaraq 

sıradan çıxarıldı. Faşistlər bir daha hücuma başladılar.  Şiddətli döyüş haradasa 

doqquz saat davam etdi. İsrafil Məmmədovun komandirliyi altında olan kiçik dəstə 

https://az.wikipedia.org/wiki/Stalinqrad
https://az.wikipedia.org/wiki/1945
https://az.wikipedia.org/wiki/24_yanvar
https://az.wikipedia.org/wiki/Latviya
https://az.wikipedia.org/w/index.php?title=Liepay&action=edit&redlink=1

almanları 100 metrə qədər geri qovdu, fəqət düşmən yenidən hücuma keçdi. 

Vəziyyət çox ağır idi. Döyüş mövqeyindəki sovet döyüşçülərinin, demək olar ki,  

yarısı həlak olmuşdu.  Hərbi sursat çatışmırdı. Qumbara və patron tükənmişdi. İsrafil 

özünü itirmədi.  Düzgün qərar qəbul etdi. Onun əmri ilə düşmən 10-15 metr yaxına  

buraxıldı və onlara yaxın məsafədən aramsız atəş açıldı. İsrafildən savayı  daha 5 

nəfər döyüşçü sağ qalmışdı. Özü və yoldaşları düşmən üzərinə atıldılar. Əlbəyaxa 

döyüş başlandı. Çoxlu hitlerçi öldürüldü. Sağ qalanlar geri çəkildilər. 10 saat ərzində 

düşmən batalyonunun hücumunun qarşısını alındı,   yüzlərlə düşmən əsgəri və zabiti 

öldürüldü. Bu döyüşdə İsrafil Məmmədov çoxsaylı faşist məhv etmişdi.  Bu 

hünərinə görə  1941-ci il dekabrın 11-də ona Sovet İttifaqı Qəhrəmanı fəxri adı 

verildi. O, ilk azərbaycanlı Sovet İttifaqı Qəhrəmanı idi.  

            Lətifə: Mən ilk azərbaycanlı hərbi təyyarəçi qadın, kapitan,  müsəlman 

şərqinin ilk döyüşçü pilotu  Züleyxa Seyidməmmədova haqqında məlumat vermək 

istəyirəm. Züleyxa xanımın döyüş yolu Ukraynaya kimi uzanıb.  O, beş yüzdən çox 

döyüşün iştirakçısı olub,  125 döyüş aparıb, 38 alman təyyarəsini məhv edib.  O, 

səma döyüşlərində Şahin (Sokol) parolunu daşıyırdı. Züleyxa Seyidməmmədova 

cəsurluğuna, qəhrəmanlığı və igidliyinə, fədakarlığına görə, Vətən müharibəsi 

ordeni və medalları ilə mükafatlandırılmışdı.    

 Azərbaycan tarixi fənnindən “Yenidənqurma və Azərbaycan, Dağlıq Qarabağ 

münaqişəsi, Ermənistan-Azərbaycan münasibətlərinin kəskinləşməsi” ilə bağlı 

məsələlərinin öyrənilməsi də tələbələrdə milli-mənəvi mədəniyyətin təşəkkül 

tapmasına və bu əsasda onlarda sosiallaşmanın formalaşmasına geniş imkan verir.  

 Bildiyimiz kimi, XX əsrin 80-ci illərinin ortalarında SSRİ-nin ictimai-siyasi, 

iqtisadi və mənəvi həyatı böhran içərisində idi. Elmi-texniki tərəqqi lazımi 

səviyyədə getmirdi, sənayedə avadanlığın mənəvi baxımdan  aşınmaqda idi,   

infrastruktur zəifləmişdi, təbii ehtiyatlar hasilatı yaman gündəydi,    maddi 

ehtiyatların qıtlığı yaranmışdı.    

 Tələbələr həmin dövrü aydınlaşdırarkən aşağıdakı məsələləri diqqət 

mərkəzinə gətirdilər:  

 Tələbə Nigar: Böhran əsas etibarı ilə SSRİ kimi dövlətin başında duranlarla 

bağlı idi. Baş katib vəzifəsi, digər əsas vəzifələr səriştəsiz rəhbərlərə, idarəetmə 

qabiliyyəti zəif olanlara həvalə edilirdi.  Mixail Qorbaçov yenidənqurma şüarı ilə 

hakimiyyətə gəlmişdi. Yenidənqurma ilə deyil, yenidənqırma ilə məşğul idi. 

Qurmağa yox, dağıtmağa üstünlük verirdi. Özü də bunu etiraf edirdi. Türkiyənin 

Amerika Universitetindəki çıxışında demişdi: “Həyatının məqsədi kommunizmi 

məhv etmək olub”. Təsəvvür edin belə bir şəxs Sov.İKP-nin Baş katibi idi. 

Özbəkistanda, Gürcüstanda, Moldovada, Azərbaycanda milli zəmində qırğınlar 

doğurdu. Yüzlərlə insan qan içində boğuldu. 

 Tələbə Ziyafət: Böyük bir dövlətin başçısı ola-ola hədiyyələr və bəxşişlərlə 

öz mənliyini, vicdanını itirməklə məşğul idi. Ermənilərdən qiymətli hədiyyələr 

alaraq Dağlıq Qarabağı onlara bəxşiş etməyə söz vermişdi. Bu vədi yubandığından 

o zamanlar Yerevanda bəxşişlərin geri qaytarılması tələbi ilə mitinqlər keçirilirdi. 

Hətta SSRİ Ali Sovetinin sessiyasında deputat İgityan Qorbaçova “Axı siz söz 

vermişdiniz...” deyərək ona ərmağan olunan qiymətli hədiyyələri xatırlatmışdı.  -   

Bu, tarixi faktdır. Bir dövlət başçısı kimi Mixail Qorbaçovun xəyanətini göstərir. 

 Ümummilli liderimiz H. Əliyevin dediyi kimi, M. Qorbaçovun yeritdiyi 

şovinist siyasət nəticəsində iyirminci yüzilliyin səksəninci illərində 

azərbaycanlılara, müsəlmanlara... ölkədə dördüncü, beşinci təbəqə kimi baxırdılar. 

Qorbaçovun ən qabarıq xüsusiyyəti müsəlman, türk dünyasına qarşı olan 

düşmənçiliyi idi. Müsəlmanlara, türklərə qarşı “Əhalinin köçürülməsi” adlı plan 

hazırlanmış və həyata keçirilməyə başlanılmışdı. Bu bədnam plan türk 

respublikalarındakı müsəlman əhalinin çoxunu Rusiyaya və başqa slavyan 

respublikalarına köçürməyi və yerlərinə xristian əhali yerləşdirməyi nəzərdə tuturdu 

[19, c. 7, s. 191]. 

             M. Qorbaçovun sərsəm yenidənqurma siyasəti  SSRİ-nin, o cümlədən bu 

imperiyaya daxil olan respublikaların  iqtisadiyyatına sarsıdıcı   zərbələr vurdu, eyni 

zamanda cəmiyyəti siyasiləşdirdi, Kommunist Partiyasının nüfuzu son dərəcə aşağı 

düşdü, dövlət dərin böhrana yuvarlandı. Mərkəzdənqaçan qüvvələrin 

qüvvətlənməsinə cavab olaraq  M. Qorbaçov çoxsaylı məkrli tədbirlər görməyə 

başladı. Həmin tədbirlərdən ən alçaq xarakterlisi respublikalar arasında ixtilafların 

yaradılmasından ibarət idi. 

   Türkdilli xalqlar hədəfə alındı. Şovinistlər, o cümlədən qatı erməni millətçiləri 

müsəlman respublikalarının Türkiyə Respublikasına təbii meylini çox böyük təhlükə 

kimi dəyərləndirdilər. Ötən əsrin 70-80-ci illərində  türkdilli xalqlar əhəmiyyətli 

sosial-iqtisadi, mənəvi-intellektual, siyasi inkişafda olmuşdular.   Heydər Əliyev 

Sovet İttifaqının çox yüksək dövlət və partiya vəzifələrindən birini yerinə yetirirdi. 

 Seminar məşğələsində tələbələr buna görə milli iftixar hissi keçirdiklərini 

bildirdilər. 

 Tələbə Südabə: Heydər Əliyevin SSRİ hakimiyyətində ən yüksək 

vəzifələrdən birində çalışması, Azərbaycan xalqının pənahı olması imperiyanın 

planlarına zidd idi.  Mixail Qorbaçov onun artan nüfuzuna, bacarığına və 

səriştəliliyinə qısqanclıqla yanaşır, onu özünə rəqib hesab edirdi. 

 “Sov.İKP MK Siyasi Bürosunun üzvü, SSRİ Nazirlər Soveti Sədrinin birinci 

müavini kimi uğurlu fəaliyyəti ilə əlaqədar insanların, xüsusən siyasi xadimlərin bir 

çoxu onu ciddi çətinliklər qarşısında qalmış ölkəni ən yaxşı idarə edə biləcək şəxs 

hesab edirdi. Sov.İKP MK-nın Baş katibi Çernenkodan sonra ikinci şəxsin kim 

olacağı barədə Siyasi Büroda qızğın müzakirələr gedərkən (bu vaxt Heydər Əliyev 

Suriyada uzun sürən ezamiyyətdə idi) büro üzvlərinin bəziləri istəyirdi ki, bu şəxs 

Heydər Əliyev olsun. Lakin şovinist rus millətçiliyi buna yol verə bilməzdi. SSRİ-nin 

görkəmli dövlət xadimi Andrey Qromıkonun qeyd etdiyi kimi, yalnız milliyyətinə 

görə gözəl təşkilatçı, təmiz və abırlı adam olan Heydər Əliyevin Sov.İKP MK Baş 

katibi vəzifəsinə namizədliyi istisna edilmişdi” [19, c. 7, s. 191.  

 Mixail Qorbaçovun hakimiyyətdən getdikdən sonra özü etiraf edirdi ki,      

Heydər Əliyev yenidənqurma prosesini, demokratikləşmə prosesini çox qızğınlıqla, 

ürəkdən bəyənirdi, Siyasi Büronun fəal üzvü və son dərəcə ciddi rəhbər idi. Lakin 

bütün bunlara baxmayaraq, 1987-ci ilin oktyabrında Heydər Əliyevi  öz ərizəsinə 

əsasən vəzifəsindən azad etdi. Heydər Əliyevin Azərbaycan Respublikasında 

Kommunist Partiyasının Mərkəzi Komitəsinin birinci katibi vəzifəsində işlədiyi 

dövr ərzində onun fəaliyyətinin yoxlanılması ilə bağlı   komissiyanın yaradılmasına 

nail oldu.   

          Mixail Qorbaçovun hakimiyyəti dövründə Azərbaycan xalqına qarşı misli 

görünməmiş soyqırım həyata keçirildi:    “1988-ci ildə 230 min azərbaycanlı 

Ermənistan SSR ərazisindən, 31 min ev, fərdi köməkçi təsərrüfatlar, 165 kolxoz və 

sovxozun əmlakı qarət edildi, 214 nəfər öldürüldü, 1154 nəfər insan yaralandı, 

yüzlərlə adam öldürüldü, işgəncə verildi, gəlinlərin şərəfi təhqir edildi. 15 mindən 

çox kürd və bir neçə min rus Ermənistandan qovuldu. Ermənistan demək olar ki, 

monoetnik bir respublikaya döndü. Fevralın 21-də erməni vandalları Yerevanda 

qalmış son məscidə hücum edib onu dağıtdılar. Azərbaycan aşıq sənətinin dahisi 

Ələsgərin qəbri təhqir edildi. Səməd Vurğunun abidəsi uçuruldu. Azərbaycanlılara 

qarşı terror 1988-ci ilin əvvəllərində Vedibasarda xüsusən genişləndi. Qız-gəlinlər, 

ağsaqqallar təhqir edilir, kəndlər talan olunurdu” [19, c. 7,  s. 194-195 ]. 

   Tələbə Ceyran:  Bunlar hələ azdır. 1988-ci ildən bu günə qədər Azərbaycan 

xalqına qarşı çoxsaylı qəsdlər olmuş, XIX və XX əsrlərdə Vətənimizin torpaqları 

dəfələrlə işğala məruz qalmışdır.  

 Biz eyni zamanda ali təhsil müəssisələrinin uşaq ədəbiyyatı fənn proqramı və 

dərsliyini də dissertasiyadan nəzərdən keçirdiyimiz problem baxımından araşdırdıq. 

Azərbaycan uşaq ədəbiyyatı dərsliyinin giriş hissəsində fənnin məqsədinə və 

vəzifələrinə aşağıdakı kimi aydınlıq gətirilir: “Gənc nəslə doğma vətəni sevdirmək, 

söykökünə bağlılıq, xalqa, xalq işinə sədaqət hissi, milli və ümumbəşəri mənəvi 

dəyərlər, estetik zövq aşılanması uşaq ədəbiyyatının əsas məqsədini təşkil edir” [52, 

s. 3]. 

  Fənn üzrə proqram və dərsliyin öyrənilməsindən görünür ki, Azərbaycan uşaq 

ədəbiyyatı üçün səciyyəvi olan mövzular aşağıdakılardır: Uşaq ədəbiyyatına giriş, 

şifahi xalq ədəbiyyatı uşaq mütaliəsində, Qədim və orta əsrlər Azərbaycan 

ədəbiyyatında uşaq mütaliəsi nümunələri, XIX əsrdə Azərbaycan uşaq ədəbiyyatı, 

XX əsrin əvvəllərində Azərbaycan uşaq ədəbiyyatı (1900-1920), 1920-1940-cı 

illərdə Azərbaycan uşaq ədəbiyyatı, İkinci dünya müharibəsi illərində Azərbaycan 

uşaq ədəbiyyatı, XX əsrin 50-ci illərində Azərbaycan uşaq ədəbiyyatı, XX əsrin 60-

ci illərindən bu günədək Azərbaycan uşaq ədəbiyyatı, Cənubi Azərbaycan 

ədəbiyyatında uşaq mütaliəsi nümunələri 

 Bu fəsillərdə əsərləri öyrənilməsi nəzərdə tutulan yazıçı və şairlərin 

yaradıcılıq nümunələrinin, hər birinin, eyni zamanda folklor nümunələrimizin milli 

və mənəvi mədəniyyətin formalaşdırılması  əsasında tələbələrdə sosiallaşmanın 

təşəkkülü baxımından imkanları vardır. 

 Müəllim Nizami Gəncəvinin həyat və yaradıcılığını tədris edərkən, tədris 

proqramının tələbinə görə,  şairin “Kərpickəsən kişinin dastanı”, “Simnarın dastanı”,  

“Sultan Səncər və qarı”, “Zalım padşahla zahidin dastanı”,  “Nuşirəvan və 

bayquşların söhbəti”, “Şahın dostluğu”, “Xeyir və şər” mənzum hekayələrini diqqət 

mərkəzinə gətirir.   

  “Sultan Səncər və qarı” və  “Nuşirəvan və bayquşların söhbəti” mənzum 

hekayələri hakimiyyətdə olan şəxslərə gözü açıq olmağı, idarəetmə məsələlərində 

nəzarətetməyə fikir verməyi, xalqın taleyini fikirləşməyi, məmurların özbaşınalığına 

yol verməməyi məsləhət görür. 

 “Sultan Səncər və qarı” mənzum hekayəsinə münasibət bildirərkən tələblər 

aşağıdakı bəndi diqqətə çatdırmışlar: 

 Tələbə Sahib: Qarı Sultan Səncərə öz iradını bildirir: 

  

         Mənzum hekayənin bu  bəndindən göründüyü kimi, nəinki darğa azğınlıq edir, 

sən demə, şah zülmkarlıqda ondan heç də  geri qalmırmış. Elə ona görə də atalarımız 

demişlər: “Balıq başdan iylənər”. 

 Uşaq ədəbiyyatı fənni üzrə seminar məşğələsində (ibtidai sinif müəllimliyi 

ixtisası) Abbasqulu Bakıxanovun həyat və yaradıcılığı ilə tanışlıq zamanı onun digər 

mənzum hekayələri ilə yanaşı “Ümidin boşa çıxması” əsəri üzərində xüsusi 

dayanılır. Bu mənzum hekayə də tərbiyələndirici, təhsilləndirici imkanlara malikdir. 

Qeyri-adi almalardan padşaha pay gətirilən Həsən zindana atılır. Səfərdə olan 

padşah bu hadisədən gec xəbər tutur və dərhal onu azad edir. Həsəni onun hüzuruna 

gətirirlər. Padşah onun nəcib hərəkətini (ona qeyri-adi almaları pay gətirməsini) 

təqdir edir, deyir ki, xəzinədən ən qiymətli hədiyyə seçə bilər. Həsən xəzinədən bir 

balta və bir də Quran kitabı götürür. Padşah təəccüblənir. Həsən aydınlaşdırır: Bu 

balta ilə mənim zindanda əzab-iztirab çəkməyimə bais olan alma ağacını kəsəcəyəm. 

Quran kitabına gəldikdə isə,  qohum-əqrəbama, övladlarıma bu Qurana and 

içdirəcəyəm ki, nə xana, nə şaha ümid bəsləməsinlər, onlardan mərhəmət 

diləməsinlər. 

 Tələbə Xalidə: İbrətamiz bir hekayətdir. İbrət almağa dəyər. Abbasqulu ağa 

Bakıxanovun dediyi kimi: 

 Özünə nə lazım bu zülmü sitəm, 

 Çox pay istəyənə ruzi olar kəm. 

 Tədris proqramında Mir Cəlalın “Aqil” və “Ərik ağacı” hekayələri ilə 

tələbələrin tanış olmaları məqsədəuyğun hesab edilir. 

 Mikayıl Rzaquluzadənin şeirləri (“Vətən nəğməsi”, “Ən dadlı meyvə”, 

“Quşlarla nə işin var”, “Yuva davası”, “İki quş”, “Döyüşən sərçələr”, “Aytac və 

yoldaşları”); hekayələri  (“Düşərgədə”, “İşıqlar yandı”, “Ana ürəyi”, “Dağ çiçəyi”)  

ilə yanaşı  “Naxışlar”  poeması ilə tanışlıq məsləhət bilinir. Tələbələrin 

cavablarından görünür ki, bu poemanın mövzusu şifahi xalq yaradıcılığı 

nümunəsindən götürülmüşdür. Dramatik poemadır.  Şahzadə xalçaçı qızların birini 

- Gülzarı sevir. Gülzar ağıllı, işgüzar, zəhmətkeş, uzaqgörən, yarlı-yaraşıqlı qızdır. 

O, heç bir sənətə yiyələnməməsini Şahzadənin nəzərinə çatdırır. Bunun yaxşı cəhət 

olmadığını da söyləyir: İstər şahzadə ol, istər rəiyyət, İnsanın şərəfi zəhmətdir, 

zəhmət! 

 Gülyazın tənəsindən özü üçün nəticə çıxaran şahzadə fikrə gedir, atası etiraz 

etsə də, onun razılığını alaraq,  xalçaçılıq sənətini öyrənir. Bir gün səfərə çıxanda 

quldurlara rast gəlir. Quldurlar onu öldürmək istəyirlər. Şahzadə deyir ki,  xalça 

toxuyum,  aparın satıb pul qazanın, daha məni niyə öldürürsünüz?  Quldurlar 

razılaşırlar.  

          Çoxdan idi şahzadədən xəbər yox idi. Bir gün Gülyaz padşahın hüzuruna 

gələrək əlindəki xalçanı ona göstərir. Deyir ki, bu xalça bazarda satılırmış. 

Naxışlarından gördük ki, bunu  şahzadə toxuyub. O, naxışlar vasitəsi ilə bildirir ki, 

dardadır, yerini də göstərib. Padşah tez göstəriş verir. Quldurlar tutulur, oğlu xilas 

olur.   

 Padşah da, şahzadə də  Gülyazın “Şahlıq, şahzadəlik sənət deyil, sənət 

öyrənmək lazımdır” sözlərinin həqiqət olduğuna inanır. Başa düşürlər ki,  əməyə 

bağlanmaq, müəyyən bir peşənin, sənətin yiyəsi olmaq insanları ehtiyacdan və 

bəladan xilas edir. 

           Müəyyən bir hadisənin əhatəsi tədbir və tərbiyənin tərkibi olub bu və ya digər 

qrupda hər bir kollektiv üzvünün müəllim və tələbələr tərəfindən 

qiymətləndirilməsini nəzərdə tutur. İnformasiya mühiti elmi biliklər sistemi, şəhər 

və rayonlardakı, ölkə və dünyadakı hadisələr, əxlaqi sərvətlər haqqındakı 

informasiya, mədəniyyət sahəsindəki nailiyyətlər haqqında, tarixi şəxsiyyətlər 

barədə, ədəbiyyat və incəsənət, elm, texnika, idman və s. sahəsindəki yeniliklər 

barəsində və s. təsəvvür yaradır. İnformasiya mühiti tələbələrin milli-mənəvi 

yönümdə formalaşması amili olur ki, burada hər bir fakt pedaqoji fakt kimi nəzərə 

alınır. Beləliklə, milli və mənəvi mədəniyyətin tərbiyəsi şərtlərinin 

müəyyənləşdirilməsində əsas istiqamətlərdən biri tərbiyəvi mühitin 

formalaşdırılmasıdır. Bu istiqamətdə aparılan işlər o zaman uğurlu sayıla bilər ki, 

mühitin hər bir komponenti əvəzolunmaz və digəri ilə qarşılıqlı əlaqədə olsun. 

Komponentlərin qarşılıqlı əlaqəsi tərbiyəvi fəaliyyətin təşkili zamanı mümkün ola 

bilər ki, bu da incəsənətlə pedaqoji proses subyektlərinin münasibətlərində özünü 

büruzə verir. Əsas məqsəd milli-mənəvi mədəniyyətin səviyyəsinin qaldırılmasıdır. 

 Milli və mənəvi mədəniyyətin formalaşmasında ikinci şərt - tələbələrin  

tərbiyəedici fəaliyyətə cəlb olunmasıdır. Bu zaman aşağıdakılar nəzərə alınmalıdır: 

 -tərbiyəvi tədbirlərin planlaşdırılmasında özünü göstərən ehtiyac, maraq, 

tələbənin arzu və meyli; 

 -fəaliyyətin aksioloji məzmununun tamlığı; 

 -tələbələrin subyektiv mövqelərinin inkişafına yönəlmiş tərbiyəvi işlər; 

 -tərbiyəvi tədbirlərin kollektiv planlaşdırılmasında tələbənin ehtiyacının, 

marağının, meylinin nəzərə alınması; 

 -fəaliyyətin aksioloji məzmununun dolğunluğu; 

 -təlimdənkənar yaradıcı fəaliyyətin təşkili zamanı sosial-mədəni fəaliyyətin 

tərbiyəvi imkanlarından faydalanmaq; 

 -tələbələrin subyekt mövqelərinə tərbiyəvi işlərin yönəlməsi. 

 Beləliklə, yuxarıda deyilənlər belə nəticəyə gəlməyə əsas verir ki, təlim 

prosesi, mühazirələr və seminar məşğələləri tələbələrin sosiallaşmasında mühüm rol 

oynayır. 

 

 2.3. Auditoriyadankənar tədbirlər zamanı tələbələrdə milli-mənəvi 

mədəniyyətin formalaşdırılması üzrə işin imkanları və yolları 

 

 Milli və mənəvi mədəniyyətin formalaşdırılmasında auditoriyadankənar işlər 

böyük imkanlara malikdir. Bunun da tərbiyəvi, diferensiallaşma və fərdiləşmə 

təsirləri təlim prosesindən bəlkə də çoxdur. Mənəvi mədəniyyətin tərbiyəliliyi 

diaqnostikası 89 tələbənin yüksək, orta və aşağı qrup səviyyələrini təyin etməyə və 

mənəvi mədəniyyətə yiyələnmə səviyyəsi   üzrə müxtəlif qrup tələbələri ilə iş 

formalarını planlaşdırmağa kömək göstərdi.   

         Milli və mənəvi mədəniyyətin formalaşdırılmasında tərbiyəvi təsirin səmərəli 

şəkildə yüksəlməsi üçün zəruri şərtlərdən biri tələbələrlə diferensiasiya və 

fərdiləşmə prinsipləri əsasında proseslərin qurulmasıdır. Tərbiyəvi təsirlərin 

diferensiasiyası işin aktiv formalarına cəlb edilməsində özünü büruzə verir ki, 

burada tələbə böyük uğurlar qazana  bilər. Başlanğıc mərhələdə bəzi tələbələr üçün 

tədrisdənkənar fəaliyyətdə passiv iştirak səciyyəvi idi. Tələbələrlə işin səciyyəviliyi 

ondan ibarətdir ki, onlar tədricən qarşılıqlı təsirə, müəllimlər və yoldaşları ilə birgə 

yaradıcılıq işlərinə (öz fikrini deməyə, məruzə-məlumat, şifahi referat, müxtəlif 

adda aparılan tədbirlər zamanı göstərilən kömək və s.) cəlb edilir. 

 Milli və mənəvi mədəniyyətin formalaşmasında tələbələrin ruhi-tərbiyəedici 

fəaliyyətə cəlb olunması əhəmiyyətli rola malikdir. Bu mənada auditoriyadankənar 

tədbirlər böyük imkanlara malikdir. Auditoriyadankənar işlərin təşkili zamanı 

aşağıdakı cəhətlər diqqət mərkəzində dayanmalıdır: 

 -tərbiyəvi tədbirlərin düzgün planlaşdırılması; 

 -tədbirlər planlaşdırılarkən tələbələrin arzu və istəklərinin, maraq və 

meyllərinin nəzərə alınması; 

 -tələbələrin müstəqilliyinə, təşəbbüskarlığına diqqət yetirilməsi; 

 -hər bir tələbənin subyektiv mövqelərinin inkişafına şərait yaratmaq; 

 -təlimdənkənar yaradıcı fəaliyyətin təşkili zamanı sosial-mədəni fəaliyyətin 

tərbiyəvi imkanlarından faydalanmaq; 

         -fəaliyyətin aksioloji məzmunun tamlığı və s. 

 Tərbiyəvi təsirləri fərdiləşdirməyi fərdi tapşırıq, məsləhət, söhbətlər, fərdi 

kömək kimi formalar özündə birləşdirir. Fərdi yanaşma tələbənin pedaqoji 

mövqeyini qəbuletmədə, başa düşülməsində, tələbənin özünə və qrupun ona olan 

hörmətini stimullaşdıran pedaqoji fəaliyyətində özünü göstərir. Mənəvi tərbiyənin 

təşkilindəki fəaliyyətin növbəti istiqaməti - müvafiq mühit və fəaliyyətdə özünü dərk 

etmə dəyərinin stimullaşdırılmasıdır. 

 İstiqamətin bu çərçivəsi daxilində üçüncü şərt formalaşır - pedaqoji vasitələrin 

və emosional stimulların sintezinin istifadəsi. Emosional sintez dedikdə, pedaqoji 

imkanların məcmusu anlaşılır ki, bu da tələbələrin ehtiyac-motivasiyalarının 

sferasına yönəlir. Bu yönəlmə onları həyəcanlandırır, münasibətə və ya fəaliyyətə 

yönəldir, mənəvi dəyərlərin adekvatlığını təmin edir. 

   



 

97 

 

 Ali təhsil müəssisələrinin təcrübəsində auditoriyadankənar işin söhbət, 

müzakirə, disput, müsabiqə, yarış, dəyirmi masa ətrafında rəy mübadilələri, tematik 

axşam, görüş, ekskursiya, kino-filmlərə, televiziya və teatr tamaşalarına, sərgilərə 

baxışlar, Şən və hazırcavablar klubunın fəaliyyəti və s.  geniş yayılmışdı. Həmin iş 

formaları milli və mənəvi mədəniyyətin formalaşdırılması əsasında tələbələrdə 

sosiallaşmanın təşəkkül tapmasına kömək göstərirdi. 

 Söhbət tərbiyənin  ünsiyyət imkanlarını birləşdirir, şəxsiyyətin dəyərli 

yönəminin formalaşmasına təsir edirdi. Söhbət yaranmış mürəkkəb əxlaqi-mənəvi 

situasiyalardan çıxış yolu tapmaqda, müəllimə, kurs yoldaşlarına münasibətdə açıq, 

və  səmimi olmağa, mürəkkəb suallara cavab tapmaqda və eyni zamanda olduğu 

kimi qalmaqda kömək göstərir. 

 Eksperimentə cəld edilmiş tələbə qrupları ilə  “Azərbaycan mütəfəkkirləri 

mənəvi keyfiyyətlərə yiyələnməyin vacibliyi haqqında”, “Davranış mədəniyyəti”, 

“Xoşbəxtliyin sirri nədədir?”, “Erməni qəsbkarlarının məkrli siyasəti”, 

“Yenidənqurma - yenidənqırma”, “Həyatın mənası”, “Xoşbəxt ailənin sirləri”, 

“Yaxşı dost”, “İdeal oğlanın (qızın) portreti”, “Haradan başlanır Vətən”, “20 Yanvar 

- həyata keçirilmiş dəhşətli soyqırım”, “Xocalı faciəsi - dünyanı dəhşətə gətirən 

soyqırım” və s. mövzularda söhbətlər; “Ailə səadətinin mənası nədir?”, “Layiqli 

oğul nə deməkdir?”, “Sevimli adamın şərəfini necə qorumalı?”,  “Haqsız təhqir”, 

“Sadəlik və təvazökarlıq”, “Sənin hüquq və vəzifələrin”, “Sənin qanun qarşısında 

borcun” və s. mövzularda müzakirə və disputlar keçirilirdi.  

 Eksperimentə cəlb edilmiş Gəncə Dövlət Universitetinin filologiya 

fakültəsində “Əsrin ən böyük faciəsi” mövzusunda söhbət tələbələrin 

təşəbbüskarlığı, müstəqilliyi, fəallığı şəraitində  keçirilmişdir.   Tədbir Xocalı 

soyqırımına həsr edilmişdi və aşağıdakı məzmundan ibarət idi. 

        1992-ci il fevralın 25-dən 26-na keçən gecə hələ indiyə qədər bəşəriyyətin 

rastlaşmadığı, Yer üzündə misli görünməmiş Xocalı soyqırımı törədildi.   Şəhər 

əhalisinin 613 nəfəri qətlə yetirildi. Onlardan: 

1275 nəfər əsir götürülmüşdür. 

150 nəfər itkin düşmüşdür. 

Dövlətin və əhalinin əmlakına 01.04.1992-ci il tarixinə olan qiymətlərlə 5 

mlrd. rubl dəyərində ziyan vurulmuşdur [148]. 

Tələbə Sara: Hələ indiyə qədər bəşəriyyətin rastlaşmadığı, Yer üzündə misli 

görünməmiş   soyqırım ona görə deyilir ki,   soyqırım törədilərkən  erməni vəhşiliyi 

o həddə çatmışdı ki, onlar öldürülmüş insanların başlarının dərisini soymuş,  

meyitlərin qulaqlarını və digər orqanlarını, o cümlədən ətraflarını kəsmiş, gözlərini 

çıxarmışdılar (Tayms qəzetinin (London) 4 mart 1992-ci il tarixli nömrəsində 

yazıldığı kimi, meyitlərin çoxları eybəcər hala salınmışdır, körpə qızın ancaq başı 

qalmışdı; İzvestiya (Moskva) qəzetinin 4 mart və 13 mart 1992-ci il tarixli 

nömrələrində deyilirdi: Videokamera qulaqları kəsilmiş uşaqları göstərdi. Bir 

qadının sifətinin yarısı kəsilmişdir. Bir oğlanın başı yox idi. Kişilərin skalpları 

götürülmüşdü). Meyitlərin üzərində hədsiz bıçaq və güllə yaraları aşkar edilirdi. 

Ağır texnika ölülərin üstündən keçmişdi, yandırılan meyitlər vardı. 

         Tələbə  Səmayə: Haqqında danışılan soyqırımım icraçıları erməni-faşist 

işğalçıları idilər. Onlara öz amansız niyyətlərini həyata keçirməkdə  Sovet 

ordusunun Xankəndi şəhərində qərarlaşmış 366-cı motoatıcı alayının zirehli 

texnikası, əsgər və zabitləri  çox yaxından kömək etmişdilər.   

       Erməni silahlı dəstəsi 366-cı motoatıcı alayın dəstəyi və müşayiəti ilə Xocalıda 

daşı daş üstünə qoymamış,  şəhəri odlara qalamış, dinc əhalini xüsusi qəddarlıqla 

qırmışdı.   

      Tələbə Lətifə: Memorial Hüquq-müdafiə Mərkəzinin qənaətincə, Xocalı 

şəhərinə   hücum vaxtı erməni-faşist işğalçılarının 366-cı motoatıcı alayın köməyi 

ilə dinc əhaliyə divan tutması Cenevrə konvensiyasına, eyni zamanda Ümumdünya 

İnsan Haqları Bəyannaməsinin (BMT-nin Baş Assambleyası 10 dekabr 1948-ci ildə 

qəbul olunub) maddələrinin ciddi şəkildə pozulması deməkdir.   

        Azərbaycan Respublikasının Milli Məclisi fevralın 26-nı Xocalı soyqırımı 

günü elan etmişdir.    

   Dünya ölkələrinin bəziləri Xocalı  soyqırımını hiddətlə qarşılamış və onu 

tanımışlar. Həmin ölkələr bunlardır: Pakistan, Türkiyə,  Bosniya və 

Herseqovina, Sudan, Meksika, Kolumbiya, Çexiya, Peru, Honduras və Rumıniya.  

 Xocalı soyqırımını tanıyan təşkilatlar sırasında  İslam Əməkdaşlıq Təşkilatı 

da vardır. 57 ölkə bu təşkilatın üzvüdür. Bundan başqa, Amerika Birləşmiş 

Ştatlarının  bir çox ştatları, o cümlədən Texas, Nyu-Cersi, Corciya, Men, Nyu-

Meksika,  Arkanzas,  Missisipi,   Oklahoma, Tennessi,  Pensilvaniya, Qərbi 

Virciniya,  Konnektikut,  Florida, İndiana və Arizona Ştatları da soyqırımı təsdiq 

etmişdir. 

 Dəyirmi masa ətrafında görüşlər də, qeyd etdiyimiz kimi, milli-mənəvi 

dəyərlərin formalaşdırılması və bu əsasda tələbələrdə sosiallaşmanın təşəkkül 

tapması baxımından faydalıdır. Mingəçevir  Dövlət Universitetinin pedaqoji 

fakültəsində keçirilən “Milli adət və ənənələrimiz milli-mənəvi mədəniyyətin 

tərbiyə olunması  vasitəsi kimi”  mövzusunda dəyirmi masa maraq doğurmuşdur. 

Tədbirin gedişinin bəzi nümunələri ilə tanış olaq: 

 Müəllim: Milli adət və ənənələr hər bir cəmiyyətdə, o cümlədən 

Azərbaycanımızda ictimai-mədəni tərəqqinin mühüm göstəricisi sayılır.  

          Cəmiyyətin dəyişilməsi ilə milli adət və ənənələrdə də müəyyən dəyişikliklər 

baş vermiş, onlar təkmilləşərək millətin, xalqın yaradıcılıq nümunələrini yaşatmış, 

nəsildən-nəslə ötürmüşdür.  Odur ki,  bu və ya digər ictimai-siyasi quruluş istər 

bütövlükdə adət və ənənələrə, istərsə  də onun mənəvi-bədii dəyərlərinə öz təsirini 

göstərmişdir. Adət və ənənələr mədəni tədbirlər üçün rəmzi məna daşıyır və onlara 

milli məzmun verir. Xeyli müddət imperiyalar daxilində yaşamış xalqımızın bir sıra 

milli-mənəvi dəyərləri deformasiyaya uğramış, həmin dəyərlər tarixin yalnız şifahi 

yaddaşına həkk olmuşdur. Belə ki, məsələn, SSRİ-nin kommunist ideologiyası dini-

milli adət və ənənələrimizin öyrənilməsinə və təbliğinə uzun müddət imkan 

verməmişdir.  Yeni adət və ənənələr adı ilə, adətən sosialist həyat tərzinin 

mahiyyətini və məzmununu özündə birləşdirən ideoloji və siyasi səciyyəli mənəvi 

xüsusiyyətlər ön planda dayanırdı.  

 Ulu öndər H. Əliyеv milli-mənəvi dəyərlərimizə yüksək qiymət verərək 

göstərirdi ki, biz milli və mənəvi dəyərlərimizlə fəxr etməliyik. Onlar əsrlər boyu 

xalqımızın həyatında, fəaliyyətində formalaşıb. Milli və əxlaqi dəyərlərə malik  

olmayan  millət həqiqi millət, həqiqi insan deyildir.   

  Yenidən müstəqilliyimizə qovuşmaqla yasaq edilmiş adət-ənənələrimizi 

dirçəltdik. Xalqımızın məişət adət-ənənələri də Azərbaycan mədəniyyətinin mühüm 

tərkib hissəsidir. Adət-ənənələrimizi həmişə qorunmalı,  yaşadılmalı, gənc nəslə 

ərmağan edilməlidir. Onu isə biz qorumalı, biz yaşatmalıyıq.  Bu, bizim vətəndaşlıq 

borcumuzdur. Milli dəyərlərə bağlılıq, milli irsə sahib çıxmaq çox zəruridir.    

 Tələbə Lütfiyyə: Xalqımız milli-mənəvi dəyərlərimizə münasibətdə heç 

zaman laqeyd qalmamış, əməllərində, gündəlik həyatında, qadağalar zamanında 

ürəyinin dərinliklərində, yaddaşında onu yaşatmışdır.   

 Tələbə Rəsul: Azərbaycan xalqını, millətimizi digər xalqlardan və 

millətlərdən fərqləndirən əslində özümüzə məxsus  milli-mənəvi dəyərlərimizə, 

mədəniyyətə, mənəviyyata malik olmağımızdır. Bu  baxımdan ailələrimiz də başqa 

ailələrdən fərqlidir. Azərbaycan ailələrində böyüyə hörmət, valideynlərə məhəbbət, 

onların hörmət və nüfuzunu gözləmək, onların məsləhəti ilə oturub durmaq, 

kiçiklərə qayğı və nəvaziş; ata-anaların övlad sevgisi başlıca göstəricilərdəndir. 

Respublikamızda böyüyən nəslə nümunə ola biləcək  çoxsaylı ailələr vardır.  Həmin 

ailələr cəmiyyətimiz üçün böyük şəxsiyyətlər, dahilər yetişdirmişlər. 

 Tələbə Yeganə: Hər bir ölkə və xalq üçün onun milli dəyərləri hər şeydən 

üstün tutulmalı və digər xalqların dəyərləri ilə ziddiyyət təşkil etməməlidir. Bu 

baxımdan biz qloballaşma deyəndə Azərbaycanda beynəlxalq əməkdaşlığı, xoş 

münasibətləri, səmimi dostluğu nəzərdə tuturuq. Biz hər zaman qloballaşma adı 

altında digər xalqların adət-ənənələrinə zidd olan, milli mentalitetə xas olmayan 

dəyərlərə qarşı mübarizə aparmalıyıq. Təbii ki, bu mübarizədə milli mənliyimizi 

qorumaq ən vacib şərtlərdəndir. 

 Tələbə Könül: Dinimiz milli-mənəvi dəyərlərimizin mühüm 

atributlarındandır.   Fəqət imperiyanın daxilində olduğumuz illərdə, xalqımız ateist 

təbliğatının hökm sürdüyü zamanlarda yaşasa da, öz dini dəyərlərini yaddan 

çıxarmamış, yaşatmışdır. Lakin Sovet hakimiyyətindən qabaq Azərbaycanda neçə 

minlərlə məscid, mədrəsə, təkkə var idisə, 1991-ci ildə müstəqilliyimiz qovuşanda 

məlum oldu ki, cəmi 17 məscidimiz var. İmperiya müsəlman dünyasına münasibətdə 

belə amansız idi. Kilsələrin əksəriyyəti isə qalır, fəaliyyət göstərirdi.    

 Tələbə Rauf: 18 oktyabr - Azərbaycanın Dövlət Müstəqilliyi günü xalqımızın 

milli bayramıdır. Biz həmin gün - 1991-ci ildə növbəti dəfə müstəqilliyimizi əldə 

etmiş, SSRİ kimi nəhəng imperiyanın caynağından qopmuşuq. 

 Tələbə Sevda: Azərbaycan xalqının ən çox sevdiyi milli bayramlardan biri 

Novruz bayramıdır. Bu bayrama həm də “Bahar bayramı” deyirlər. Novruzun 

ölkəmizə qədəm qoyduğu gün həm də özü ilə birlikdə baharı gətirir. Özünün 

əzəmətli olmasına, bütün azərbaycanlıları və Azərbaycanda yaşayan müsəlmanları 

əhatə etməsinə, çox təntənə ilə keçirilməsi,  adət-ənənə zənginliyi cəhətindən onunla 

müqayisəyə gələ biləcək  bayram azdır.  

 Tələbə Aslan: Novruz bayramından irəli gələn adət və ənənələr, Novruz 

etiketləri azərbaycanlıların say niyyətinin, humanist səciyyəsinin, yüksək mənəvi 

keyfiyyətlərinin bariz nümunəsidir.   

 Tələbə Nizami: Milli-dini mənsubiyyətindən asılı olmayaraq, Azərbaycanda 

yaşayan hər bir şəxs ana torpaq üçün milli yiyəlik hissi, ölkəmizin maddi və mənəvi 

sərvətlərinə görə iftixar hissi  keçirməlidir. 

 Yuxarıda dediyimiz kimi, tələbələrlə təlimdənkənar iş sistemi tələbat-

motivasiya sferasında onunla qarşılıqlı aktivləşməyi nəzərdə tutur. Tələbələrin 

tərbiyələrindəki səmərənin vacib şərti tədris prosesinin təşkilinin keyfiyyətli 

olmasıdır ki, bu da auditoriyadankənar işin şərt, ənənə və imkanlarını təyin edir. 

 Pedaqoji-psixoloji ədəbiyyat tələbə-gənclərin sosial-mənəvi görkəminin 

formalaşması quruluşunu təsvir edir ki, bu da aşağıdakı elementləri özündə 

birləşdirir: 

 -tədris-tərbiyə prosesi (xüsusi kursların oxunuşu, müəllimlərin intizama, 

mühazirə və seminarların tərbiyəvi imkanlarından istifadəsi, yaradıcılıq gecələri və 

s.); 

 -auditoriyadankənar iş (mənəviyyat məsələləri üzrə metodik seminarların 

keçirilməsi, tələbə klublarının, ictimai təşkilatların, kino mühazirələrin, 

kitabxananın tərbiyəvi işi, kafedra müəllimlərinin tematik axşamların 

keçirilməsindəki köməyi, dərnəklərin, problemli qrupların təşkili və s.);  

 -ali məktəbdənkənar işə daxildir: dövri mətbuat kimi nəşrlər, ən yaxşı bədii 

əsərlərdən istifadə. 

 Ali məktəbdənkənar işlər çərçivəsində elm, mədəniyyət, sənət xadimləri ilə 

yaradıcılıq görüşləri keçirilir.  

 Pedaqoji elmdə dərsdənkənar iş, auditoriyadankənar iş, ali məktəbdənkənar iş 

terminləri qəbul edilib. Biz daha çox auditoriyadankənar iş termininin işlədilməsinin 

tərəfdarıyıq. 

 Qabaqcıl ali təhsil müəssisələrində auditoriyadankənar işə xüsusi diqqət 

yetirilir. 

 Artıq ilk dərslərdə istər-istəməz tələbələrdə  öz fikirlərinə əminliyin 

yaradılması qayğısına qalınmalıdır.   Bununla əlaqədar olaraq, təhsil intizamına  

baxışların formalaşdırılmasında giriş mühazirəsinin böyük əhəmiyyəti vardır.   

Ümumi biliklər sistemində intizam tərbiyəsinin rolu böyükdür.  Məhəbbət və ya 

saymazlıq intizam məsələsində az əhəmiyyət daşımır. Tələbə auditoriyasının, 

auditoriyadankənar tədbirlərin idarə olunması müəllimin ustalığından, onun tələbə-

müəllim münasibətlərini necə qurmasından çox asılıdır.  

 Müəllim nəinki təlim prosesində - mühazirə və seminar məşğələlərində, 

həmçinin təlimdənkənbar vaxtlarda da özünün davranış və rəftarına fikir verməlidir. 

Çünki müəllimin nümunəsi hər yerdə vacibdir. Elə ali məktəb müəllimlərinə rast 

gəlinir ki, mühazirə və seminar məşğələlərində ciddi olur, universitetin, institutun 

daxilində və ya xaricində isə bu ciddiliyi gözləmir. Tələbələrin gözləri qarşısında 

həmkarları ilə şit zarafatlar edir. Bu, əsasən kişi müəllimlərə aiddir. Bütün bunlar 

əsasən universitetin yeməkxanasında, ali təhsil müəssisəsinin həyətindəki 

oturacaqlarda əyləşib söhbət edərkən baş verir. 

 Tənəffüslərdə tələbələrlə ünsiyyətdə olmaq - onların tələb və maraqlarını 

öyrənməyin yaxşı üsuludur. Təlim məşğələlərindən kənar vaxtlarda, tənəffüslərdə  

tələbələri daha yaxşı tanımaq olur, nəinki mühazirə və seminarlarda. Təlimdənkənar 

vaxtlarda tələbələr bilavasitə təhsillə bağlı olmayan suallarla müəllimlərinə müraciət 

edirlər. Bu suallar ölkəmizin daxili və xarici siyasətinə, uğurlarına, mədəniyyət, 

incəsənət, elm və idmana, texniki nailiyyətlərə aid ola bilir. 

 Belə suallara  verilən müfəssəl, savadlı və bitkin, tələbələri razı sala biləcək  

cavablar müəllimin hörmətini artırır. Ona görə də müəllim öz üzərində daim 

çalışmalı, ölkədə və xaricdə baş verən hadisələri izləməlidir. 

 Zaman keçdikcə sualların səciyyəsi dəyişir. Tələbələr bir çox məsələlərlə, bu 

və ya digər vəziyyətin sübutu ilə, eksperimentlərin aparılması xüsusiyyətləri, ailə 

problemləri, cəmiyyətin idarə olunması və s. maraqlanır, ölkəmizin öz torpaqlarını 

fədakarlıqla azad etməsindən, Silahlı Qüvvələrimizin Ermənistan ordusunu 

darmadağın etməsindən fərəh hissi keçirirlər.   

Müəllim tələbələri maraqlandıran məsələlərə aydınlıq gətirməli, onların 

suallarına məntiqi, tutarlı, inandırıcı cavablar vermək iqtidarında olmalıdır. 

 Müəllim hər bir şeyə maraq göstərən tələbələrin xətrinə dəyməməlidir. Eyni 

zamanda tələbələrə  hansı sualların veriləcəyi də qabaqcadan müəyyən edilməli, 

müəllim mümkün olacaq reaksiyalara hazır olmalıdır. 

  Bu zaman qarşıya qoyulan məqsəd müxtəlif ola bilər: işdə çətinliyin müəyyən 

edilməsi, təhsilin müsbət motivasiyasını gücləndirmək üçün tərbiyəvi təsirin 

göstərilməsi və s.  . 

 Müəllimin sualı konkret  tələbəyə aid olmalıdır, onun hüquq və maraqlarına 

az da olsa, toxunulmamalıdır, yalnız biliyə nəzarət xarakteri daşımalıdır. 

Müəllimləri maraqlandıran araşdırılan sualların qəbul forması, şərti müraciət 

formasıdır. Məsələn, “Bilirsinizmi, əvvəlki məşğələdə nəzərdən keçirilən material 

çox sadə idi və onu bir qədər mürəkkəbləşdirmək olardımı?” 

 Bundan sonra əgər tələbələr hesab edirlər ki, materialı mürəkkəbləşdirmək 

olardı, onda belə bir sual vermək yerinə düşərdi ki, “Hansı konkret materialı 

məşğələyə çıxarmaq mümkündür?”  

Auditoriyadankənar işin təşkili və planlaşdırılması, keçirilmə metodikası, 

auditoriya ilə auditoriyadankənar iş arasındakı mütənasiblik və s. bu kimi məsələlər 

aydın təsəvvür edilməlidir.   

 Tələbələrlə məsləhət saatlarının təşkili məsləhət bilinir. Bu məqsədlə 

kafedralarda xüsusi cədvəl olur. Həmin cədvəldə auditoriyadankənar işin aparılması 

üçün xüsusi vaxt ayrılır. Kafedranın müəllimləri səfərbər olunurlar. Bu, o demək 

deyildir ki, auditoriyadankənar iş məsləhət saatları ilə  məhdudlaşdırılır.   Kurs və 

buraxılış işləri üçün tapşırıqlar, magistrlik dissertasiyası üçün mövzular verilir, 

müəllim laboratoriya işləri ilə tanış olur, qrup halında keçiriləcək məşğələlərdən 

əvvəl metodik təlimat hazırlayır və s.   

 Auditoriyadankənar iş sistem xarakteri daşıyır.  Müəllim auditoriyadankənar 

iş zamanı yaxşı başa düşməlidir ki, məhz burada onun şəxsi keyfiyyət və 

xüsusiyyətləri üzə çıxır. Buna görə də öz davranışına ciddi nəzarət etməli, bu zaman 

öz xarakterinin mənfi cəhətlərini büruzə verməməlidir. Auditoriyadankənar işin 

vacib elementi fərdi məsləhətlər sayılır ki, onların da mövcudluğu və xüsusiyyəti 

ayrıca nəzarət tələb edir. Qeyd edildiyi kimi, auditoriyadankənar iş fərdi olduğu 

kimi, qrup halında da  keçirilə bilər.   

 Belə tədbirlərdən əvvəl müəllim onların məqsədini dəqiq təyin etməlidir. 

Kollektiv məsləhətlər o zaman keçirilir ki, bir çox tələbələrdə eyni vaxtda müxtəlif 

suallar meydana gəlir və onlar mühazirəni aparan müəllimdən məsləhətin 

keçirilməsini xahiş edirlər.  Lakin bəzi hallarda belə məsləhətləri seminar 

məşğələlərini, qrup və laborator məşğələlərini aparan müəllimlər də təşkil edə 

bilərlər. İlk növbədə müəllim materialın mənimsənilməsində yaranan çətinliyin nə 

ilə bağlı olduğunu aydınlaşdırmalıdır. Səbəblər çox müxtəlif ola bilər - 

mühazirəçidən tutmuş ta ki, dərsliklərdəki səhvlərədək. 

 Müəllim çətinlikləri meydana gətirən səbəbləri aşkara çıxaran kimi suallara 

yığcam şəkildə, lakin kifayət qədər ətraflı cavab verməlidir. Təəssüf ki, elə hallar 

yaranır ki, materialın öyrənilməsi zamanı çətinliklərin səbəblərini öyrənməyən 

müəllim daha çox tələbələrə məlum olan materialın izahına vaxt ayırır. 

 Artıq vaxt sərf olunur, auditoriyanın diqqət və marağı aşağı düşür, məsləhətin 

səmərəliliyi zəifləyir. Pedaqoji fəaliyyətə yenicə başlayan müəllim kollektiv 

məsləhəti keçirərkən nəzərə almalıdır ki, o, müəyyən mənada mühazirəçi 

funksiyasını yerinə yetirir. Odur ki, o, məsuliyyət daşıyır, xüsusən də əgər  ilk dəfə  

belə bir məsləhət verirsə.   

 Odur ki, müəllim məsləhət almaq üçün toplaşan tələbələrin qarşısına hazırlıqlı 

çıxmalıdır. Bəzən müəllim kollektiv məsləhətin təşkilini zəruri sayır. Məsləhəti  

keçirməzdən əvvəl onun mənfi və müsbət tərəflərini bilmək və mütləq aparıcı 

müəllimlə - potokun mühazirəçisi ilə məsləhətləşmək lazımdır. Yalnız bundan sonra 

qərar vermək olar. Məsləhətlərdən sui-istifadə etmək tələbələrdə mənfi reaksiya 

yarada, onlarda işə  fəallıq və təşəbbüs meydana gəlməyə bilər.   

   Auditoriyadankənar iş cədvəl üzrə aparılan tapşırıqlarla bilavasitə bağlıdır 

və onların təbii davamı və inkişafıdır. Burada vacib komponent tələbələrin sərbəst 

işlərinin tədris materialı ilə əlaqələndirilməsidir. Müəllim sərbəst işi bacarıqla təşkil 

etməyə, planlı məşğələnin aparılması prosesində onun keyfiyyətinə nəzarəti həyata 

keçirməyə və geridə qalanlara öz köməyini göstərməyə borcludur. Həm müəllimin, 

həm də tələbənin fəaliyyəti  məşğələlərin bilavasitə keçirilməsi zamanı bilik və 

bacarıqların mənimsənilməsi prosesində mərkəzi komponent sayılır. İkinci yerdə 

dərs materialının mənimsənilməsində sərbəst iş yer alır. Müəllim 

auditoriyadankənar işdə özünü köməkçi kimi göstərir.   

 Bununla yanaşı, auditoriyadankənar tədbirə ikinci dərəcəli bir iş kimi baxmaq 

lazım deyildir. Bu işin əsas xüsusiyyəti onun yüksək dərəcədə fərdi olmasıdır. 

Təhsilin fərdiliyi - onun keyfiyyətini yüksəldən çox səmərəli üsullardan biridir. 

Buna görə də müəllim auditoriyadankənar tədbirə laqeyd yanaşdıqda tələbələr ən 

güclü təsir vasitələrinin birindən məhrum olurlar. Ali təhsilin yuxarı kurslarda 

auditoriyadankənar iş başqa bir xarakter alır. Proqram materialının öyrənilməsinin 

davam etdirilməsinə böyük əhəmiyyət verilir. Müstəqil düşüncənin inkişafına -  

təhlil vərdişlərinə yiyələnmək, elmi ədəbiyyatla işləmək bacarığı və s. kömək edir. 

 Auditoriyadankənar tədbirlərə laqeyd yanaşmaq və ona hədsiz aludə olmaq – 

bunların hər ikisi eyni dərəcədə ziyanlıdır. Müəllimin müxtəlif növ fəaliyyətinin 

balanslaşdırılmasında vahid meyar tələbələrin rəyi ola bilər ki, onlar söhbətlər 

zamanı, iclaslarda, anketləşdirmənin nəticələrində öz fikirlərini bildirirlər. 

 Buna görə də vacibdir ki, tələbələrin arzu və istəkləri sistemli olaraq 

öyrənilsin, öyrənilənlər onlar təhlil edilsin və onlardan lazımi nəticələr çıxarılsın. 

 Müəllim fərdi söhbətlər zamanı daha operativ fəaliyyət göstərə bilər. Bu, bir 

elə də çox vaxt tələb etmir.  Məşğələlər arası tənəffüslərdən səmərəli faydalanmaq, 

tələbələri müəllimlər otağına dəvət etmək, hazırlıq keçirilən auditoriyaya qısa 

müddətə gəlmək olar. 

 Müəllimin tələbələrlə auditoriyadankənar ünsiyyəti böyük tərbiyəvi 

əhəmiyyət daşıyır. Müəllimin pedaqoji səriştəliliyi bu sahədə zəngin imkanlara 

malikdir. 

  Əgər   pedaqoji peşə sahibi yüksək keyfiyyətli müəllim olmağı qət edibsə, 

özünə kənardan tənqidi baxmalı və yüksək keyfiyyətli müəllim olmaqdan ötrü hansı 

keyfiyyətlərin, davranış və rəftar, ünsiyyət tərzinin ona maneçilik törətdiyini aşkara 

çıxarmalı, həmin cəhətləri özündən kənarlaşdırmalıdır. 

 Lakin elə müəllimlər vardır ki, gün ərzində öz pedaqoji fəaliyyətlərini başa 

vurduqda  özünə hesabat vermir, çatışmazlıqları barədə fikirləşmir, yaxud da   

onlardan qurtulmaq üçün özündə qüvvə tapmırlar. 

   Müəllimin pedaqoji təcrübəsi artdıqca əyani şəkildə əmin olur ki, 

auditoriyadankənar iş   təlim prosesi ilə yanaşı aparılmalı, onun tərbiyələndirici, 

təhsilləndirici və inkişafetdirici imkanlarından daha çox faydalanmaq lazımdır.  

 Ali məktəbdə tərbiyəvi işlər sisteminin qurulmasında, inkişafında və fəaliyyət 

göstərməsində rektorluq, tərbiyə işləri üzrə prorektor, dekanlıq, kafedralar, gənclər 

təşkilatı mühüm rol oynayır.  Müəllim və tələbələrin qarşılıqlı fəaliyyəti və qarşılıqlı 

köməyi ilə tərbiyə modelləri hazırlanır və tətbiq olunur. 

 Bütün bunlar milli və mənəvi mədəniyyətin formalaşdırılması   əsasında 

tələbələrdə sosiallaşmanın təşəkkülü prosesinə müsbət təsir göstərir. 

 Ali məktəbin tərbiyəvi iş sistemində qrup kuratorunun rolu əvəzdir.    

Ümumtəhsil məktəblərində sinif rəhbərləri hansı funksiyaları yerinə yetirirsə,    

kurator da tələbə qruplarında bir növ həmin vəzifələri həyata keçirir. Hər bir tələbə 

qrupu üçün ali məktəb müəllimlərindən  biri  kurator (qrup rəhbəri - T.Q.) seçilir. 

Kurator tələbələrlə auditoriyadankənar tədbirləri təşkil edir, tələbələrin mühazirə və 

seminar məşğələlərindəki təlim müvəffəqiyyəti ilə maraqlanır, tələbələrin ailələri ilə 

əlaqələri qurur.   

 Əgər kurator fəal həyati mövqeyə və pedaqoji mövqeyə malikdirsə, rəhbəri 

olduğu qrupun tələbələri də öz sərbəstlikləri, təşəbbüskarlıqları  və müstəqillikləri 

ilə fərqlənirlər. Kuratorun şəxsiyyətinin əsasını humanist dəyərlər təşkil edirsə, qrup 

kollektivində də, başqa sözlə tələbələrdə də  belə yönəltmə dəyərlər üstünlük təşkil 

edir.  

 Qrupun kuratorunun subyektiv vəzifələri ona imkan verir ki, tərbiyə prosesini 

yaradıcı şəkildə bir tərəfdən meyllilik, maraqlar, ehtiyaclar; digər tərəfdən isə, ali 

məktəbin tərbiyə işi sisteminə uyğun qursun. Fərdi qrup komponentinin vacib və 

əhəmiyyətli hissəsi tələbələrdir. Bir tərəfdən, onlar öz inkişaflarının, həyat 

fəaliyyətlərinin tam hüquqlu subyektləridir, digər tərəfdən isə, birgə fəaliyyətin, 

münasibətlərin obyektləridir. 

 Subyekt-subyekt tələbə və müəllim münasibətləri yaradıcı fəaliyyətlərin 

məqsədini, təşkili metodlarını, rəhbər tutulan prinsipləri, qarşılıqlı münasibətlərin 

formalarını kompleks şəkildə müəyyənləşdirməyə imkan verir. 

 A.S. Makarenkonun fikrincə, “heç bir tərbiyəçinin ixtiyarı yoxdur ki, təklikdə, 

riskə gedərək və öz şəxsi təşəbbüsü ilə fəaliyyət göstərsin. Tərbiyəçilərin kollektivi 

olmalıdır və burada da tərbiyəçilər kollektiv olaraq birləşməyiblərsə və bu 

kollektivin vahid iş planı yoxdursa, vahid tonu yoxdursa, şəxsiyyətə vahid yanaşması 

yoxdursa, orada heç bir tərbiyəvi proses ola bilməz” [74, s. 71]. 

 Deyilənləri nəzərə almaqla, tələbələrin milli və mənəvi mədəniyyətinin 

formalaşdırılmasında kim yaxından  iştirak edirsə, fərdi qrup komponentinə onların 

hamısını daxil etmək lazımdır.   

 Tələbə qrupu ilə işləyən şəxslər (müəllim, kurator, gənclər təşkilatı 

nümayəndəsi, psixoloq, kitabxanaçı və b.) tələbələrdə mənəvi mədəniyyətın 

formalaşdırılmasına tələbə-müəllim, tələbə-tələbə münasibətləri vasitəsilə təsir 

göstərir.  

        Yeni pedaqoji təfəkkür şəraitində şəxsiyyətin, o cümlədən tələbə gənclərin 

sosiallaşması problemi özünəməxsus əhəmiyyət daşıyır. Sosiallaşma uşaqlarda  

erkən yaşlardan başlanır, ömrü boyu insanı müşayiət edir.  Sosiallaşma şəxsiyyətin 

mədəniyyətə qovuşmasının hər bir prosesini (fərdin maariflənməsi və 

tərbiyələnməsi, şəxsiyyətlərarası münasibətlərdə iştirakı, cəmiyyətdə mövcud olan 

etik qaydalara, hüquq normalarına, sosial rollara, birgə fəaliyyət növlərinə, 

dünyagörüşünə yiyələnməsi və s.)  özündə birləşdirir. 

 Bütün bunlar şəxsiyyəti getdikcə bioloji varlıqdan sosial varlığa çevirir. 

Beləliklə, o, cəmiyyətdə yaşamağa və fəaliyyət göstərməyə qabil olur. 

Deməli, anadan olan  hər bir şəxs tədricən insan mədəniyyətini mənimsəməli olur, 

mühitin və tərbiyənin sayəsində özünəməxsus xüsusiyyətlərə yiyələnir, cəmiyyətdə 

özünə müəyyən yer tutur, həyatda özünü təsdiq edir. Nəticədə o,  şəxsiyyətə çevrilir. 

           Bu prosesin istiqaməti ikidir:  1. İnsan (bizim tədqiqatda tələbə) sosial 

münasibətlər sistemində özünə yer alaraq, yaşadığı cəmiyyətin milli-mədəni 

dəyərlərinə, təcrübəsinə və normalarına bələd olur. Bu zaman konkret şəxs   ictimai 

təsirin obyekti kimi çıxış edir. Eyni zamanda o, sosiallaşaraq cəmiyyətin həyatında 

və milli mədəniyyətimizin zənginləşməsində, qorunub saxlanmasında və təbliğində 

yaxından iştirak edir. Bu zaman o, sosial münasibətlərin subyekti olur. 

            Alimlər bəzən şəxsiyyətin, o cümlədən tələbələrin tərbiyə və inkişafı 

anlayışlarını sosiallaşmanın sinonimi kimi nəzərdən keçirirlər. Əslində belə bir 

mövqe ilə razılaşmaq çətindir. Sosiallaşma ənənəvi təhsil və tərbiyə terminlərindən 

daha əhatəli anlayışdır.  

          Psixoloqlardan bir qismi sosiallaşmanı fərdin inkişafının sosial baxımdan 

şərtlənməsi kimi izah edirlər. Belə yanaşma da yolverilməzdir. Sosiallaşmanı təkcə  

fərdin sosial baxımdan şərtlənməsi ilə məhdudlaşdırmaq onu sosial təsirlərin passiv 

obyekti edərdi.   

          Yuxarıda deyilənlər ali məktəblərdə müəllim hazırlığında mühüm yer 

tutmalıdır. Gələcək müəllimlərin (hazırki tələbələrin) istər təlim prosesində - 

mühazirələrdə və seminar məşğələlərində, eyni zamanda auditoriyadankənar 

tədbirlərdə sosiallaşması qayğısına qalmaq institut və universitetlərin pedaqoji 

kollektivlərinin ümdə vəzifəsi olmalıdır. 

  

                 2.4. Pedaqoji eksperimentin təşkili, aparılması və nəticələri 

 

        Ali məktəb tələbələrində milli və mənəvi mədəniyyətin formalaşdırılması   

əsasında onlarda sosiallaşmanın təşəkkülü vəziyyətinə aydınlıq gətirmək üçün 

pedaqoji eksperimentdən istifadə etdik. Təcrübə boyu müşahidələr və söhbətlər, 

anketlər, mühazirələr və seminarlar, təhlil və kompozisiya, induksiya və deduksiya 

və tələbələrdən yaradıcı məhsullardan faydalandıq. Müəllimlər və tələbələr 

tədqiqatın obyekti kimi götürülmüşlər. 

          Qeyd olunmalıdır ki, milli və mənəvi mədəniyyətin formalaşdırılması   

əsasında tələbələrdə sosiallaşmanın təşəkkülü sahəsində  işlər ölkəmizin ali təhsil 

müəssisələrinin, institut və universitetlərinin bəzilərində lazımınca təşkil edilir. Ali 

məktəblərdə mühazirə və seminar məşğələlərinin təhsilləndirici, inkişafetdirici və 

tərbiyələndirici imkanlarından bacarıqla faydalanmaqla, pedaqoji texnologiyalardan 

və innovasiyalardan, səmərəli  metodlardan istifadə edərək, tərbiyənin prinsiplərinə 

əsaslanmaqla, milli və mənəvi mədəniyyətə yiyələnməyin, sosiallaşmasının 

zəruriliyini nəzərə alaraq,   auditoriyadankənar tədbirlərdə səmərəli nəticələrə nail 

olurlar. 

          Həm də aydınlaşdırdıq ki,  bəzi tələbə qruplarında bu işlər yaxşı təşkil 

olunmur. Mühazirə və seminar məşğələlərində bu və ya digər mövzunun 

tərbiyələndirici və təhsilləndirici imkanlarından bacarıqla istifadə edə bilmirlər. 

Milli və mənəvi mədəniyyətin formalaşdırılması  üzrə auditoriyadankənar işin 

böyük roluna tələb olunan səviyyədə diqqət yetirilmir. Bəzi tələbə qruplarında, 

potoklarda müəllim-tələbə münasibətləri aşağı səviyyədə qurulur, tələbə 

auditoriyası yaxşı idarə olunmur. 

           Aşağıdakı fərziyyə eksperimentdən keçirilmişdir: 

            Milli və mənəvi mədəniyyətin formalaşdırılması aşağıdakı şərtlər daxilində 

tələbələrdə sosiallaşmanın əsası ola bilər:           

       -problemin nəzəri məsələləri aydın təsəvvür edilərsə; 

       -problemin praktik məsələləri yüksək səviyyədə həllini taparsa; 

       -ailədə, təlim prosesində və auditoriyadankənar vaxtlarda tələbələrdə milli və 

mənəvi mədəniyyətin formalaşdırılmasının pedaqoji mexanizmi düzgün qurularsa – 

təhsilalanların    sosiallaşmasını təmin etmək mümkün olar. 

           Pedaqoji eksperimentin birinci - müəyyənedici mərhələsi milli-mənəvi  

mədəniyyətin fortmalaşdırılması  əsasında tələbələrdə  sosiallaşmanın təşəkkülü 

problemi üzrə hazırki vəziyyəti haqqında fikir formalaşdırdı. 

          Dissertasiyada nəzərdən keçirilən problem baxımından bəyəniləsi və nöqsanlı 

sayılacaq cəhətlər aşkara çıxarıldı.  

         Eksperimentin müəyyənləşdirici mərhələsinin sonlarında  eksperimental və 

kontrol qrupları ayırdıq. Azərbaycan tarixi, uşaq ədəbiyyatı, pedaqogika, 

psixologiya, ailə pedaqogikası, milli əxlaq və ailə etikası  ali məktəb fənləri üzrə 

mövzular eksperimentin əsas materialları kimi götürüldü. Eksperimentdə iştirak 

edən pedaqoji kollektiv üzvlərinin (həm eksperimental, həm də kontrol), qrupların 

və tələbələrin səviyyələrinin bərabər olmalarına fikir verildi. 

        İş stajları təxminən eyni olan müəllimlər eksperimentə cəlb edildilər.  

         Eksperimentdə iştirak tələbə qruplarının müəllimləri və tələbələri arasında  

ardıcıl, məqsədyönlü  və sistemli tədbirlər (söhbətlər, rəy mübadilələri, müsahibələr, 

məsləhət və tövsiyələr) nəzərdə tutulurdu. Biz mütəmadi olaraq mühazirə və seminar 

məşğələlərində iştirak edir, auditoriyadankənar tədbirləri izləyir, müəllimlər və 

tələbələr arasında sorğu keçirir, onlarla söhbət aparırdıq.   

          Dəyişikliklərdən xəbər tutmaq  üçün eksperimentin birinci mərhələsində ali 

təhsil müəssisələri tələbələrinə verdiyimiz sualları sonradan, eksperimentin ikinci 

mərhələsində eksperimental və kontrol qrup tələbələrinə təqdim etdik. Cədvəl 2.4.1. 

nəticələr barədə aydın təsəvvür yaradır:   

                                                                                             Cədvəl 2.4.1. 

  Milli-mənəvi mədəniyyətin formalaşdırılması əsasında tələbələrdə 

sosiallaşmasının  təşəkkülü səviyyəsini əks etdirən göstəricilər 

 

Sıra 

№ 

Bizi maraqlandıran məsələlər                                              Səviyyələr 

  Yüksək 

(nəfərlə) 

Orta (nəfərlə) Aşağı (nəfərlə) 

  Eks. Kontr. Eks. Kontr. Eks. Kontr. 

1.  Milli mədəniyyət nədir? 

 

 42  33  39  40  6  13 

2. “Mənəvi mədəniyyət” anlayışının 

mahiyyəti nədən ibarətdir? 

 45   34  34  41  8  11 

3. Vətən qarşısındakı müqəddəs 

borcumuz hansılardır? 

 51  37  31 39   5  10 

4. Sosiallaşma dedikdə nə başa 

düşülməlidir? 

 

 39  31  37  40  11  15 

 5. Hansı milli adət və ənənələrimizi 

tanıyırsınız?   

 46  32  35  45  6  9 

6. Milli mənlik şüuru nə deməkdir?  43  30  32  39  12  17 

7. Milli iftixar hissi nə deməkdir?  

 

 45  38  34  38  8  10 

8. Kimlər həqiqi vətənpərvər adlana 

bilər? 

 49  39  33  40  5    7 

9.  Milli şərəf hissini necə başa düşmək 

lazımdır? 

 41  32  39  45  7    9 

10 Milli ləyaqət hissi özündə hansı 

cəhətləri birləşdirir 

 40  36  38  39  9  11 

11. Biz kimə ləyaqətli adam deyirik? 43  38 39  39 5   9 

12. Ailənin şərəfini qorumaq özünü 

nədə ifadə edir? 

48  33  33  45  6   8 

13. Vicdanlı olmaq nə deməkdir? 46  35 37  41 4 10 

14. Vicdansızlıq özünü nədə ifadə edir? 45  33 35  42 7 11 

15. İctimai borc anlayışının mahiyyəti 

nədən ibarətdir?   

44  36 34  40 9 10 

16. Nə üçün belə deyilir: xoşbəxtlik 

Azərbaycan vətəndaşının mənəvi 

simasıdır? 

49 39 33  39 5 8 

17. İnam hissi insana nə üçün lazımdır? 46  33 32  42 9 11 

18.  İntizamlı olmaq nə üçün lazımdır? 47  33 34  44 6  9 

  

 Qeyd: Sorğuda  eksperimental qruplardan 87,  kontrol qruplardan  86  tələbə 

iştirak etmişdi. 

         Göründüyü kimi, eksperimental qruplardan olan  tələbələrlə məqsədyönlü, 

sistemli və fasiləsiz tərbiyələndirici, təhsilləndirici və inkişafetdirici işin 

köməyi ilə alınan nəticələr kontrol qrup tələbələrinə nisbətən  xeyli artmışdır.  

 Fikir verək: “Milli mədəniyyət nədir?” adlanan birinci suala eksperimental 

qruplardan olan  87 tələbədən 42 nəfəri – yüksək; 39 nəfəri – orta və  6  nəfəri 

aşağı səviyyədə cavab vermişdir. Kontrol qrupların 90 tələbəsinin  33  

nəfərindən – yüksək;  40 nəfərindən – orta və 13 nəfərindən – aşağı səviyyəli 

cavablar alınmışdır. 

         Üçüncü suala (Vətən qarşısındakı müqəddəs borcumuz hansılardır?)  

eksperimental  qrup tələbələrinin 51 nəfəri – yüksək, 31 nəfəri – orta, 5 nəfəri – zəif; 

kontrol qrup tələbələrindən 37 nəfəri – yüksək, 39 nəfəri – orta, 10 nəfəri – zəif 

cavab vermişdir.  

 “Sosiallaşma dedikdə nə başa düşülməlidir?” adlı dördüncü suala cavablar 

belə olmuşdur: Eksperimental qrupda: yüksək – 39, orta – 37, zəif – 11 nəfərdə; 

kontrol qrupda: yüksək – 31, orta – 40, zəif – 15 nəfərdə. 

 Yeddinci sualla (Milli iftixar hissi nə deməkdir?)  bağlı göstəricilər belə 

olmuşdur: eksperimental qruplarda: yüksək – 45, orta – 34, zəif – 8 nəfərdə; kontrol 

qrupda: yüksək – 38, orta – 34, zəif – 10 nəfərdə. 

            “Ailənin şərəfini qorumaq özünü nədə ifadə edir?” adlanan on ikinci suala 

cavablarla tanış olaq: eksperimental qrup tələbələrinin 48 nəfəri  bu suala - yüksək, 

33 nəfəri - orta, 6 nəfəri isə, aşağı səviyyəli cavablar vermişlər. Kontrol qruplardan 

olan tələbələrin cavabları nisbətən zəif idi. Belə ki, onlardan 33 nəfəri sualı - yüksək,  

45 nəfəri - orta, 8 nəfəri - aşağı səviyyədə cavablandırmışlar. 

           On dördüncü sualın (Vicdansızlıq özünü nədə ifadə edir?) cavabları aşağıdakı 

kimi idi: eksperimental qruplar üzrə - 45 nəfərdə - yüksək, 35 nəfərdə - orta,  7 

nəfərdə aşağı səviyyədə; kontrol qruplar üzrə - 33 nəfərdə - yüksək, 42 nəfərdə - 

orta, 11 nəfərdə - aşağı səviyyədə. 

 Digər göstəricilərlə cədvəl 2.4.1. -də tanış olmaq mümkündür. 

           Eksperimentin yoxlayıcı mərhələsində  milli-mənəvi mədəniyyətin 

formalaşdırılması  üzrə təlim prosesində mühazirə və seminar məşğələlərində, 

auditoriyadankənar vaxtlarda aparılan işlər davam etdirildi. Daha səmərəli metodlar, 

təlim və tərbiyə texnologiyaları tətbiq olunurdu. Təbii ki, yaxşı nəticələr alınır, 

tələbələrin sosiallaşmasına nail  olunurdu.  Aşağıdakı cədvəlin göstəriciləri 

dediklərimizə əyani nümunədir. 

                                                                                              Cədvəl 2.4.2. 

         Eksperimental və kontrol qrup milli-mənəvi mədəniyyətin 

formalaşdırılması əsasında  tələbələrində sosiallaşmanın təşəkkül 

səviyyəsini əks etdirən  göstəricilər 

 

Sıra 

№ 

Bizi maraqlandıran məsələlər                                              Səviyyələr 

  Yüksək 

(nəfərlə) 

Orta (nəfərlə) Aşağı (nəfərlə) 

  Eks. Kontr. Eks. Kontr. Eks. Kontr. 

1.  Nə üçün belə deyilir: şərəf və 

ləyaqət Azərbaycan vətəndaşının 

mühüm mənəvi simasıdır? 

 54  37  32  42  3  11 

2. Ədalətli olmaq nə deməkdir? 

 

 55   44  32  37  2  9 

3. Xeyirxahlıq nə üçün lazımdır?  

 

 59  47  30 35   -  8 

4. Mənalı həyat nə üçün böyük sərvər 

sayılır? 

 61  43  26  36  2  11 

 5.  Nə üçün belə deyilir: varını itirən az 

şey itirər, namusunu itirən çox şey? 

 

 64  52  24  41  1  7 

6. Namus özünü nədə ifadə edir?  

 

 62  50  22  28  5  12 

7. Qadınların və qızların hansı 

hərəkətləri onların adına ləkə gətirə 

bilər? 

 

 61  51  26  32  2   7 

8. Biz kimə həyalı adam deyirik?  66  52  19  32  4   6 

9. Kimləri həyasız adam adlandırırlar?  63  49  26  34  -   7 

10. Məsuliyyət nədir, həyatda 

məsuliyyətli olmaq nə üçün 

lazımdır? 

68  53 18  31 3   6 

11. Kimə məsuliyyətsiz adam deyirlər? 65  53  25  31  1   4 

12. Qətran Təbrizinin belə fikri var: 

“Şərəfli ölüm şərəfsiz həyatdan 

yaxşıdır. Bu fikri necə 

dəyərləndirərsiniz? 

71  57  16  26  2   7 

13. Sizcə, kimi xoşbəxt adlandırmaq 

olar? 

69  51 20  30 -  9 

14. Həyatda hansı adamı bədbəxt 

adlandırılar? 

72  63 15  21 2 6 

15. Milli-mədəniyyət dedikdə nə başa 

düşülməlidir? 

69  59 17  23 3 8 

16. Əxlaqi sərvətlərə nələr daxildir? 62  51 25  27 2 11 

17. İntizamlı olmaq nə üçün lazımdır? 67  56 22  29 - 5 

 

 Qeyd: Sorğuda  eksperimental qruplardan 89,  kontrol qruplardan  90  tələbə 

iştirak etmişdi. 

          Cədvəldən göründüyü kimi, pedaqoji eksperimentin sonuncu -  yoxlayıcı 

mərhələsində kontrol qruplardan olan tələbələrlə müqayisədə eksperimental 

qruplardan olan tələbələrin fəallığı hiss olunacaq dərəcədə artmışdır. 

Göstəricilər bu barədə aydın təsəvvür yaradır.  Belə ki, birinci suala (Nə üçün 

belə deyilir: şərəf və ləyaqət Azərbaycan vətəndaşının mühüm mənəvi simasıdır?) 

eksperimental qrupun 89 tələbəsinin 54 nəfərindən – yüksək; 32 nəfərindən – 

orta səviyyədə və 3 nəfərindən zəif;  kontrol qrupun  90 tələbəsinin 37 

nəfərindən – yüksək;  42 nəfərindən – orta səviyyəli və 11 nəfərindən – zəif 

cavablar alınmışdır.  

         Dördüncü sual (Mənalı həyat nə üçün böyük sərvər sayılır?) son dərəcə 

maraq doğurmuşdur. Nəticələr belədir: eksperimental qruplar üzrə - 61 nəfərdə 

- yüksək, 26 nəfərdə - orta, 2 nəfərdə - zəif göstərici; kontrol qruplarda - 43 

nəfərdə - yüksək, 36 nəfərdə - orta, 11 nəfərdə - zəif göstərici. 

         “Qadınların və qızların hansı hərəkətləri onların adına ləkə gətirə bilər?” 

adlanan yeddinci sual da maraqlı idi. Bu sualı eksperimental qrup tələbələrinin 61 

nəfəri - yüksək, 26 nəfəri - orta, 2 nəfəri - zəif; kontrol qrup tələbələrindən 51 nəfəri 

- yüksək, 32 nəfəri - orta və 7 nəfəri - zəif cavablandırmışlar. 

        Suallar elə müəyyənləşdirilmişdi ki, nəinki müsbət mənəvi keyfiyyətlərə, 

eyni zamanda mənfi keyfiyyətlərə də tələbələrin münasibətlərinin öyrənilməsinə 

xidmət edirdi.   

         Mənfi keyfiyyətlərə aid suallar aşağıdakılardan ibarət idi: Cədvəl 2.4.1.-

də - “Vicdansızlıq özünü nədə ifadə edir?” (14-cü sual); cədvəl 2.4.2-də - “Kimləri 

həyasız adam adlandırırlar?” (9-cu sual); cədvəl 2.4.2. “Kimə məsuliyyətsiz adam 

deyirlər?” (11-ci sual) və s. 

            “Həyatda hansı adamı bədbəxt adlandırılar? adlanan 14-cü suala alınan 

cavabları əks etdirən göstəricilərlə tanış olaq: eksperimental qruplar üzrə - 72 

nəfərdə - yüksək, 15 nəfərdə - orta, 2 nəfərdə - zəif göstərici; kontrol qruplarda 

- 63 nəfərdə - yüksək, 21 nəfərdə - orta, 6 nəfərdə - zəif göstərici. 

 Digər göstəricilərlə cədvəl 2.4.2.-də tanış olmaq mümkündür. 

          Cədvəldən göründüyü kimi,  eksperimental qrupların göstəriciləri kontrol 

qrupların göstəricilərindən  xeyli yüksəkdir.   

           Beləliklə, irəli sürülən fərziyyə özünü doğrultmuş, eksperimental qrupların 

milli və mənəvi mədəniyyətin formalaşdırılması əsasında tələbələrində 

sosiallaşmanın təşəkkülünə nail olunmuşdur. 

                                                 NƏTİCƏ 

Yeni pedaqoji təfəkkür böyüyən nəsildə, gənclərdə, o cümlədən tələbələrdə 

milli və mənəvi mədəniyyətinin formalaşdırılmasını mühüm tələb kimi irəli sürür. 

Bu sahədə təhsil müəssisələrinin, o cümlədən institut və universitetlərin üzərinə 

mühüm vəzifələr düşür. 

Milli və mənəvi mədəniyyət  ali məktəb məzununun sosiallaşması amili kimi 

çıxış edir: inam, rəğbət, məhəbbət, etibar, sədaqət, xoşbəxtlik arzusu, yaxşılıq və 

xeyirxahlıq, səbir, hövsələ, təmkin və dözüm və s. 

Mühazirə və seminar məşğələləri tələbələrdə milli və mənəvi mədəniyyətin 

formalaşmadırılması dinamikasını artırır. Təhsilin humanistləşdirilməsi və 

humanitarlaşdırılması şəraitində tərbiyə və təhsilin milli-mənəvi aspektlərinə olan 

marağın dərinliyi təzahür edir, müstəqil istiqamətlənmə metodu səmərəli şəkildə 

həyata keçirilir. 

Hazırda bəzi gənclərdə, o cümlədən ali məktəb tələbələrində milli və mənəvi 

mədəniyyətin, əxlaqi-mənəvi dəyərlərin formalaşdırılması və inkişaf etdirilməsi və  

bu fəaliyyətin obyektiv tələbatı arasında bəzi ziddiyyətlər mövcuddur. Həmin 

ziddiyyətləri nəzərdən keçirək: 

- tərbiyə işinin roluna nisbətən az diqqət yetirilir; 

-təhsil bir sıra hallarda tələbələrin yaradıcı imkanlara zəif təsir göstərir; 

-tələbələrdə milli və mənəvi mədəniyyətin dəyər yönümlərinin 

formalaşdırılması sahəsində sosial-ictimai təsisatlar (təhsil sistemi, ailə) yeni 

pedaqoji təfəkkürün tələbləri səviyyəsində fəaliyyət göstərmirlər; 

-müasir mərhələdə sosiallaşmanın əsası olmaq etibarilə  milli və mənəvi 

mədəniyyətin formalaşdırılması ilə bağlı  lazımi səviyyədə elmi yanaşma işlənib 

hazırlanmamışdır;   

-ali məktəb müəllimləri ilə söhbətlərdən görünür ki, onlar hələ də daha çox 

tələbələrin proqram materialını mənimsəmələrinə nail olmağa çalışırlar; 

-tələbələrdə milli və mənəvi mədəniyyətin formalaşdırılması və inkişaf 

etdirilməsinə yönələn  pedaqoji şərtlər, priyom və vasitələr, auditoriyadankənar işin 

səmərəli formaları lazımınca işlənib hazırlanmamışdır; 

-maddi rifah bəzi gənclərin, o cümlədən tələbələrin həyatında əhəmiyyətli yer 

tutur, mədəniyyət və təhsil bəzən onlar tərəfindən ən zəruri, və gərəkli dəyər kimi 

qiymətləndirilmir;   

- tələbələr təhsilə bir sıra hallarda yalnız gələcəyin (gələcək həyatlarının)  

maddi təminat üsulu kimi baxırlar. Bu zaman ruhi-mənəvi və milli-mənəvi 

komponent arxa plana keçmiş olur və s.   

          Ali məktəb tələbələrinin milli və mənəvi mədəniyyətlərinin əsas formalaşma 

meyarları bunlardır: definisial (milli-mənəvi kateqoriyaları bilmək; onları şəxsi 

prinsiplər kimi qəbul etmək); özünü aparma - iradi (şəxsiyyətin milli-mənəvi 

mədəniyyətinin bütün fəaliyyət növlərində özünü təsdiqə can atma, sosiallaşmaya 

tələbat;    

Milli-mənəvi kamilləşmə, milli mədəniyyətə yiyələnmə mənəviyyatsızlıqlara 

qarşı dözümsüzlük yaradır.  

  Aparılmış məqsədyönlü, sistemli, fasiləsiz tərbiyələndirici, təhsilləndirici, 

inkişafetdirici xarakterli işlər tələbələrdə həyatda mənəvi və ruhi prinsipləri rəhbər 

tutmaq arzusu oyadır, məntiqi düşüncənin formalaşması, ruhi-mənəvi çərçivə 

daxilində fəaliyyətin məqsədyonlülüyü təmin olunur. 

           Tədqiqatdan görünür  ki, milli-mənəvi mədəniyyətinin formalaşması prosesi   

tələbələrin sosiallaşma prosesi ilə sıx bağlıdır, onlarda sosiallaşmaya tələbat yaradır.  

  Milli-mənəvi mədəniyyətin formalaşması əsasında tələbələrdə sosiallaşmanın 

təşəkkülü idarə olunan prosesdir, ali məktəbin tədris-tərbiyəvi prosesinin təsiri ilə 

daha səmərəli nəticələr əldə olunur, eyni zamanda  sosial mühitin təsiri altında 

inkişaf edir. 

Tələbələrin sosiallaşmasının əsası olmaq baxımından milli və mənəvi 

mədəniyyətin formalaşdırılmasına nail olmaqla  ali təhsil müəssisələrində aparılan 

məqsədyönlü, sistemli, planauyğun, fasiləsiz təlim-tərbiyə işlərinin təşkili vacibdir. 

Milli və mənəvi mədəniyyətin formalaşdırılması ilə ilk növbədə ailə, 

valideynlər məşğul olmalıdırlar. Daha sonra uşaq bağçalarında, ümumtəhsil 

məktəblərində, kolleclərdə bu istiqamətdə işlər aparılmalıdır. Nəhayət, bu işlər ali 

təhsil müəssisələrində davam etdirilməlidir. Bu sahədə  mühazirə və seminar 

məşğələlərinin tərbiyəvi imkanlarından istifadə olunmalıdır. 

Təlim prosesi ilə yanaşı auditoriyadankənar tədbirlərdə  tələbələrdə milli və 

mədəniyyətin formalaşdırılması və inkişaf etdirilməsi üzrə işlər aparılmalıdır. Bu 

sahədə artıq qabaqcıl təcrübə vardır. Görüşlərin, söhbətlərin, disput, müzakirə, 

müsabiqə, dəyirmi masa, tələbə konfransları, yarışlar, ekskursiya və yürüşlər və s. 

imkanlarından faydalanmaq səmərəli nəticələr verir.  

Sosiallaşmış termini şəxsiyyətdə sosial yetkinliyin, sosial keyfiyyətlərin 

tərəqqisinin səviyyəsini bildirir. Pedaqoji, fəlsəfi, sosioloji, psixoloji tədqiqatlarda 

sosiallaşmaya bir sıra təriflər verilir. Eyni zamanda uşaqlardan ötrü nəyin 

sosiallaşma olmadığına da münasibət bildirilir. 

Sosiallaşma məzmunu baxımından ikitərəfli bir proses kimi özünü göstərir.   

O həm cəmiyyətin sosial-tarixi təcrübəsinin, simvollarının, sərvətlərin və normaların 

ötürülməsindən (varislik prinsipi), həm də fərdin onları mənimsəməsindən ibarətdir.  

           Sosiallaşma prosesində başlıca istinad nöqtəsi öz “Mən”inin dərk edilməsi 

başa düşülməsidir. Bu, şəxsiyyətin öz müstəqilliyinə nail olması “Mən” obrazının 

formalaşması prosesində iki fərqli məqamdır. Öz “Mən”ini anlamaq - şəxsiyyətin 

sərvət özəyinin tərəqqisi prosesi kimi nəzərdən keçirilə bilər. 

          Tədqiqatla bağlı aşağıdakı təklifləri irəli sürmək mümkündür: 

1. Tələbələrdə əxlaqi idealların tərbiyə olunması, onların milli-mənəvi 

dəyərlərə yiyələnmələri, milli adət və ənənələri qorumaları və  yaşatmaları, Vətən 

sevgisi, yaratmaq-qurmaq eşqi, nümunəvi davranış və rəftar tərzi,  kamilləşmək 

ehtiyacı vacib şərtdir. Ali təhsil müəssisələrinin pedaqoji kollektivlərinin bu 

məsələni nəzərə almaları məqsədəuyğundur.   

2. Milli-mənəvi inkişaf o zaman tam məzmunlu və aktual olur ki, həyatla, real 

sosial problemlərlə çulğalaşsın. Həmin problemləri də öz  növbəsində əxlaqi seçim 

əsasında həll etmək vacib olsun. Buna xüsusi proqram və metodik tədrisin köməyi 

ilə nail olmaq mümkündür.  

